
न्यूज ब्रीफ

चंडीगढ़| पंजाब की 104 
स्थानीय निकायों में 26 मई को 
मतदान होगा, जबकि 29 मई 
को मतगणना करवाई जाएगी। 
राज्य चुनाव आयुक्त राज 
कमल चौधरी ने सोमवार को 
चुनाव कार्यक्रम जारी किया। 
उम्मीदवार 13 से 16 मई तक 
नामांकन दाखिल कर सकेंगे। 18 
मई को नामांकन पत्रों की जांच 
होगी और 19 मई नाम वापस 
लेने की अंतिम तारीख होगी। 
राज्य के 8 नगर निगमों, 76 नगर 
काउंसिल और 20 नगर पंचायतों 
में चुनाव होंगे।

नई दिल्ली| केंद्र सरकार ने महात्मा 
गांधी राष्ट्रीय ग्रामीण रोजगार गारंटी 
कानून की जगह नए VB-G 
RAMG Act को 1 जुलाई से पूरे 
देश में लागू करने की अधिसूचना 
जारी की। ग्रामीण विकास मंत्रालय 
के मुताबिक, पुराने जॉब कार्ड 
तब तक मान्य रहेंगे जब तक 
नए ग्रामीण रोजगार गारंटी कार्ड 
जारी नहीं हो जाते। केंद्रीय ग्रामीण 
विकास मंत्री शिवराज सिंह चौहान 
ने कहा कि नई योजना के तहत 
ग्रामीण मजदूरों को अब सालाना 
100 दिनों की जगह 125 दिनों का 
रोजगार मिलेगा।

बक्सर| शुभेंदु अधिकारी के करीबी 
सहयोगी चंद्रनाथ रथ हत्याकांड में 
जांच एजेंसियों को बड़ी सफलता 
मिली है। पश्चिम बंगाल पुलिस 
की विशेष जांच टीम ने बिहार 
के बक्सर से तीन आरोपियों को 
गिरफ्तार किया है। पुलिस के 
मुताबिक, आरोपियों तक पहुंचने 
में बैली टोल प्लाजा पर किए गए 
एक यूपीआई भुगतान ने अहम 
सुराग दिया। गिरफ्तार आरोपियों की 
पहचान विशाल श्रीवास्तव, मयंक 
मिश्रा और विक्की मौर्य के रूप में 
हुई है। इनमें विशाल पर पहले से 
कई आपराधिक मामले दर्ज हैं।

नई दिल्ली| सुप्रीम कोर्ट में सोमवार 
को टीएमसी ने दावा किया कि 
पश्चिम बंगाल विधानसभा चुनाव 
में 31 सीटों पर भाजपा और 
टीएमसी के बीच हार-जीत का 
अंतर स्पेशल इंटेंसिव रिविजन 
(SIR) के दौरान हटाए गए वोटों 
से कम था। सुप्रीम कोर्ट ने कहा कि 
मुख्यमंत्री ममता बनर्जी और अन्य 
नेता इस मामले में नई याचिका 
दाखिल कर सकते हैं। वहीं, चुनाव 
आयोग ने दलीलों का विरोध करते 
हुए कहा कि ऐसे मामलों में उचित 
समाधान आयोग के समक्ष याचिका 
दायर करना है।

कोलकाता | पश्चिम बंगाल के 
मुख्यमंत्री शुभेंदु अधिकारी ने 
सोमवार को पहली कैबिनेट बैठक 
के बाद कई अहम घोषणाएं कीं। 
सबसे बड़ा फैसला राज्य में 
आयुष्मान योजना लागू करने का 
रहा। सरकार ने स्वास्थ्य विभाग 
को केंद्र के साथ जरूरी प्रक्रियाएं 
जल्द पूरी करने के निर्देश दिए हैं, 
ताकि पात्र परिवारों को पांच लाख 
रुपये तक मुफ्त इलाज की सुविधा 
मिल सके। सीमा सुरक्षा को लेकर 
भी सरकार ने बड़ा कदम उठाया है। 
मुख्यमंत्री ने बीएसएफ को जरूरी 
जमीन सौंपने की प्रक्रिया तुरंत शुरू 
करने का आदेश दिया है। भूमि एवं 
राजस्व विभाग और मुख्य सचिव 
को अगले 45 दिनों में प्रक्रिया 
पूरी करने के निर्देश दिए गए हैं। 
इसके अलावा पीएम किसान बीमा 
योजना, पीएम श्री स्कूल्स, पीएम 
विश्वकर्मा योजना, बेटी बचाओ 
बेटी पढ़ाओ और पीएम उज्जवला 
योजना जैसी केंद्रीय योजनाओं को 
तेजी से लागू करने की प्रक्रिया शुरू 
करने की घोषणा की गई। शुभेंदु 
अधिकारी  ने दावा किया कि राज्य 
में लंबे समय बाद निष्पक्ष और 
हिंसामुक्त चुनाव हुए हैं। 

26 को पंजाब में 
निकाय चुनाव होंगे

1 जुलाई से ग्रामीण 
रोजगार कानून लागू

चंद्रनाथ हत्याकांड में 
3 आरोपी गिरफ्तार

टीएमसी बंगाल चुनाव 
मुद्दे पर SC में गई

बीएसएफ को जमीन 
देने का फैसला: शुभेंदु 

सूर्योदय
सुबह 5:31 बजे
सूर्यास्त
शाम 7:09 बजे

मुंबई इंडियंस से हार्दिक पंड्या का रिश्ता खत्म!
विवाद के बीच कोच ने तोड़ी चुप्पीपेज 1 एंकर स्टोरी

एजेंसी | मुंबई

आईपीएल 2026 में मुंबई इंडियंस का सफर 
रविवार को रॉयल चैलेंयर्स बेंगलुरू से हार के 
साथ खत्म हो गया। प्लेऑफ की दौड़ से बाहर 
होने के तुरंत बाद टीम के कप्तान हार्दिक पंड्या 
को लेकर नई बहस छिड़ गई है।
दरअसल, मैच खत्म होने के बाद सोशल मीडिया 
पर दावा किया गया कि हार्दिक ने इंस्टाग्राम पर 
मुंबई इंडियंस को अनफॉलो कर दिया है। बताया 
गया कि पहले वह 151 अकाउंट्स को फॉलो कर 
रहे थे, लेकिन बाद में यह संख्या 150 रह गई 
और उस सूची में मुंबई इंडियंस का नाम नहीं था। 
इसका स्क्रीनशॉट तेजी से वायरल हो गया और 
फैंस के बीच हार्दिक के भविष्य को लेकर चर्चाएं 
शुरू हो गईं।
कुछ रिपोर्ट्स में यह भी दावा किया गया कि हार्दिक 
को कप्तानी से हटा दिया गया है और इसी वजह से 
वह पिछले मैचों में नहीं खेल रहे थे। हालांकि कुछ 
ही देर बाद हार्दिक के इंस्टाग्राम अकाउंट पर फिर 
से मुंबई इंडियंस का नाम दिखाई देने लगा और 
फॉलोइंग संख्या वापस 151 हो गई। इसके बाद 

सवाल उठने लगे कि क्या यह तकनीकी गड़बड़ी 
थी या फिर गुस्से में किया गया कदम।
फिलहाल इस पूरे मामले पर ना तो हार्दिक पंड्या 
और ना ही मुंबई इंडियंस की ओर से कोई 
आधिकारिक बयान सामने आया है।
टीम के प्रदर्शन को लेकर भी लगातार सवाल उठ 
रहे हैं। साल 2024 में रोहित शर्मा की जगह हार्दिक 
को कप्तान बनाया गया था, लेकिन पिछले तीन 
सीजन में टीम उम्मीदों पर खरी नहीं उतर सकी। 
टीम में सूर्याकुमार यादव, जसप्रीत बुमराह और 

तिलक वर्मा जैसे स्टार खिलाड़ियों के बावजूद 
खराब प्रदर्शन ने कई सवाल खड़े कर दिए हैं।
हार्दिक पिछले दो मुकाबलों में भी नहीं खेले थे। 
बताया गया कि वह पीठ दर्द से परेशान हैं। इसी 
बीच कप्तानी को लेकर भी अफवाहें तेज हो गईं।
विवादों के बीच टीम के मुख्य कोच महेला 
जयबर्धने ने टीम की खराब हालत पर प्रतिक्रिया 
दी। बेंगलुरु से हार के बाद उन्होंने कहा,"हम 
बेहद निराश हैं। हमारे पास मौका था लेकिन 
हम अच्छा प्रदर्शन नहीं कर पाए। पूरे सीजन में 
निरंतरता की कमी रही। अभी यह कहना मुश्किल 
है कि आखिर ऐसा क्यों हुआ, हमें इसकी समीक्षा 
करनी होगी।"
उन्होंने आगे कहा,"हर मैच में हमें टीम में 
बदलाव करने पड़े और इसकी सबसे बड़ी वजह 
खिलाड़ियों की चोट रही। कई खिलाड़ी चोटिल 
हुए, इसलिए मजबूरी में बदलाव करने पड़े। यह 
रणनीति का हिस्सा नहीं था।"
अब मुंबई इंडियंस के बाहर होने के बाद सबसे 
बड़ा सवाल यही है कि क्या हार्दिक अगले सीजन 
में भी टीम की कप्तानी करेंगे या फ्रेंचाइजी कोई 
बड़ा फैसला ले सकती है।

कई वार्डों में दिख रही है कांटे की टक्कर स्ट्रॉन्ग रूम की CCTV निगरानी 
ठप, विपक्ष ने किया हंगामा

एग्जिट पोल में मेयर पद पर भाजपा को बढ़त
करुणा मित्तल | पंचकूला

समर न्यूज 

पंचकूला नगर निगम चुनाव के 
मतदान के बाद अब शहर में एग्जिट 
पोल और राजनीतिक चर्चाओं 
का दौर तेज हो गया है। विभिन्न 
राजनीतिक समीकरणों, मतदान 
प्रतिशत और स्थानीय फीडबैक 
के आधार पर सामने आए इस 
एग्जिट पोल में मेयर पद पर भाजपा 
प्रत्याशी श्यामलाल बंसल को बढ़त 
मिलती दिखाई दे रही है। हालांकि 
यह केवल एग्जिट पोल है, अंतिम 
फैसला 13 मई को मतगणना के 
बाद ही सामने आएगा।
एग्जिट पोल के अनुसार पंचकूला 
नगर निगम के कई वार्डों में 
मुकाबला बेहद रोचक और करीबी 
माना जा रहा है। भाजपा और 
कांग्रेस के बीच सीधी टक्कर के 
साथ-साथ कछु वार्डों में निर्दलीय 
और इनेलो प्रत्याशियों ने भी 
मुकाबले को दिलचस्प बना दिया 
है। राजनीतिक जानकारों का मानना 
है कि इस बार नगर निगम चुनाव 
में स्थानीय मुद्दों, गुटबाजी और 
प्रत्याशियों की व्यक्तिगत पकड़ का 
असर साफ दिखाई दिया है।
एग्जिट पोल के मुताबिक वार्ड नंबर 
1 में भाजपा बढ़त बनाती नजर 
आ रही है, जबकि वार्ड नंबर 2 
में परमजीत कौर और चारु चावला 
के बीच कड़ा मुकाबला बताया जा 
रहा है। वार्ड नंबर 3 में कांग्रेस और 
वेणु राव के बीच सीधी टक्कर मानी 
गई है। वार्ड नंबर 4 में भाजपा की 

भारत हितैषी और वार्ड नंबर 5 में 
भाजपा के जय कौशिक को मजबूत 
स्थिति में माना जा रहा है।
वार्ड नंबर 6 में प्रदीप गोयल 
और पार्थ गुप्ता के बीच कांट ेका 
मुकाबला सामने आया है। वहीं 
वार्ड नंबर 7, 8, 11, 15, 16 और 
18 में कांग्रेस को बढ़त मिलने की 
संभावना जताई गई है। वार्ड नंबर 
9 में हरिंदर मलिक और रविकांत 
स्वामी के बीच मुकाबला बेहद 

करीबी माना जा रहा है, जबकि 
वार्ड नंबर 10 में इंडियन नेशनल 
लोकदल की स्थिति मजबूत बताई 
गई है।
वार्ड नंबर 12, 14 और 17 में 
भाजपा को बढ़त मिलती दिखाई दे 
रही है। वार्ड नंबर 13 में दीपक गर्ग 
और चौधरी के बीच सीधा मुकाबला 
है, जबकि वार्ड नंबर 19 में कांग्रेस 
और भाजपा आमने-सामने दिखाई 
दे रहे हैं। वार्ड नंबर 20 में गौतम 

राणा और चौधरी के बीच टक्कर का 
माहौल बताया गया है।
एग्जिट पोल के समग्र आंकड़ों पर 
नजर डालें तो भाजपा की 11 से 
13 सीटें और कांग्रेस की 5 से 7 
सीटें लगभग पक्की मानी जा रही 
हैं, आप को एक या दो सीटें और 
अन्य को एक सीट खाते में जाती 
दिखाई दे रही है। करीब 6 वार्ड ऐसे 
बताए जा रहे हैं जहां स्थिति पूरी 
तरह से फंसी हुई है और अंतिम 
नतीजा बेहद मामूली अंतर से तय 
हो सकता है।
मेयर पद को लेकर एग्जिट पोल 
में भाजपा प्रत्याशी श्यामलाल 
बंसल को बढ़त मिलने की चर्चा 
है, लेकिन राजनीतिक गलियारों में 
यह चर्चा भी गर्म है कि भाजपा के 
अंदरूनी मतभेदों का असर कुछ 
वार्डों और मेयर चुनाव पर पड़ा 
है। सूत्रों के अनुसार भाजपा के ही 
कुछ कार्यकर्ताओं और नेताओं द्वारा 
श्यामलाल बंसल तथा वार्ड नंबर 6 
में पार्थ गुप्ता के खिलाफ अंदरखाने 
वोटिंग किए जाने की चर्चाएं भी 
सामने आ रही हैं।
हालांकि राजनीतिक विश्लेषकों का 
मानना है कि पंचकूला नगर निगम 
चुनाव में इस बार मतदाताओं ने 
पार्टी से ज्यादा स्थानीय उम्मीदवारों 
की छवि और कामकाज को महत्व 
दिया है। अब सबकी नजर 13 मई 
को होने वाली मतगणना पर टिकी हुई 
है, जहां यह साफ होगा कि एग्जिट 
पोल के दावे कितने सही साबित 
होते हैं और पंचकूला नगर निगम की 
सत्ता किसके हाथ में जाएगी।

<EVM सुरक्षा व्यवस्था 
को लेकर बढ़ी चिंता, प्रशासन 
से जवाबदेही और तत्काल 
कार्रवाई की मांग

करुणा मित्तल | पंचकूला
समर न्यूज 

नगर निगम चुनाव की मतगणना 
सम्पन्न होने के बाद ईवीएम को 
सुरक्षित रखने के लिए बनाए गए 
स्ट्रॉन्ग रूम की सुरक्षा व्यवस्था पर 
अब गंभीर सवाल खड़े होने लगे हैं। 
जिस स्थान पर ईवीएम रखी गई हैं, 
वहां लगे CCTV कैमरे बंद पड़े हैं।
सेक्टर 14 स्थित ईवीएम स्ट्रॉन्ग रूम 
की सुरक्षा में तैनात सीसीटीवी कैमरों 
के बंद होने से हड़कंप मच गया 
है। चुनाव आयोग के दिशा-निर्देशों 
के अनुसार स्ट्रॉन्ग रूम में 24 घंटे 
CCTV निगरानी, सुरक्षा बलों की 
तैनाती और प्रशासनिक जवाबदेही 
अनिवार्य मानी जाती है। ऐसे में 
कैमरों का बंद होना केवल तकनीकी 
खामी नहीं बल्कि चुनावी पारदर्शिता 
पर बड़ा प्रश्नचिह्न खड़ा करता है।
जानकारी के अनुसार स्ट्रांग रूम का 
मुख्य कैमरा सुबह करीब 9:30 बजे 
से 11 बजे तक बंद रहा, जिससे 
वहां मौजूद प्रत्याशियों और उनके 
समर्थकों में चिंता का माहौल बन 
गया। कैमरा बंद होने की सूचना 
मिलते ही मेयर पद की कांग्रेस 
उम्मीदवार सुधा भारद्वाज अपने 

समर्थकों और कार्यकर्ताओं के साथ 
मौके पर पहुंचीं। उन्होंने अधिकारियों 
के समक्ष आपत्ति जताते हुए कहा कि 
ईवीएम की सुरक्षा को लेकर किसी 
भी प्रकार की लापरवाही स्वीकार 
नहीं की जा सकती। मौके पर मौजूद 
उम्मीदवारों और समर्थकों ने मांग की 
कि स्ट्रांग रूम की निगरानी व्यवस्था 
पूरी तरह पारदर्शी रखी जाए और 
कैमरा बंद होने के कारणों की जांच 
की जाए।
अब सबसे बड़ा सवाल यह उठ रहा 
है कि आखिर कैमरे कब से बंद हैं 
और इस दौरान निगरानी की क्या 
वैकल्पिक व्यवस्था की गई थी। यदि 
CCTV व्यवस्था प्रभावित थी तो 
इसकी सूचना संबंधित राजनीतिक 
दलों और प्रत्याशियों को क्यों नहीं 
दी गई। वहीं यह भी सवाल उठ रहे 
हैं कि इस गंभीर लापरवाही के लिए 
किस अधिकारी की जिम्मेदारी तय 
की गई है और अब तक प्रशासन ने 

इस मामले में क्या कार्रवाई की है।
राजनीतिक दलों और सामाजिक 
संगठनों ने मांग की है कि प्रशासन 
इस पूरे मामले पर तुरंत स्थिति स्पष्ट 
करे, बंद पड़े कैमरों को तत्काल 
चालू करवाए तथा स्ट्रॉन्ग रूम की 
सुरक्षा व्यवस्था की पूरी जानकारी 
सार्वजनिक करे। साथ ही सभी 
प्रत्याशियों और राजनीतिक दलों के 
प्रतिनिधियों को मौके पर बुलाकर 
स्थिति से अवगत कराया जाए ताकि 
चुनाव प्रक्रिया की निष्पक्षता और 
विश्वसनीयता बनी रहे।
SDM बोले- केवल डिस्पले पर 
नहीं दिखे, कैमरे चालू
रिटर्निंग अधिकारी संयम गर्ग ने 
बताया कि कैमरे बंद नहीं हुए, 
केवल डिस्पले पर नहीं दिख रहा 
था। प्रत्याशी की संतुष्टित करवा 
दी जाएगी। चुनावी प्रक्रिया में पूरी 
पारदर्शिता बरती जा रही है, किसी 
भी प्रकार की कोई गड़बड़ी नहीं है।

विभिन्न एजेंसियों द्वारा किया गया एक्जिट पोल सर्वे।

स्क्रीन पर सीसीटीवी की लाइव फुटेज नहीं दिखने की फोटो विपक्ष ने जारी की।

सोना न खरीदें, विदेश न जाएं जैसी अपीलें 
PM की नाकामी के सबूत: राहुल गांधी
< समझौतावादी पीएम मोदी 
देश नहीं चला सकते

एजेंसी | नई दिल्ली

प्रधानमंत्री नरेंद्र मोदी की हालिया 
अपील पर सियासी घमासान तेज 
हो गया है। प्रधानमंत्री ने देशवासियों 
से एक साल तक सोना न खरीदने, 
विदेश यात्राएं टालने, पेट्रोल-डीजल 
की खपत कम करने और जहां 
संभव हो वहां घर से काम अपनाने 
की अपील की थी। अब इस बयान 
को लेकर राहुल गांधी ने तीखा हमला 
बोला है।
राहुल गांधी ने कहा कि प्रधानमंत्री के 
ये शब्द सलाह नहीं बल्कि उनकी 
विफलता का प्रमाण हैं। पिछले 12 
वर्षों में देश को ऐसी स्थिति में पहुंचा 
दिया गया है, जहां अब जनता को 
बताया जा रहा है कि क्या खरीदना 
है, क्या नहीं खरीदना है और कहां 
जाना है या नहीं जाना है। राहुल ने 
कहा कि कल मोदी जी ने जनता 
से त्याग करने को कहा-सोना मत 
खरीदो, विदेश मत जाओ, पेट्रोल 
कम इस्तेमाल करो, खाद और खाने 

के तेल का उपयोग घटाओ, मेट्रो का 
इस्तेमाल करो और घर से काम करो। 
ये सलाह नहीं, नाकामी के सबूत हैं। 
उन्होंने मोदी पर निशाना साधा कि वे 
अपनी जवाबदेही से बचने के लिए 
हर बार जिम्मेदारी जनता पर डाल 
देते हैं। समझौतावादी प्रधानमंत्री 
अब देश चलाने में सक्षम नहीं हैं। 
वहीं कांग्रेस ने भी सरकार पर हमला 
बोलते हुए कहा कि पश्चिम एशिया 
संकट के बावजूद सरकार ऊर्जा 

सुरक्षा सुनिश्चित करने में विफल 
रही है। कांग्रेस ने आरोप लगाया 
कि सरकार को पहले से वैकल्पिक 
योजनाएं बनानी चाहिए थीं, लेकिन 
अब आम लोगों पर बोझ डाला 
जा रहा है। दरअसल, नरेंद्र मोदी 
ने हैदराबाद में एक रैली के दौरान 
कहा था कि पश्चिम एशिया में जारी 
तनाव और तेल आपूर्ति पर असर 
के कारण विदेशी मुद्रा बचाना जरूरी 
हो गया है। 

दुनिया की कोई ताकत भारत को झुका 
नहीं सकती: सोमनाथ में बोले मोदी 
<प्रधानमंत्री मोदी ने की 
महापूजा, ध्वजारोहण और 
पुष्पवर्षा बना आकर्षण

एजेंसी | सोमनाथ

प्रधानमंत्री नरेंद्र मोदी ने सोमवार 
को गुजरात के गिर सोमनाथ 
जिले में आयोजित सोमनाथ 
अमृत महोत्सव में हिस्सा लिया। 
यह आयोजन सोमनाथ मंदिर के 
पुनर्निर्माण और 1951 में हुई प्राण 
प्रतिष्ठा के 75 वर्ष पूरे होने के 
उपलक्ष्य में आयोजित किया गया। 
कार्यक्रम से पहले प्रधानमंत्री ने 
हेलीपैड से वीर हमीरजी सर्कल 
तक रोड शो किया, जहां हजारों 
लोगों ने उनका स्वागत किया। 
लोगों ने झंडे लहराकर और नारे 
लगाकर उनका अभिनंदन किया। 
अपने संबोधन में प्रधानमंत्री मोदी ने 
कहा कि सोमनाथ केवल आस्था का 
केंद्र नहीं, बल्कि भारत की अटूट 
सांस्कृतिक चेतना और स्वाभिमान 
का प्रतीक है। उन्होंने कहा कि 
1947 में देश आजाद हुआ था 

और 1951 में सोमनाथ मंदिर की 
प्राण प्रतिष्ठा ने भारत की स्वतंत्र 
चेतना को नई पहचान दी थी। 
प्रधानमंत्री ने कहा कि सोमनाथ 
अमृत महोत्सव सिर्फ अतीत का 
उत्सव नहीं, बल्कि आने वाले हजार 
वर्षों के भारत की प्रेरणा का प्रतीक है। 
उन्होंने 11 मई 1998 को हुए 

पोखरण परमाणु परीक्षण का जिक्र 
करते हुए कहा कि उस समय 
दुनिया ने भारत पर दबाव बनाने 
की कोशिश की, आर्थिक प्रतिबंध 
लगाए गए, लेकिन भारत झुका नहीं। 
मोदी ने कहा, “दुनिया की कोई 
ताकत भारत को झुका नहीं सकती 
और न ही दबाव में ला सकती है।”



समर न्यूज | चंडीगढ़ 

पंजाब में स्थानीय निकाय चुनावों 
का बिगुल बज गया है। राज्य 
चुनाव आयुक्त राज कमल चौधरी 
ने सोमवार को घोषणा करते हुए 
बताया कि राज्य की 105 स्थानीय 
निकायों में 26 मई को मतदान 
कराया जाएगा, जबकि 29 मई 
को मतगणना होगी। इन चुनावों 
को आगामी विधानसभा चुनावों से 
पहले बड़ा राजनीतिक सेमीफाइनल 
माना जा रहा है।
राज्य चुनाव आयोग के अनुसार 
उम्मीदवारों के लिए 13 मई से 
16 मई तक नामांकन प्रक्रिया 
चलेगी। नामांकन पत्रों की जांच 
18 मई को की जाएगी, जबकि 
19 मई नामांकन वापस लेने की 
अंतिम तारीख तय की गई है। 
चुनाव प्रक्रिया में पारदर्शिता बनाए 
रखने के लिए नामांकन प्रक्रिया की 
वीडियोग्राफी भी करवाई जाएगी।
चुनाव आयोग ने बताया कि पूरे 
चुनावी प्रक्रिया की निगरानी के 
लिए पंजाब के आईएएस और 
पीसीएस अधिकारियों को बतौर 
चुनाव पर्यवेक्षक नियुक्त किया 
जाएगा।
इन चुनावों में 8 नगर निगमों  
बठिंडा, मोगा, पठानकोट, बटाला, 
मोहाली, अबोहर, बरनाला और 
कपूरथला में मतदान होगा। 
हालांकि होशियारपुर नगर निगम के 
चुनाव फिलहाल स्थगित कर दिए 
गए हैं। आयोग के मुताबिक वहां 
मतदाता सूची संशोधन से जुड़े 
मुद्दों के कारण चुनाव अभी नहीं 
कराए जाएंगे और अगले चार से 
पांच महीनों में मतदान हो सकता 
है। इसके अलावा श्याम चौरासी 
स्थानीय निकाय के चुनाव भी 
वार्ड आरक्षण संबंधी विवाद के 
कारण फिलहाल रोक दिए गए 
हैं। आयोग ने स्पष्ट किया है कि 
सभी राजनीतिक दल अपने-अपने 
चुनाव चिन्ह पर चुनाव लड़ेंगे। 
राज्य में मतदाता सूची संशोधन 
की प्रक्रिया पूरी हो चुकी है और 

अंतिम वोटर सूची 5 मई को 
प्रकाशित कर दी गई थी। गौरतलब 
है कि राज्य सरकार ने पहले इन 
शहरी स्थानीय निकायों को भंग 
कर प्रशासकों की नियुक्ति की थी। 
अब चुनाव की घोषणा के साथ 
राजनीतिक सरगर्मियां तेज हो गई 
हैं। सत्तारूढ़ आम आदमी पार्टी, 

कांग्रेस, भारतीय जनता पार्टी और 
शिरोमणि अकाली दल के बीच 
कड़ा मुकाबला देखने को मिल 
सकता है। राजनीतिक विश्लेषकों 
का मानना है कि ये चुनाव 2027 
विधानसभा चुनावों से पहले राज्य 
की सियासी दिशा तय करने में 
अहम भूमिका निभाएंगे।

समर न्यूज़ | भोपाल

मध्य प्रदेश के गुना जिले में रविवार 
को औद्योगिक विकास की दिशा में 
बड़ा कदम उठाया गया। केंद्रीय 
संचार एवं पूर्वोत्तर क्षेत्र विकास मंत्री 
ज्योतिरादित्य सिंधिया और मुख्यमंत्री 
डॉ. मोहन यादव ने अडाणी समूह की 
अंबुजा सीमेंट फैक्ट्री का शिलान्यास 
किया। इस परियोजना से क्षेत्र में 
रोजगार के नए अवसर पैदा होंगे 
और स्थानीय युवाओं को रोजगार के 
लिए दूसरे राज्यों का रुख नहीं करना 
पड़ेगा।
कार्यक्रम को संबोधित करते हुए 
केंद्रीय मंत्री ज्योतिरादित्य सिंधिया ने 
कहा कि मध्य प्रदेश सरकार लगातार 
उद्योगों की स्थापना पर काम कर 
रही है। इससे प्रदेश के युवाओं को 
अपने ही राज्य में रोजगार के अवसर 
मिलेंगे। उन्होंने कहा कि महिलाओं को 
भी आर्थिक रूप से मजबूत बनाने के 

लिए विभिन्न योजनाओं के तहत उन्हें 
“लखपति दीदी” बनाया जा रहा है।
सिंधिया ने कहा कि गुना में सीमेंट 
यूनिट की स्थापना एक ऐतिहासिक 
कदम है, जिसका लंबे समय से 
इंतजार किया जा रहा था। उन्होंने 
बताया कि क्षेत्र में कोटा-बीना 
रेलवे लाइन के दोहरीकरण, तात्या 
टोपे विश्वविद्यालय की पहल, जल 
आपूर्ति योजनाएं, सिंचाई परियोजनाएं 

और गुना-देवास राष्ट्रीय राजमार्ग को 
चौड़ा करने जैसे कई विकास कार्य 
किए जा रहे हैं।
मुख्यमंत्री डॉ. मोहन यादव ने कहा 
कि प्रदेश सरकार हर क्षेत्र में उद्योग 
स्थापित करने पर जोर दे रही है और 
युवाओं को रोजगार देना सरकार की 
प्राथमिकता है। उन्होंने बताया कि 
अडाणी समूह की यह सीमेंट यूनिट 
32 हेक्टेयर भूमि पर स्थापित होगी 

और यहां प्रतिवर्ष 4 मिलियन टन 
सीमेंट का उत्पादन किया जाएगा। इस 
परियोजना से करीब 1500 लोगों को 
प्रत्यक्ष और अप्रत्यक्ष रोजगार मिलेगा।
मुख्यमंत्री ने कहा कि ग्वालियर-
चंबल क्षेत्र, जो कभी डकैतों के 
लिए जाना जाता था, अब विकास 
और निवेश का नया केंद्र बन रहा है। 
उन्होंने प्रधानमंत्री नरेंद्र मोदी के नेतृत्व 
की सराहना करते हुए कहा कि देश 

तेजी से बदल रहा है और सरकार 
जनहित में लगातार काम कर रही है।
इस दौरान मुख्यमंत्री ने क्षेत्र के लिए 
तीन बड़ी घोषणाएं भी कीं। इनमें 
गुनिया नदी के पुनर्जीवन के लिए 80 
करोड़ रुपये से अधिक का प्रस्ताव 
भेजना, पार्वती नदी पर 42 करोड़ 
रुपये की लागत से पुल निर्माण और 
गुना शहर के भुजारिया तालाब के 
सौंदर्यीकरण के लिए 25 करोड़ रुपये 
की मंजूरी शामिल है।
अडाणी समूह के निदेशक प्रणव 
अडाणी ने कहा कि मध्य प्रदेश निवेश 
के लिए तेजी से उभरता हुआ राज्य 
बन रहा है। उन्होंने बताया कि समूह 
पहले चरण में 1060 करोड़ रुपये का 
निवेश करेगा, जिसे आगे और बढ़ाया 
जाएगा।
कार्यक्रम से पहले सिंधिया और 
मुख्यमंत्री ने शहर में रोड शो भी 
किया, जहां लोगों ने उनका भव्य 
स्वागत किया।

केंद्रीय मंत्री सिंधिया और सीएम डॉ. मोहन ने किया भूमि पूजन

गुरमीत सिंह | जीरकपुर
समर न्यूज 

शिरोमणि अकाली दल के कोषाध्यक्ष 
एवं पूर्व विधायक एन के शर्मा भबात में 
कार्यकर्ता सम्मेलन को संबोधित कर रहे 
थे। उन्होंने कहा कि शिरोमणि अकाली 
दल का ग्राफ लगातार बढ़ रहा है। 
उन्होंने कहा कि पिछले नौ वर्षों में 
जीरकपुर नगर परिषद में 950 करोड़ 
रुपये की आमदन हुई है, जबकि यहां 
विकास के नाम पर कोई खर्च नहीं 
किया गया है। जीरकपुर की जनता के 
खून-पसीने की कमाई को पहले कांग्रेस 
तथा अब आम आदमी पार्टी ने अपने 

आकाओं खुश करने पर खर्च किया है। 
उन्होंने कहा कि जीरकपुर, डेराबस्सी 
व लालडू आज भ्रष्टाचार के अड्डे 
बन चुके हैं। उन्होंने भबात वासियों 
को चुनाव के लिए एकजुट होने की 
अपील करते हुए कहा कि जीरकपुर 
नगर परिषद का चुनाव भविष्य में 
होने वाले विधानसभा चुनाव को तय 
करेगा। अकाली दल ही जीरकपुर 
समेत समूचे हलके का विकास कर 
सकता है। इस अवसर पर पूर्व पार्षद 
नछत्र सिंह, सुरिंदर शिंदा, मनप्रीत सिंह 
मनी, रणजीत कौर, करनैल धीमान, 
जगदेव सिंह, हैरी कौर, हरप्रीत सिंह 
समेत कई गणमान्य मौजूद थे।

समर न्यूज | पंचकूला 

मानकटबरा गोगा मेड़ी समिति के 
तत्वाधान में आयोजित कार्यक्रम 
के दौरान प्रयोग प्रयोग फाउंडेशन 
की तरफ से गांव के 70 से अधिक 
प्रतिभावान विद्यार्थियों को नया शिक्षा 
सत्र शुरू होने के उपलक्ष्य में मुफ्त 
पाठय सामग्री वितरित की गई। 
गोगा मेड़ी परिसर में आयोजित कार्यक्रम 
में गांव के सरपंच देवेंद्र वालिया ने 
विद्यार्थियों का उत्साहवर्धन करते हुए 
कहा कि सोशल मीडिया के गलत 
प्रचलन से दूर रहकर पढ़ाई में ध्यान दें 
और अपने गांव का नाम रोशन करें।  
गोगा मेड़ी समिति के अध्यक्ष रवि 
वालिया, समाज सेवी बंटी वालिया 

तथा मास्टर पंकज वालिया ने कहा 
कि गोगा मेड़ी समिति द्वारा धार्मिक 
कार्यक्रमों के अलावा इस प्रकार 
के सामाजिक कार्य को बढ़ावा 
देने की पहल शुरू की गई है।  
प्रयोग फाउंडेशन के अध्यक्ष संजीव 
शर्मा ने बताया कि संस्था द्वारा प्रोजेक्ट 
शिक्षा बैंक के माध्यम से हर माह बच्चों 
को पाठय सामग्री मुहैया करवाई जाती 
है।
 इस अवसर पर गोगा मेड़ी 
के  सेवादार भगत मोहित वालिया, 
गांव के प्रतिनिधि बलजीत सिंह, संजय 
वालिया, नरेश वालिया, जसपाल सिंह 
बब्बू, रामेश्वर रींटा, मामचंद, सुरेश 
पाल, रूलदा राम, रघुबीर गुज्जर के 
अलावा कई गणमान्य मौजूद थे।

मनप्रीत सिंह | रोपड़ 
समर न्यूज 

भारतीय प्रौद्योगिकी संस्थान 
(आईआईटी) रोपड़ ने कतृ्रिम 
बुद्धिमत्ता आधारित साइबर सुरक्षा 
अनुसंधान को बढ़ावा देने के लिए 
वीयूआई कंसल्टेंसी प्राइवेट लिमिटेड 
के साथ एक महत्वपूर्ण समझौता ज्ञापन 
(एमओयू) पर हस्ताक्षर किए हैं। 
इस समझौते पर आईआईटी रोपड़ 
के निदेशक प्रो. राजीव अहूजा और 
वीयूआई कंसल्टेंसी प्राइवेट लिमिटेड 
के निदेशक अंशुल गोयल ने हस्ताक्षर 
किए। इस दौरान राष्ट्रीय जांच एजेंसी 
(एनआईए) के पूर्व महानिदेशक एवं 
आईआईटी रोपड़ के प्रोफेसर ऑफ 
प्रैक्टिस दिनकर गुप्ता, बायोमेडिकल 
इंजीनियरिंग विभाग के विभागाध्यक्ष 

डॉ. अथर्व पौंडरिक सहित 
अन्य संकाय सदस्य मौजूद रहे। 
वीयूआई कंसल्टेंसी एक भारतीय 
साइबर सुरक्षा और प्रौद्योगिकी 
कंपनी है, जो एआई आधारित 
सुरक्षा समाधान, डिजिटल 
प्लेटफॉर्म और इंटेलिजेंस 
सेवाओं में विशेषज्ञता रखती है। 
यह साझेदारी राष्ट्रीय सुरक्षा जरूरतों 
के अनुरूप स्वदेशी साइबर सुरक्षा 
उत्पाद विकसित करने पर केंद्रित 
होगी।
 इसके तहत साइबर सुरक्षा, 
डिजिटल फोरेंसिक, महत्वपूर्ण 
अवसंरचना सुरक्षा और गोपनीयता 
ढांचे पर संयुक्त शोध किया जाएगा। 
समझौते के तहत छात्रों को इंटर्नशिप, 
शोध और प्रशिक्षण के अवसर भी 
मिलेंगे।

भबात में जनसभा के दौरान सैकड़ों 
ने किया अकाली दल का समर्थन 

गोगा मेड़ी कार्यक्रम में विद्यार्थियों 
को मुफ्त पाठ्य सामग्री वितरित

आईआईटी रोपड़ ने साइबर सुरक्षा के लिए 
वीयूआई कंसल्टेंसी से किया समझौता

समर न्यूज | जालंधर

जालंधर में एक युवती से कार में 
हुए गैंगरेप के मामले में पुलिस ने 
तीन आरोपियों को गिरफ्तार किया 
है। थाना 8 की पुलिस ने वारदात 
में इस्तेमाल की गई कार भी बरामद 
कर ली है। गिरफ्तार आरोपियों की 
पहचान गोइंदवाल साहिब निवासी 
जगजीत सिंह उर्फ जग्गा, बलदेव 
नगर निवासी करण मेहरा और 
उपकार नगर निवासी अर्जुन के रूप 
में हुई है।
थाना प्रभारी साहिल चौधरी ने बताया 
कि 28 अप्रैल को सिविल अस्पताल 
से पुलिस को सूचना मिली थी। 
जानकारी के अनुसार, कुछ युवकों 
ने एक लड़की को कार में जबरन 
बिठाकर उसका अपहरण किया और 
उसके साथ रेप किया। सूचना मिलते 
ही पुलिस टीम सिविल अस्पताल 
पहुंची और पीड़िता के बयान दर्ज 
किए।

पुलिस को दिए बयान में पीड़िता ने 
जग्गा नामक व्यक्ति सहित 5 से 6 
युवकों पर रेप का आरोप लगाया। 
पीड़िता के अनुसार, जगजीत अपने 
साथियों के साथ उसे जबरन कार में 
बैठाकर ले गया, जहां कार में मौजूद 
सभी आरोपियों ने उसके साथ बारी-
बारी से रेप किया। जांच के दौरान 
पुलिस को पता चला कि जग्गा का 
असली नाम जगजीत सिंह निवासी 
गोइंदवाल साहिब है।
इसके बाद पुलिस ने जगजीत को 
गिरफ्तार किया। साथ ही करण मेहरा 
निवासी बलदेव नगर और अर्जुन 
निवासी उपकार नगर को भी पकड़ा 
गया। पुलिस के अनुसार, इन दोनों 
ने भी जगजीत के साथ मिलकर 
वारदात को अंजाम दिया था। पुलिस 
ने बताया कि इस मामले में अब तक 
तीन आरोपियों को गिरफ्तार किया 
जा चुका है, जबकि शेष आरोपियों 
की गिरफ्तारी के लिए छापेमारी जारी 
है।

युवती से गैंगरेप के तीन आरोपी 
अरेस्ट, अन्य तीन आरोपी फरार

आचार संहिता लागू, ट्रांसफर 
पर रोक:
उन्होंने कहा कि शांतिपूर्ण तरीके से 
चुनाव करवाने की तैयारी की है। 
कुल 36,72,932 वोटर हैं। इसमें 
18 लाख 990 पुरुष, 17.73 लाख 
महिलाएं और 226 अन्य हैं। आज 
से आचार संहिता लागू हो गई है। इस 
संबंधी सरकार को पत्र भेजा जा रहा 
है। इसके बाद ट्रांसफर आदि पर रोक 
लग गई है।
पार्टी निशान पर भी इलेक्शन 
लड़े जा सकेंगे:
 उन्होंने कहा कि पार्टी निशान 
पर भी इलेक्शन लड़े जा सकेंगे। 
इसके लिए राजनीति पार्टियों को 
सूचित कर दिया। एफिडेविट भी 
नॉमिनेशन फार्म के साथ लगेगा। 
सारी प्रक्रिया ऑनलाइन होगी। 
इसे रोजाना अपडेट करेंगे। लोग 
इन्हें रोजाना देखा पाएंगे। इस 
संबंधी एक लिंक जारी किया 
जाएगा। जिसमें वह देख पाएंगे कि 

उम्मीदवार की प्रोफाइल क्या है।
नगर निगम में ₹4 लाख तक 
खर्च कर सकेंगे:
 नगर निगम चुनाव में उम्मीदवार 
चार लाख खर्च कर सकेंगे। नगर 
काउंसिल तीन तरह की होती है। 
उसमें खर्च की सीमा 3.60 लाख, 
2.30 और दो लाख तय की गई 
है। इसके अलावा नगर पंचायत के 
लिए 1.40 लाख रुपए खर्च सीमा 
तय की गई है।
हर बूथ पर 5 मुलाजिम तैनात 
किए जाएंगे: 
आयुक्त ने कहा कि चार हजार 
बूथ हैं। 36 हजार मुलाजिम 
चुनावी प्रक्रिया में शामिल होंगे। 
पुलिस से तालमेल है। 35500 
पुलिस मुलाजिम व होमगार्ड जवान 
तैनात किए जाएंगे। जबकि हर बूथ 
पर पांच मुलाजिम तैनात रहेंगे। 
आईएएस व पीसीएस अफसर 
जिलों में तैनात किए जाएंगे। हम 
हर चीज की सुनवाई करेंगे।

समर न्यूज  | फरीदकोट 

पंजाब के फरीदकोट जिले के गांव 
घनिएवाला की रहने वाली एक 
महिला की फिलीपींस की राजधानी 
मनीला में गोली मारकर हत्या कर 
दी गई। इस घटना के बाद गांव 
घनिएवाला सहित पूरे इलाके में शोक 
की लहर फैल गई है।
जानकारी के अनुसार, मृतका की 
पहचान सुखवीर कौर बराड़ के रूप 
में हुई है, जो अपने पति इकबाल 
सिंह बराड़ के साथ पिछले कई वर्षों 
से मनीला में रह रही थीं। दंपति वहां 
फाइनेंस कारोबार से जुड़ा हुआ था।
बताया जा रहा है कि रविवार को 
सुखवीर कौर अपने रोजाना के काम 
के तहत कलेक्शन के लिए बाजार 
जा रही थीं। इसी दौरान रास्ते में घात 
लगाए बैठे अज्ञात हमलावरों ने उन 
पर अचानक ताबड़तोड़ गोलियां 
चला दीं। गोली लगने से सुखवीर 
कौर ने मौके पर ही दम तोड़ दिया। 
वारदात को अंजाम देने के बाद 

आरोपी मौके से फरार हो गए।
स्थानीय पुलिस ने मामला दर्ज कर 
जांच शुरू कर दी है, लेकिन अभी 
तक हमलावरों की पहचान नहीं हो 
सकी है। घटना के बाद मनीला के 
बाजार में महिला का शव पड़े होने 
की तस्वीरें भी सामने आई हैं।
बताया जा रहा है कि सुखवीर कौर 
के पति इकबाल सिंह इन दिनों अपने 
पैतृक गांव घनिएवाला आए हुए थे। 
उनकी गैरमौजूदगी में कारोबार की 
जिम्मेदारी सुखवीर कौर संभाल रही 
थीं। घटना की जानकारी मिलते ही 
इकबाल सिंह तुरंत मनीला के लिए 

रवाना हो गए।
गांव में घटना की खबर पहुंचते ही 
मातम का माहौल बन गया। बड़ी 
संख्या में रिश्तेदार और ग्रामीण 
परिवार को सांत्वना देने पहुंच रहे हैं।
परिवार के करीबी तरसेम सिंह 
बराड़ ने बताया कि सुखवीर कौर 
का अंतिम संस्कार उनके पैतृक 
गांव घनिएवाला में किया जाएगा। 
फिलहाल परिवार पार्थिव शरीर को 
भारत लाने की प्रक्रिया पूरी कर रहा 
है। इस घटना ने विदेशों में रह रहे 
पंजाबी कारोबारियों की सुरक्षा को 
लेकर फिर चिंता बढ़ा दी है।

फिलीपींस की राजधानी मनीला में पंजाबी 
महिला की गोली मारकर हत्या

समर न्यूज | वाराणसी 

उत्तर प्रदेश की राज्यपाल आनंदीबेन 
पटेल ने सोमवार को मुख्यमंत्री योगी 
आदित्यनाथ के साथ वाराणसी स्थित 
श्री काशी विश्वनाथ मंदिर में दर्शन-
पूजन किया। इस दौरान दोनों नेताओं 
ने मंदिर के गर्भगृह में बाबा विश्वनाथ 
के पावन ज्योतिर्लिंग का गुजरात के 
प्रसिद्ध सोमनाथ मंदिर से लाए गए 
पवित्र जल से वैदिक मंत्रोच्चार के 
बीच अभिषेक किया। जलाभिषेक के 
बाद राज्यपाल और मुख्यमंत्री ने देश 
और प्रदेश की सुख-समृद्धि, शांति 
और खुशहाली की कामना की। मंदिर 
परिसर में इस दौरान सुरक्षा के कड़े 
इंतजाम किए गए थे और बड़ी संख्या 
में श्रद्धालु भी मौजूद रहे। दर्शन-पूजन 
के बाद राज्यपाल आनंदीबेन पटेल 
और मुख्यमंत्री योगी आदित्यनाथ मंदिर 

परिसर स्थित त्रयंबकेश्वर बहुउद्देशीय 
हॉल में आयोजित ‘सोमनाथ संकल्प 
महोत्सव’ में शामिल हुए। 
इस आयोजन में श्रद्धालुओं और 
अतिथियों ने सामूहिक रूप से “ॐ” 
का जाप किया। मंदिर के शास्त्रियों और 
छात्र-छात्राओं ने शंखनाद कर माहौल 
को भक्तिमय बना दिया। कार्यक्रम के 
दौरान सोमनाथ ज्योतिर्लिंग से जुड़े 
विशेष आयोजन का लाइव प्रसारण 
भी किया गया। मंदिर परिसर स्थित 

सोमनाथ भवन में विद्यार्थियों द्वारा 
निर्मित पार्थिव शिवलिंग भी स्थापित 
किया गया, जो भगवान सोमनाथ 
ज्योतिर्लिंग का प्रतीक है।
 मुख्यमंत्री योगी आदित्यनाथ ने 
कार्यक्रम में सोमनाथ संकल्प का 
वाचन किया, जिसका उपस्थित 
श्रद्धालुओं और अतिथियों ने सामूहिक 
रूप से उच्चारण किया। आयोजन 
में सांस्कृतिक और आध्यात्मिक 
प्रस्तुतियां भी दी गईं।

राज्यपाल आनंदीबेन और सीएम योगी ने 
काशी विश्वनाथ मंदिर में किया जलाभिषेक

पंजाब की 105 स्थानीय निकायों 
के चुनाव 26 मई को होंगे

विकास गुना में अडाणी समूह की सीमेंट फैक्ट्री का शिलान्यास, 1500 युवाओं को मिलेगा रोजगार: सिंधिया 

सोमनाथ मंदिर से लाए गए पवित्र जल से हुआ अभिषेक
29 मई को आएंगे नतीजे, विधानसभा चुनाव से पहले बड़ा सियासी मुकाबला

समर न्यूज  | मोहाली

पंजाब स्कूल शिक्षा बोर्ड ने सोमवार 
को 10वीं कक्षा के परीक्षा परिणाम 
घोषित कर दिए। इस बार भी 
छात्राओं ने शानदार प्रदर्शन करते 
हुए लड़कों को पीछे छोड़ दिया। 
मेरिट सूची के टॉप-3 में दो स्थान 
छात्राओं ने अपने नाम किए हैं, 
जबकि दूसरे स्थान पर एक छात्र ने 
जगह बनाई है।
इस साल फरीदकोट की हरलीन 
शर्मा ने पहला स्थान हासिल कर पूरे 
राज्य में टॉप किया है। वहीं रूपनगर 
के मनीमहेश शर्मा दूसरे स्थान पर 
रहे हैं। तीसरे स्थान पर फिर से 
छात्राओं ने बाजी मारते हुए रूपनगर 
की रिया रानी ने अपना नाम दर्ज 
कराया है। परिणाम घोषित होते ही 
छात्रों और अभिभावकों में खुशी का 
माहौल देखने को मिला।
अगर कुल परीक्षा परिणाम की 

बात करें तो इस वर्ष 2,69,505 
विद्यार्थियों ने 10वीं की परीक्षा दी 
थी, जिनमें से 2,54,744 विद्यार्थी 
पास हुए हैं। इस तरह इस साल कुल 
पास प्रतिशत 94.52 फीसदी दर्ज 
किया गया है।
छात्राओं का प्रदर्शन इस बार भी 
लड़कों की तुलना में बेहतर रहा। 
बोर्ड के अनुसार 1,27,753 
छात्राओं ने परीक्षा दी थी, जिनमें 
से 1,22,595 छात्राएं पास हुईं। 
छात्राओं का कुल पास प्रतिशत 
95.96 फीसदी रहा।

वहीं 1,41,746 छात्रों ने परीक्षा 
दी थी, जिनमें से 1,32,143 छात्र 
पास हुए। लड़कों का कुल पास 
प्रतिशत 93.23 फीसदी दर्ज किया 
गया।
इसके अलावा ट्रांसजेंडर वर्ग के 6 
विद्यार्थियों ने परीक्षा दी और सभी 
के सभी विद्यार्थी सफल रहे। इस 
वर्ग का परिणाम 100 फीसदी रहा।
शहरी और ग्रामीण क्षेत्रों के परिणामों 
में भी अंतर देखने को मिला। शहरी 
क्षेत्रों से 94,547 विद्यार्थियों ने 
परीक्षा दी थी, जिनमें से 87,914 

विद्यार्थी पास हुए। शहरी क्षेत्रों का 
पास प्रतिशत 92.98 फीसदी रहा।
वहीं ग्रामीण क्षेत्रों के 1,74,958 
विद्यार्थियों ने परीक्षा दी, जिनमें से 
1,66,830 विद्यार्थी सफल हुए। 
ग्रामीण क्षेत्रों का पास प्रतिशत 
95.35 फीसदी रहा, जो शहरी क्षेत्रों 
से बेहतर रहा।
स्कूलों के आधार पर देखें तो 
सरकारी स्कूलों के छात्रों का प्रदर्शन 
भी अच्छा रहा। सरकारी स्कूलों 
के 1,78,498 विद्यार्थियों में से 
1,68,593 विद्यार्थी पास हुए और 
पास प्रतिशत 94.45 फीसदी रहा।
गैर-सरकारी यानी निजी स्कूलों के 
72,147 विद्यार्थियों में से 69,237 
विद्यार्थी सफल रहे। इन स्कूलों का 
पास प्रतिशत 95.97 फीसदी दर्ज 
किया गया। वहीं सहायता प्राप्त 
स्कूलों के 18,860 विद्यार्थियों 
ने परीक्षा दी, जिनमें से 16,914 
विद्यार्थी पास हुए। इन स्कूलों का 

पास प्रतिशत 89.68 फीसदी रहा।
मेरिट सूची में शामिल टॉप-5 जिलों 
की बात करें तो इस बार लुधियाना, 
अमृतसर, होशियारपुर, संगरूर और 
जालंधर के विद्यार्थियों ने बेहतरीन 
प्रदर्शन किया है।
वहीं पास प्रतिशत के हिसाब से 
अमृतसर, फिरोजपुर, पठानकोट, 
तरनतारन और गुरदासपुर जिले 
सबसे आगे रहे। नतीजों के बाद 
सफल विद्यार्थियों के घरों में 
जश्न का माहौल है, जबकि शिक्षा 
विशेषज्ञों का मानना है कि इस बार 
भी छात्राओं के बेहतर प्रदर्शन ने यह 
साबित कर दिया है कि वे शिक्षा के 
क्षेत्र में लगातार नई ऊंचाइयों को छू 
रही हैं।
बैंस ने कहा कि इस बदलाव का 
श्रेय शिक्षा के बुनियादी ढांचे में किए 
गए निवेश और अध्यापकों को दी 
जा रही नियमित प्रशिक्षण व्यवस्था 
को दिया।

हरलीन शर्मा               मनीमहेश शर्मा              रिया रानी

राज्य चुनाव आयुक्त राज कमल चौधरी

समर न्यूज | चंडीगढ़

मुख्यमंत्री भगवंत मान के चचेरे 
भाई ज्ञान सिंह मान सोमवार को 
भारतीय जनता पार्टी में शामिल हो 
गए। चंडीगढ़ में आयोजित कार्यक्रम 
के दौरान हरियाणा के मुख्यमंत्री 
नायब सिंह सैनी और पंजाब भाजपा 
अध्यक्ष सुनील जाखड़ ने उन्हें 
पार्टी की सदस्यता दिलाई। ज्ञान 
सिंह मान संगरूर के गांव सतौज 
के निवासी हैं और लंबे समय तक 
आम आदमी पार्टी से जुड़े रहे हैं। 
उन्होंने वर्ष 2012 के विधानसभा 
चुनाव से अपनी राजनीतिक पारी 
शुरू की थी। बताया जा रहा है कि 
वह 2013 में आम आदमी पार्टी 
के गठन के समय से संगठन को 
मजबूत करने में सक्रिय रहे। इसके 
अलावा वर्ष 2014 से 2022 तक 
वह संगरूर सांसद कार्यालय के 
प्रभारी भी रहे।

समर न्यूज   | पठानकोट 

पठानकोट पुलिस ने एयरबेस के पास 
नाकाबंदी के दौरान तीन संदिग्ध युवकों 
को गिरफ्तार किया है। आरोपियों 
के पास से पुलिस के फर्जी पहचान 
पत्र (आईडी कार्ड) बरामद हुए हैं। 
जानकारी के अनुसार, संवेदनशील 
क्षेत्र होने के चलते एयरबेस के 
आसपास पुलिस द्वारा सघन चेकिंग 
की जा रही थी। इसी दौरान तीन 
युवक संदिग्ध हालत में घूमते मिले। 
पूछताछ के दौरान पुलिस का आईडी 
कार्ड दिखाकर नाके से निकलने की 
कोशिश करने लगे। पुलिस को शक 
होने पर सख्ती से पूछताछ की गई, 
जिसमें सामने आया कि उनके पास 
मौजूद आईडी कार्ड फर्जी थे। डीएसपी 
विपिन कुमार ने बताया कि आरोपी 
होशियारपुर के रहने वाले हैं और फर्जी 
आईडी का इस्तेमाल टोल प्लाजा पार 
करने व पुलिस को चकमा देने के लिए 
करते थे। मामले की जांच जारी है।

पंजाब बोर्ड ने घोषित किए 10वीं के नतीजे 

पंजाब CM भगवंत 
मान के भाई BJP 
में शामिल

पठानकोट एयरबेस के 
पास 3 युवक फर्जी पुलिस 
आईडी के साथ गिरफ्तार फरीदकोट की हरलीन शर्मा ने किया टॉप, 94.52 फीसदी रहा कुल रिजल्ट, लड़कियों ने फिर मारी बाजी

देश की युवा पीढ़ी तेजी से नशे की 
गिरफ्त में फंसती जा रही है। लगभग 
हर राज्य में नशे का जाल फैल 
चुका है और ड्रग तस्कर युवाओं 
को अपना शिकार बना रहे हैं। लंबे 
समय से पंजाब को नशे के मामले में 
सबसे बदनाम राज्य माना जाता रहा 
है, लेकिन राष्ट्रीय अपराध रिकॉर्ड 
ब्यूरो (एनसीआरबी) के आंकड़ों 
ने इस धारणा को पूरी तरह बदल 
दिया है। 
आंकड़ों के अनुसार नशे से जुड़े 
मामलों में केरल देश में सबसे ऊपर 
है, जबकि पंजाब तीसरे स्थान पर है।
हाल ही में एनसीआरबी ने वर्ष 
2024 के कुल अपराध आंकड़े जारी 
किए हैं, हालांकि विस्तृत रिपोर्ट अभी 
आनी बाकी है। इसी बीच राज्यसभा 
में गृह मंत्रालय द्वारा साझा किए गए 
वर्ष 2022 के राज्यवार आंकड़ों ने 
नशे की समस्या की गंभीर तस्वीर 
सामने रखी है।

आंकड़ों के मुताबिक वर्ष 2022 में 
एनडीपीएस एक्ट के तहत केरल में 
26,619 मामले दर्ज किए गए, जो 
देश में सबसे अधिक हैं। इसके बाद 
महाराष्ट्र में 13,830 मामले, पंजाब 
में 12,442 मामले, उत्तर प्रदेश में 
11,541 मामले और तमिलनाडु में 
10,385 मामले दर्ज हुए। इसके 
बाद राजस्थान, हरियाणा, मध्य 

प्रदेश और कर्नाटक जैसे राज्यों का 
नंबर आता है।
अगर कुल हिस्सेदारी की बात करें तो 
देशभर में वर्ष 2022 में एनडीपीएस 
एक्ट के तहत 1.15 लाख से अधिक 
मामले दर्ज किए गए। इनमें अकेले 
केरल की हिस्सेदारी लगभग 23 
प्रतिशत रही, जबकि महाराष्ट्र 12 
प्रतिशत, पंजाब 11 प्रतिशत, उत्तर 

प्रदेश 10 प्रतिशत और तमिलनाडु 
9 प्रतिशत हिस्सेदारी के साथ शीर्ष 
राज्यों में शामिल रहे।
विशेषज्ञों का कहना है कि इन 
आंकड़ों को सीधे तौर पर अंतिम 
सच नहीं माना जा सकता, क्योंकि 
यह केवल पुलिस में दर्ज मामलों पर 
आधारित हैं। अगर किसी राज्य में 
पुलिस ज्यादा सक्रिय है और अधिक 
एफआईआर दर्ज हो रही हैं तो वहां 
मामलों की संख्या भी अधिक दिख 
सकती है।
रिपोर्ट के अनुसार नशे के मामलों 
में सबसे बड़ा उछाल वर्ष 2022 
में देखने को मिला। वर्ष 2021 में 
देशभर में 78,331 मामले दर्ज हुए 
थे, जो 2022 में बढ़कर 1.15 लाख 
हो गए। यानी केवल एक साल में 
करीब 47 प्रतिशत की बढ़ोतरी हुई।
सबसे चिंताजनक बात यह है कि 
व्यक्तिगत सेवन के मामलों में भारी 
वृद्धि दर्ज की गई। वर्ष 2021 में 
व्यक्तिगत उपयोग से जुड़े 46,029 
मामले थे, जो 2022 में बढ़कर 

77,172 हो गए। यानी करीब 68 
प्रतिशत की वृद्धि हुई। वहीं ड्रग 
तस्करी के मामले भी 32,302 से 
बढ़कर 38,064 हो गए।
एनसीआरबी के मुताबिक वर्ष 
2022 में नशे से जुड़े मामलों में 
1,44,812 लोगों को गिरफ्तार किया 
गया, जबकि 2021 में यह संख्या 
1,07,808 थी।
बरामदगी के आंकड़े भी बेहद 
चौंकाने वाले हैं। वर्ष 2022 में 17 
लाख किलोग्राम से ज्यादा गांजा, 
3.18 लाख किलोग्राम पोस्ता 
छिलका, 4,798 किलोग्राम हेरोइन, 
1,209 किलोग्राम मॉर्फीन और 
71.82 किलोग्राम कोकीन बरामद 
की गई।
विशेषज्ञ मानते हैं कि यह केवल 
कानून व्यवस्था का मामला नहीं 
है, बल्कि सामाजिक और आर्थिक 
चुनौती भी है। यदि समय रहते 
नशे के खिलाफ ठोस रणनीति नहीं 
बनाई गई, तो देश की युवा पीढ़ी को 
बचाना मुश्किल हो सकता है।

नशे के चंगुल में युवा, बदनाम पंजाब नहीं, केरल सबसे ऊपर
2022 में देशभर में 1.15 लाख से ज्यादा एनडीपीएस केस दर्ज, हेरोइन से लेकर गांजा तक की रिकॉर्ड बरामदगीपेज 3 एंकर स्टोरी 

समर न्यूज | नई दिल्ली

टाटा समूह के स्वामित्व वाली 
एयर इंडिया ने पिछले तीन वर्षों में 
अनैतिक गतिविधियों और नियमों 
के उल्लंघन के मामलों में 1,000 
से अधिक कर्मचारियों को नौकरी से 
निकाल दिया है। यह जानकारी एयर 
इंडिया के मुख्य कार्यकारी अधिकारी 
और प्रबंध निदेशक कैंपबेल विल्सन 
ने कर्मचारियों के साथ हुई टाउन 
हॉल बैठक के दौरान दी।
सूत्रों के मुताबिक, कैंपबेल विल्सन 
ने कहा कि हर साल सैकड़ों 
कर्मचारियों को नियमों का पालन न 
करने के कारण हटाया जा रहा है। 
उन्होंने कर्मचारियों को स्पष्ट संदेश 
दिया कि सही काम वही होता है, जो 
तब भी किया जाए जब कोई देख 
नहीं रहा हो।
उन्होंने बताया कि कई कर्मचारियों 
को विमान से सामान की तस्करी 
करने, बिना शुल्क लिए अतिरिक्त 
सामान विमान में भेजने और 
कर्मचारी अवकाश यात्रा सुविधा 
(ईएलटी) के दुरुपयोग जैसे मामलों 
में बर्खास्त किया गया।
मार्च महीने में भी एयर इंडिया ने 

अपनी अवकाश यात्रा नीति में बड़े 
पैमाने पर गड़बड़ियां पकड़ी थीं। 
इसमें 4,000 से अधिक कर्मचारियों 
की भूमिका सामने आई थी, जिसके 
बाद कंपनी ने दोषी कर्मचारियों पर 
जुर्माना सहित कई सुधारात्मक कदम 
उठाए।
एयर इंडिया में वर्तमान में करीब 
24,000 कर्मचारी कार्यरत हैं।
कंपनी इस समय वित्तीय दबाव से भी 
जूझ रही है। एयर इंडिया ने वार्षिक 
वेतन वृद्धि रोकने, गैर-जरूरी खर्चों 

में कटौती और कर्मचारियों को खर्च 
सीमित करने जैसे कदम उठाए हैं।
कैंपबेल विल्सन ने कर्मचारियों को 
चेतावनी देते हुए कहा कि अगर 
हालात नहीं सुधरे तो यह साल एयर 
इंडिया के लिए बेहद चुनौतीपूर्ण 
साबित हो सकता है। 
रिपोर्ट्स के मुताबिक, मार्च 2026 
में समाप्त वित्तीय वर्ष में एयर इंडिया 
समूह को 22,000 करोड़ रुपये 
से अधिक का नुकसान होने का 
अनुमान है।

स्कूली शिक्षा के क्षेत्र में ऐतिहासिक 
उपलब्धि हासिल करते हुए पंजाब 
को भारत का सर्वश्रेष्ठ प्रदर्शन करने 
वाला राज्य घोषित किया गया है। 
नीति आयोग की शिक्षा गुणवत्ता 
रिपोर्ट 2026 में पंजाब ने स्कूल 
शिक्षा के महत्वपूर्ण बुनियादी मानकों 
में लंबे समय से अग्रणी रहे केरल 
को पीछे छोड़ दिया है।
प्रणालीगत सुधारों और जमीनी स्तर 
पर किए गए समर्पित प्रयासों से 
हासिल इस उपलब्धि को “पंजाब 
युग” की शुरुआत बताते हुए पंजाब 
के शिक्षा मंत्री  हरजोत सिंह बैंस ने 
कहा, “यह सम्मान हर उस माता-
पिता, विद्यार्थी और शिक्षक का है 
जिसने सरकारी स्कूलों पर भरोसा 
बनाए रखा। यह उपलब्धि एक दिन 
में हासिल नहीं हुई, बल्कि बेहतर 
नीति, मजबूत इरादों और प्रभावी 
अमल का परिणाम है, जिससे बेहतर 
नतीजे सामने आए हैं।”
नीति आयोग की रिपोर्ट के विवरण 

साझा करते हुए उन्होंने कहा, 
“पंजाब ने तीसरी कक्षा की भाषा 
दक्षता में 82 प्रतिशत और गणित 
में 78 प्रतिशत अंक प्राप्त किए हैं, 
जबकि केरल ने क्रमशः 75 प्रतिशत 
और 70 प्रतिशत अंक हासिल किए। 
नौवीं कक्षा के गणित में पंजाब ने 52 
प्रतिशत दक्षता दर्ज की, जो केरल के 
45 प्रतिशत से अधिक है।”
पंजाब सरकार द्वारा किए गए सुधारों 
के सार्थक प्रभावों को रेखांकित करते 
हुए शिक्षा मंत्री ने कहा कि मुख्यमंत्री 

भगवंत सिंह मान के नेतृत्व में मिशन 
समर्थ और स्कूल ऑफ एमिनेंस 
कार्यक्रमों के तहत कोविड महामारी 
के बाद किए गए सुधारों के ठोस 
परिणाम अब सामने आ रहे हैं।
नीति आयोग की रिपोर्ट का हवाला 
देते हुए उन्होंने आगे कहा, “राज्य 
के 99.9 प्रतिशत सरकारी स्कूलों 
में अब बिजली उपलब्ध है, 99 
प्रतिशत स्कूलों में कार्यशील कंप्यूटर 
मौजूद हैं और 80 प्रतिशत से 
अधिक स्कूल स्मार्ट क्लासरूम से 

लैस हैं। इसके अलावा, दसवीं कक्षा 
के 90 प्रतिशत से अधिक विद्यार्थी 
अब ग्यारहवीं कक्षा में दाखिला ले 
रहे हैं। यह स्कूल छोड़ने की दर में 
तेजी से आई गिरावट को दर्शाता है। 
विद्यार्थी-शिक्षक अनुपात अब 22:1 
हो गया है।”
रिपोर्ट का उल्लेख करते हुए हरजोत 
सिंह बैंस ने कहा, “नीति आयोग ने 
शिक्षा के क्षेत्र में शहरी और ग्रामीण 
अंतर को कम करने तथा गांवों के 
विद्यार्थियों और लड़कियों के लिए 
समान अवसर सुनिश्चित करने के 
प्रयासों की विशेष रूप से सराहना 
की है। 
पंजाब द्वारा विश्व के सर्वोत्तम 
शैक्षिक मॉडल अपनाने से सरकारी 
स्कूलों के विद्यार्थियों की प्रतिस्पर्धी 
परीक्षाओं में सफलता दर तेजी से 
बढ़ी है। अब तक सरकारी स्कूलों के 
786 विद्यार्थियों ने जेईई मेन परीक्षा 
पास की है और 1,284 विद्यार्थी 
नीट परीक्षा में सफल हुए हैं।”
अध्यापक प्रशिक्षण और बुनियादी 
ढांचे के विस्तार के बारे में जानकारी 

देते हुए शिक्षा मंत्री ने कहा, 
“फिनलैंड और सिंगापुर में शुरू किए 
गए शिक्षक प्रशिक्षण कार्यक्रमों के 
जमीनी स्तर पर सकारात्मक परिणाम 
सामने आए हैं। इससे साबित होता 
है कि हमारे कक्षाएं विश्वस्तरीय 
प्रतिस्पर्धा के योग्य हैं। पंजाब सरकार 
ने 13,000 शिक्षकों और स्टाफ की 
भर्ती की है तथा लगभग 3 लाख 
विद्यार्थियों के लिए इंग्लिश एज 
कार्यक्रम शुरू किया गया है। इसके 
अतिरिक्त 118 स्कूल ऑफ एमिनेंस 
खोले जा रहे हैं।”
हरजोत सिंह बैंस ने कहा कि 
बेहतर नीति, स्पष्ट इरादों और 
प्रभावी अमल से गुणवत्तापूर्ण शिक्षा 
सुनिश्चित की जा सकती है और 
पंजाब के शिक्षकों ने यह साबित कर 
दिखाया है। उन्होंने कहा कि राज्य 
सरकार द्वारा जमीनी स्तर पर किए 
गए शिक्षा सुधारों को अब नीति 
आयोग ने भी प्रमाणित कर दिया है। 
सरकारी स्कूलों के बच्चे अब केवल 
शिक्षा प्राप्त नहीं कर रहे, बल्कि देश 
का नेतृत्व भी कर रहे हैं।

एयर इंडिया ने 3 साल में 1,000 से 
ज्यादा कर्मचारियों को निकाला, स्कूल एजुकेशन के क्षेत्र में पंजाब बना 

नंबर-1 राज्य, केरल को भी पीछे छोड़ा

नागरिकता (संशोधन) नियम 2026 लागू, OCI प्रक्रिया पूरी तरह ऑनलाइन

पासपोर्ट और नागरिकता नियम हुए सख्त, अब 
नाबालिग नहीं रख सकेंगे दो देशों के पासपोर्ट

NCR-उत्तर भारत को मिलेगी नई एयर कनेक्टिविटी 

फ्री ट्रैवल सुविधा दुरुपयोग, अतिरिक्त सामान व नियम उल्लंघन में कार्रवाई

नीति आयोग की रिपोर्ट में हुआ खुलासा 

चंडीगढ़ में हर 1 लाख में 16 महिलाएं और बच्चियां दुष्कर्म की शिकार
नेशनल क्राइम रिकार्ड्स ब्यूरो की रिपोर्ट ने चौंकाया, चंडीगढ़ में क्राइम रेट पूरे देश में सबसे अधिक मिला

15 जून से नोएडा एयरपोर्ट से 
शुरू होंगी कमर्शियल उड़ानें

पेट्रोल-डीजल की कोई कमी नहीं : केंद्र सरकार

समर न्यूज | नई दिल्ली

केंद्र सरकार ने नागरिकता और 
पासपोर्ट से जुड़े नियमों को 
और सख्त करते हुए नागरिकता 
(संशोधन) नियम, 2026 को 
अधिसूचित कर दिया है। गृह 
मंत्रालय द्वारा जारी नई अधिसूचना 
के तहत वर्ष 2009 के नियमों में 
कई अहम बदलाव किए गए हैं। इन 
बदलावों का उद्देश्य प्रक्रियाओं को 
अधिक पारदर्शी, तेज और डिजिटल 
बनाना बताया गया है।
नए नियमों के तहत अब प्रवासी 
भारतीय नागरिक (ओसीआई) कार्ड 
के लिए आवेदन करने और उसे 
छोड़ने की पूरी प्रक्रिया ऑनलाइन 
पोर्टल के माध्यम से पूरी होगी। पहले 
जहां इसके लिए कागजी आवेदन की 
आवश्यकता होती थी, अब सरकार 
ने उसे समाप्त कर दिया है। इसके 
साथ ही सरकार ने ई-ओसीआई 
सुविधा भी शुरू की है, जिसके तहत 
आवेदकों को फिजिकल कार्ड के 
साथ डिजिटल पंजीकरण की सुविधा 
भी दी जाएगी।
नई अधिसूचना में सबसे बड़ा 
बदलाव नाबालिग बच्चों को 
लेकर किया गया है। अब कोई भी 
नाबालिग बच्चा एक साथ भारत और 
किसी अन्य देश का पासपोर्ट नहीं 
रख सकेगा। पहले यह केवल एक 

घोषणा के रूप में होता था, लेकिन 
अब इसे स्पष्ट रूप से नियमों में 
शामिल कर दिया गया है।
सरकार ने यह भी स्पष्ट किया है कि 
यदि कोई व्यक्ति अपनी ओसीआई 
नागरिकता छोड़ना चाहता है, तो 
उसे अपना मूल ओसीआई कार्ड 
निकटतम भारतीय मिशन, पोस्ट या 
विदेशी क्षेत्रीय पंजीकरण अधिकारी 
के पास जमा कराना होगा। यदि 
सरकार किसी व्यक्ति का ओसीआई 
दर्जा रद्द करती है, तब भी कार्ड 
लौटाना अनिवार्य होगा।
ई-ओसीआई प्रणाली लागू होने के 
बाद सरकार सीधे अपने डिजिटल 
रिकॉर्ड के माध्यम से पंजीकरण रद्द 
कर सकेगी। इससे प्रक्रिया अधिक 
तेज और पारदर्शी होने की उम्मीद है।
नई व्यवस्था में दस्तावेजों की 
डुप्लीकेट कॉपी जमा करने की 
बाध्यता भी समाप्त कर दी गई है। 
इससे आवेदकों को राहत मिलेगी 

और प्रक्रिया पहले के मुकाबले 
आसान होगी।
सरकार ने आवेदन खारिज होने 
की स्थिति में अपील प्रक्रिया को 
भी मजबूत किया है। अब आवेदन 
अस्वीकार होने पर उससे एक स्तर 
ऊपर का अधिकारी मामले की 
समीक्षा करेगा। साथ ही आवेदक को 
अपना पक्ष रखने का पूरा अवसर 
दिया जाएगा।
यह योजना भारतीय मूल के उन 
लोगों के लिए लागू है, जो 26 
जनवरी 1950 को या उसके बाद 
भारत के नागरिक रहे हों या उस 
समय नागरिकता प्राप्त करने के 
पात्र रहे हों। हालांकि, पाकिस्तान 
या बांग्लादेश के नागरिक या उनके 
पूर्वज इस योजना के लिए पात्र नहीं 
होंगे। सरकार का मानना है कि इन 
नए नियमों से नागरिकता संबंधी 
प्रक्रियाएं अधिक व्यवस्थित और 
पारदर्शी बनेंगी।

एनसीआर और उत्तर भारत के लोगों 
के लिए बड़ी राहत की खबर है। लंबे 
इंतजार के बाद नोएडा इंटरनेशनल 
एयरपोर्ट से 15 जून से कमर्शियल 
उड़ानें शुरू होने जा रही हैं। इसके 
साथ ही यात्रियों को एक नया एयर 
कनेक्टिविटी हब मिलेगा और अब 
उन्हें दूसरे शहरों के एयरपोर्ट पर कम 
निर्भर रहना पड़ेगा।
यह एयरपोर्ट उत्तर प्रदेश के जेवर 
क्षेत्र में बनाया गया है और इसे देश 
के सबसे बड़े ग्रीनफील्ड एयरपोर्ट 
प्रोजेक्ट्स में से एक माना जा रहा है। 
15 जून से यहां से नियमित उड़ानों 
की शुरुआत होगी, जिससे यात्रियों 
के सफर में काफी आसानी आएगी।
इस एयरपोर्ट का उद्घाटन 28 मार्च 
को प्रधानमंत्री नरेंद्र मोदी ने किया 
था। उद्घाटन के बाद एयरपोर्ट पर 
जरूरी तकनीकी और सुरक्षा संबंधी 
प्रक्रियाएं पूरी की गईं। हाल ही में 

एयरपोर्ट को एयरोड्रोम सिक्योरिटी 
प्रोग्राम (एएसपी) की मंजूरी मिल 
गई, जिसके बाद कमर्शियल उड़ानें 
शुरू करने का रास्ता पूरी तरह साफ 
हो गया। एयरपोर्ट के शुरू होने से न 
केवल यात्रियों को फायदा मिलेगा, 
बल्कि आसपास के क्षेत्रों में व्यापार, 
पर्यटन और रोजगार के अवसर भी 
बढ़ेंगे। माना जा रहा है कि कई बड़ी 
एयरलाइंस भी जल्द यहां से अपनी 
सेवाएं शुरू करेंगी।
नोएडा इंटरनेशनल एयरपोर्ट को 
आधुनिक सुविधाओं के साथ तैयार 
किया गया है। पहले चरण में यहां 
से हर साल करीब 1.2 करोड़ यात्री 
यात्रा कर सकेंगे। भविष्य में इसका 
विस्तार किया जाएगा, जिसके बाद 
इसकी क्षमता बढ़कर 7 करोड़ 
यात्रियों प्रति वर्ष तक पहुंच सकती 
है। यह एयरपोर्ट पर्यावरण के लिहाज 
से भी खास है, क्योंकि इसे नेट जीरो 
उत्सर्जन वाला ग्रीनफील्ड एयरपोर्ट 
बनाया गया है।

पश्चिम एशिया में जारी तनाव के 
बीच केंद्र सरकार ने साफ किया 
है कि देश में पेट्रोल, डीजल और 
रसोई गैस की पर्याप्त उपलब्धता है। 
सरकार ने कहा है कि अंतरराष्ट्रीय 
बाजार में कच्चे तेल की कीमतों में 
उतार-चढ़ाव जरूर है, लेकिन भारत 
में ईंधन आपूर्ति पूरी तरह सामान्य 
बनी हुई है।

पेट्रोलियम एवं प्राकृतिक गैस 
मंत्रालय की संयुक्त सचिव सुजाता 
शर्मा ने प्रेस वार्ता में बताया कि सभी 
रिफाइनरियां पूरी क्षमता के साथ 
काम कर रही हैं और देशभर के 
पेट्रोल पंपों पर ईंधन की कोई कमी 
नहीं है। उन्होंने कहा कि सरकार 
लगातार स्थिति पर नजर बनाए हुए 
है ताकि आम लोगों को किसी तरह 
की परेशानी न हो। सरकार ने बताया 
कि घरेलू रसोई गैस की आपूर्ति भी 

सामान्य है। पिछले तीन दिनों में 1 
करोड़ 14 लाख बुकिंग के मुकाबले 
1 करोड़ 26 लाख गैस सिलेंडर 
लोगों तक पहुंचाए गए। यह बयान 
ऐसे समय आया है जब प्रधानमंत्री  
ने लोगों से पेट्रोल-डीजल की खपत 
कम करने की अपील की थी। 
सरकार का कहना है कि चिंता ईंधन 
की कमी नहीं, बल्कि बढ़ती वैश्विक 
कीमतों और विदेशी मुद्रा पर पड़ रहे 
दबाव को लेकर है। 

नेशनल क्राइम रिकार्ड्स ब य्ूरो 
(एनसीआरबी) ने बुधवार को 
देश में अपराध के आंकड़े जारी 
कर दिए। एनसीआरबी की 2024 
की रिपोर्ट में बेहद चौंकाने वाले 
आंकड़े सामने आए हैं। रिपोर्ट के 
मुताबिक चंडीगढ़ में महिलाओं व 
बच्चियों से दुष्कर्म का क्राइम रेट 
पूरे देश में सबसे अधिक मिला है।
यहां हर एक लाख की आबादी पर 
16.6 महिलाएं व बच्चियां दुष्कर्म 
का शिकार हो रही हैं। एनसीआरबी 
की रिपोर्ट में क्राइम रेट की गणना 
प्रति लाख की आबादी पर दर्ज 
अपराधों की संख्या के आधार पर 
की गई है।
एनसीआरबी ने नेशनल कमीशन 
आन पापुलेशन के आधार पर 

चंडीगढ़ की आबादी 12.5 लाख 
मानी है। इनमें महिलाओं व 
बच्चियों की संख्या करीब 5.82 
लाख है। चंडीगढ़ में 2024 में 
दुष्कर्म के 96 मामले दर्ज हुए थे। 
इनमें 73 केस आइपीसी जबकि 
23 बीएनएस के थे।
चंडीगढ़ के बाद दूसरे स्थान पर 
गोवा है जहां 2024 में दुष्कर्म के 
105 केस दर्ज हुए और वहां का 
क्राइम रेट 13.3 है। यानी गोवा 
में हर एक लाख की आबादी पर 
13.3 महिलाएं व बच्चियां दुष्कर्म 
की शिकार हुई हैं।
वहीं, राजस्थान इस मामले में 
तीसरे स्थान पर है और वहां यह 
आंकड़ा 12.2 है। चंडीगढ़ में 
दुष्कर्म के आंकड़े अन्य राज्यों की 
तुलना में भले ही कम नजर आ रहे 
हैं, लेकिन प्रति लाख की आबादी 

के हिसाब से यह आंकड़ा देश में 
सबसे अधिक है।
{सबसे अधिक पीड़ित इस उम्र 
की
चंडीगढ़ में 2024 में 96 महिलाओं 
व बच्चियों से दुष्कर्म हुआ। सबसे 
अधिक दुष्कर्म के मामले 18 से 
30 साल की उम्र की पीड़ितों के 
साथ हुए। वहीं, 12 से 16 साल 
की बच्चियों के साथ दुष्कर्म के 30 
केस सामने आए।
एनसीआरबी के मुताबिक छह से 
12 साल की उम्र की चार और 16 
से 18 साल की 13 बच्चियों के 
साथ दुष्कर्म हुए। वहीं, 30 से 45 
वर्ष की महिलाओं के साथ दुष्कर्म 
के 14 केस दर्ज हुए हैं।
{महिलाओं से बढ़ रहा अपराध
चंडीगढ़ में महिलाओं से अपराध 
के मामले पिछले दो साल की 

तुलना में काफी बढ़े हैं। 2022 में 
महिलाओं से अपराध के 325 केस 
दर्ज हुए। फिर 2023 में 371 और 
अब बढ़कर 452 मामले हो गए 
हैं। इनमें दुष्कर्म के 96 केस तो हैं 
ही, इसके अलावा पति व रिश्तेदारों 
द्वारा प्रताड़ित करने के 162, दहेज 
से प्रताड़ित होने पर मौत के तीन, 
यौन शोषण के 11, अपहरण के 
138 और महिलाओं पर हमले के 
सात केस भी दर्ज हुए हैं। वहीं, 
चंडीगढ़ महिलाओं और बच्चों से 
होने अपराधों के क्राइम रेट में भी 
केंद्र शासित प्रदेशों में दूसरे स्थान 
पर है।
{पिछले साल के मुकाबले 
अपराध में बढ़ोतरी
चंडीगढ़ में हर तरह के आपराधिक 
मामलों में पिछले साल की तुलना 
में बढ़ोतरी हुई है। वर्ष 2023 में 

चंडीगढ़ में 3285 आपराधिक 
मामले दर्ज हुए थे जबकि 2024 
में यह आंकड़ा बढ़कर 3621 
हो गया। 2021 में चंडीगढ़ में 
3621 केस दर्ज हुए जिनमें 
2391 आइपीसी और 1230 केस 
बीएनएस में दर्ज हुए हैं।
वहीं, 2022 में तो यह आंकड़ा 
और भी कम था। वर्ष 2022 में 
चंडीगढ़ में 2941 केस दर्ज हुए 
थे। वहीं, क्राइम रेट के मामले में 
चंडीगढ़ केंद्र शासित प्रदेशों में 
दूसरे स्थान पर है। यहां 2024 में 
प्रति लाख की आबादी के आधार 
पर 290.4 आपराधिक केस दर्ज 
हुए जोकि दिल्ली(1258.5) 
के बाद यूटीज में दूसरा सबसे 
अधिक आंकड़ा है। तीसरे स्थान 
पर पुडूचेरी है जहां का क्राइम रेट 
207.4 है।

समर न्यूज | लुधियाना

यह नई सुबह आपके जीवन 
में आशा, ऊर्जा और खुशियों 
की नई रोशनी लेकर आए। 
हर दिन एक नई शुरुआत का 
मौका देता है, इसलिए आज को 
सकारात्मक सोच और पूरे जोश 
के साथ अपनाएं। बीते कल की 
चिंताओं को पीछे छोड़कर आगे 
बढ़ें और अपने सपनों को पूरा 
करने के लिए निरंतर प्रयास करते 
रहें। खुद पर भरोसा रखें, मेहनत 
जारी रखें और हमेशा मुस्कुराते 
रहें।

खुशबू बंसल
निदेशक इन्फोटेक पंजाब

Good
dAY

समर न्यूज | अंबाला

अंबाला शहर के कलाल माजरी 
इलाके में मामूली विवाद ने खूनी रूप 
ले लिया। गली में खड़े कुछ युवकों 
को समझाना एक परिवार के लिए 
जानलेवा साबित हुआ। आरोप है 
कि नाराज युवकों ने घर में घुसकर 
हमला कर दिया, जिसमें गंभीर रूप 
से घायल हुए रामनाथ की इलाज के 
दौरान मौत हो गई। घटना के बाद 
इलाके में दहशत और तनाव का 
माहौल है। पुलिस ने मामला दर्ज कर 
आरोपियों की तलाश शुरू कर दी है।
अंबाला शहर के कलाल माजरी क्षेत्र 
से दिल दहला देने वाली वारदात 
सामने आई है, जहां मामूली कहासुनी 
ने एक व्यक्ति की जान ले ली। 
जानकारी के अनुसार रामनाथ ने गली 
में खड़े कुछ युवक-युवतियों को वहां 

से हटने और शोर न करने के लिए 
टोका था। इसी बात को लेकर दोनों 
पक्षों के बीच बहस हो गई।आरोप 
है कि देर शाम कुछ युवक गुस्से 
में रामनाथ के घर पहुंच गए और 
परिवार के साथ मारपीट शुरू कर 
दी। देखते ही देखते विवाद हिंसक 
झड़प में बदल गया। इस दौरान ईंट-
पत्थर भी चले, जिसमें रामनाथ गंभीर 
रूप से घायल हो गए। परिजन उन्हें 
तुरंत अस्पताल लेकर पहुंचे, लेकिन 
इलाज के दौरान उनकी मौत हो गई। 
घटना के बाद इलाके में सनसनी फैल 
गई और स्थानीय लोगों में भारी रोष 
देखा गया। सूचना मिलते ही पुलिस 
मौके पर पहुंची और हालात को काबू 
में लिया। पुलिस ने शव को कब्जे 
में लेकर पोस्टमार्टम करवाया और 
आरोपियों के खिलाफ मामला दर्ज 
कर जांच शुरू कर दी है। 

अंबाला में मामूली विवाद बना खूनी संघर्ष

समर न्यूज | करनाल

आस्था, राष्ट्रभक्ति और सांस्कृतिक 
चेतना का अद्भुत संगम उस समय 
देखने को मिला जब करनाल 
में पुनर्निर्मित सोमनाथ मंदिर के 
लोकार्पण के 75 वर्ष पूर्ण होने पर 
जिला स्तरीय “सोमनाथ स्वाभिमान 
पर्व” भव्य रूप से मनाया गया। 
श्री सनातन धर्म मंदिर परिसर में 
आयोजित इस ऐतिहासिक कार्यक्रम 
में हरियाणा विधानसभा अध्यक्ष 
हरविंदर कल्याण मुख्य अतिथि के 
रूप में पहुंचे, जबकि प्रधानमंत्री 
नरेन्द्र मोदी सोमनाथ मंदिर से 
देशभर के श्रद्धालुओं से लाइव 
जुड़े। पूरे परिसर में “हर हर महादेव” 
और “जय सोमनाथ” के जयघोष 
गूंजते रहे तथा वातावरण भक्ति 
और राष्ट्रगौरव से ओत-प्रोत दिखाई 
दिया।
भगवा रंग में रंगा मंदिर परिसर :
श्री सनातन धर्म मंदिर को भगवा 

ध्वजों, फूलों और धार्मिक सजावट 
से भव्य स्वरूप दिया गया था। 
बड़ी संख्या में श्रद्धालु, सामाजिक 
संगठनों के प्रतिनिधि और गणमान्य 
नागरिक कार्यक्रम में पहुंचे। भजन-
कीर्तन, सांस्कृतिक प्रस्तुतियों और 
धार्मिक अनुष्ठानों ने पूरे वातावरण 
को शिवमय बना दिया। श्रद्धालुओं 
में प्रधानमंत्री को लाइव सुनने को 
लेकर विशेष उत्साह दिखाई दिया।
सोमनाथ भारत के स्वाभिमान 
का प्रतीक : मीडिया से बातचीत 
करते हुए विधानसभा अध्यक्ष 
हरविंदर कल्याण ने कहा कि 
सोमनाथ मंदिर केवल एक धार्मिक 
स्थल नहीं, बल्कि भारत के 
स्वाभिमान, संघर्ष और पुनर्जागरण 
का प्रतीक है। 
उन्होंने कहा कि इतिहास में अनेक 
बार आक्रमण झेलने के बावजूद 
सोमनाथ मंदिर का पुनर्निर्माण 
भारतीय संस्कृति की अटूट शक्ति 
और सनातन परंपरा की जीवंतता को 

दर्शाता है। उन्होंने कहा कि यह मंदिर 
देश की आत्मा और सांस्कृतिक 
चेतना का प्रतीक है, जिसने हर 
कठिन दौर में देशवासियों को 
एकजुट रखने का कार्य किया।
संस्कृति से जुड़कर ही मिलेगा 
नया भारत : हरविंदर कल्याण ने 
कहा कि आज प्रतिस्पर्धा के दौर में 
अपनी जड़ों और संस्कृति से जुड़े 
रहना बेहद जरूरी है। उन्होंने कहा 
कि प्रधानमंत्री नरेन्द्र मोदी के नेतृत्व 
में भारत निरंतर मजबूती के साथ 

आगे बढ़ रहा है और विश्व पटल 
पर अपनी अलग पहचान स्थापित 
कर रहा है। उन्होंने कहा कि पिछले 
हजार वर्षों में सोमनाथ मंदिर पर 
हुए आक्रमण केवल एक मंदिर पर 
नहीं बल्कि भारत की आस्था और 
संस्कृति पर हमले थे। आजादी के 
बाद सरदार वल्लभभाई पटेल और 
राष्ट्रपति डॉ. राजेंद्र प्रसाद ने मंदिर 
के पुनर्निर्माण का संकल्प लिया, जो 
आज भारतीय स्वाभिमान का प्रतीक 
बनकर खड़ा है।

वैश्विक संकटों के बीच 
प्रधानमंत्री का संदेश : एक 
सवाल के जवाब में विधानसभा 
अध्यक्ष ने कहा कि चाहे कोरोना 
काल हो या वैश्विक संकट की 
परिस्थितियां, प्रधानमंत्री समय-
समय पर देशवासियों को मार्गदर्शन 
देते रहे हैं। 
उन्होंने कहा कि वर्तमान में विश्व 
के कई देशों के बीच तनाव और 
युद्ध जैसे हालात बने हुए हैं, जिसका 
असर तेल और गैस की आपूर्ति 
पर भी पड़ रहा है। ऐसे समय में 
प्रधानमंत्री द्वारा देशवासियों को 
संयम और सजगता का जो संदेश 
दिया गया है, उस पर अमल करना 
आवश्यक है। उन्होंने कहा कि देश 
को भविष्य के संकटों से बचाने के 
लिए संसाधनों के उपयोग में संतुलन 
और समझदारी जरूरी है।
प्रधानमंत्री का लाइव संबोधन 
बना आकर्षण का केंद्र : कार्यक्रम 
के दौरान प्रधानमंत्री नरेन्द्र मोदी ने 

सोमनाथ मंदिर से लाइव संबोधन 
करते हुए देशभर में आयोजित 
आयोजनों से जुड़े श्रद्धालुओं को 
संबोधित किया। उन्होंने भारत की 
सांस्कृतिक विरासत, सनातन परंपरा 
और राष्ट्रीय एकता को मजबूत 
बनाने में सोमनाथ मंदिर की भूमिका 
को विशेष रूप से रेखांकित किया। 
प्रधानमंत्री के संबोधन को श्रद्धालुओं 
ने बेहद उत्साह और श्रद्धा के साथ 
सुना।
श्रद्धालुओं में दिखा उत्साह और 
गौरव : कार्यक्रम में पहुंचे श्रद्धालुओं 
ने कहा कि सोमनाथ मंदिर भारत के 
गौरव और आस्था का जीवंत प्रतीक 
है। इस प्रकार के आयोजन नई पीढ़ी 
को भारतीय संस्कृति, इतिहास और 
सनातन परंपराओं से जोड़ने का 
कार्य करते हैं। श्रद्धालुओं ने कहा कि 
प्रधानमंत्री को लाइव सुनना उनके 
लिए गर्व का क्षण रहा और पूरा 
वातावरण भक्ति तथा राष्ट्रभक्ति से 
सराबोर दिखाई दिया।

आस्था और राष्ट्रगौरव का संगम ...सोमनाथ स्वाभिमान पर्व : करनाल में गूंजा सनातन का स्वर
समर न्यूज | पलवल

पलवल में सोमनाथ मंदिर पुनर्निर्माण के 
75 वर्ष पूर्ण होने के उपलक्ष्य में जिला 
स्थित प्राचीन श्री जंगेश्वर महादेव मंदिर 
परिसर में “सोमनाथ स्वाभिमान पर्व” 
का भव्य आयोजन किया गया। कार्यक्रम 
में हरियाणा सरकार के खेल राज्य मंत्री 
गौरव गौतम  मुख्य अतिथि के रूप में 
पहुंचे। इस दौरान हथीन के विधायक 
मोहम्मद इसराइल  ,जिला अध्यक्ष 
विपिन बैंसला सहित कई गणमान्य लोग 
और प्रशासनिक अधिकारी मौजूद रहे। 
कार्यक्रम के दौरान खेल राज्य मंत्री ने 
प्रधानमंत्री  की अपीलों पर विपक्ष द्वारा 
उठाए जा रहे सवालों का जवाब देते 
हुए कांग्रेस पर जमकर निशाना साधा। 
कार्यक्रम को संबोधित करते हुए खेल 
राज्य मंत्री गौरव गौतम ने कहा कि 
“सोमनाथ स्वाभिमान पर्व” भारत की 
सनातन आस्था, सांस्कृतिक चेतना और 
आत्मसम्मान का प्रतीक है। उन्होंने कहा 
कि हजारों वर्षों के संघर्षों और आक्रमणों 

के बावजूद भारतीय संस्कृति ने अपनी 
पहचान और मूल्यों को जीवित रखा है। 
यह आयोजन केवल धार्मिक कार्यक्रम 
नहीं बल्कि भारतीय संस्कृति, परंपरा 
और राष्ट्र गौरव का संदेश देने वाला 
ऐतिहासिक पर्व है। उन्होंने कहा कि इस 
आयोजन का मुख्य उद्देश्य नई पीढ़ी को 
देश की गौरवशाली सांस्कृतिक विरासत 
और सनातन परंपराओं से जोड़ना है। 
गौरव गौतम ने कहा कि सोमनाथ मंदिर 
केवल एक धार्मिक स्थल नहीं बल्कि 
भारत की आस्था और आत्मसम्मान 
का प्रतीक है। उन्होंने कहा कि सोमनाथ 
मंदिर 12 ज्योतिर्लिंगों में पहला 
ज्योतिर्लिंग माना जाता है और गुजरात 
के समुद्र तट पर स्थित यह मंदिर अपनी 
अद्भुत वास्तुकला और ऐतिहासिक 
महत्व के लिए पूरी दुनिया में प्रसिद्ध है।

सोमनाथ स्वाभिमान पर्व में गरजे 
खेल राज्य मंत्री गौरव गौतम

समर न्यूज | हिसार

हरियाणा में सोमवार सुबह मौसम ने 
अचानक करवट ली, जिससे हिसार 
समेत पश्चिमी और दक्षिणी जिलों 
में हल्की बारिश दर्ज की गई। मौसम 
में आए इस बदलाव से लोगों को 
गर्मी से राहत मिली है। चौधरी चरण 
सिंह हरियाणा कृषि विश्वविद्यालय 
के मौसम वैज्ञानिक डॉ. मदन 
लाल खिचड़ ने बताया कि प्रदेश 
में मंगलवार रात तक कई क्षेत्रों में 
बारिश जारी रहने की संभावना है।
डॉ. मदन लाल खिचड़ ने कहा कि 
मंगलवार को भी उत्तर हरियाणा 
सहित राज्य के अधिकांश हिस्सों 
में बारिश होने के आसार बने हुए 
हैं। वहीं 13 मई को कुछ स्थानों पर 
हल्की बूंदाबांदी हो सकती है। मौसम 
विभाग के अनुसार 14 मई से प्रदेश 
में मौसम फिर से शुष्क हो जाएगा 
और इसके बाद तापमान में धीरे-धीरे 
बढ़ोतरी देखने को मिलेगी।

हरियाणा में बदला मौसम, 
कई जिलों में बारिश से 
किसानों को राहत

समर न्यूज | सिरसा

सोमनाथ स्वाभिमान पर्व के अवसर 
पर सिरसा की मुल्तानी कॉलोनी 
स्थित भगवान शिव मंदिर में जिला 
स्तरीय भव्य कार्यक्रम का आयोजन 
किया गया। कार्यक्रम में हरियाणा 
सरकार के लोक निर्माण एवं 
जनस्वास्थ्य मंत्री रणबीर सिंह गंगवा 
ने मुख्य अतिथि के रूप में शिरकत 
की। इस दौरान गुजरात के सोमनाथ 
मंदिर से प्रधानमंत्री नरेंद्र मोदी का 
लाइव संबोधन भी श्रद्धालुओं को 
दिखाया गया। कार्यक्रम में बड़ी 
संख्या में श्रद्धालु, सामाजिक 
संगठनों के प्रतिनिधि और भाजपा 
कार्यकर्ता मौजूद रहे। 
कार्यक्रम स्थल पर सूचना, जनसंपर्क 
एवं भाषा विभाग की ओर से 
सोमनाथ मंदिर के इतिहास, धार्मिक 
महत्व और सांस्कृतिक विरासत को 
दर्शाती विशेष प्रदर्शनी भी लगाई 

गई। प्रदर्शनी में चित्रों, ऐतिहासिक 
तथ्यों और जानकारीपूर्ण सामग्री 
के माध्यम से लोगों को सोमनाथ 
मंदिर के गौरवशाली इतिहास, उसके 
पुनर्निर्माण और भारतीय संस्कृति में 
उसकी भूमिका से अवगत कराया 
गया। 
श्रद्धालुओं ने प्रदर्शनी को उत्साह 
के साथ देखा और भारतीय सभ्यता 
की झलकियों को सराहा।कार्यक्रम 
के बाद मीडिया से बातचीत करते 
हुए कैबिनेट मंत्री रणबीर सिंह गंगवा 
ने सिरसा शहर की टूटी सड़कों, 
पेयजल संकट और सीवरेज 
व्यवस्था से जुड़े सवालों पर जवाब 
दिया। उन्होंने कहा कि गर्मी के 
मौसम में शहर में पानी की कोई 

कमी नहीं आने दी जाएगी। इसके 
लिए सरकार पहले से ही आवश्यक 
तैयारियों में जुटी हुई है। कई पेयजल 
परियोजनाएं स्वीकृत की जा चुकी 
हैं और वे प्रक्रिया में हैं। साथ ही 
स्थानीय प्रशासन और अधिकारियों 
को निर्देश दिए गए हैं कि पानी के 
टैंकों को समय पर भरकर रखें तथा 
जरूरत पड़ने पर अतिरिक्त संसाधनों 
की व्यवस्था सुनिश्चित करें।गंगवा 
ने कहा कि सरकार प्रदेश के लोगों 
को मूलभूत सुविधाएं उपलब्ध कराने 
के लिए पूरी तरह प्रतिबद्ध है। उन्होंने 
भरोसा दिलाया कि शहर की खराब 
सड़कों का जल्द नवनिर्माण कराया 
जाएगा और विकास कार्यों में किसी 
प्रकार की ढिलाई नहीं बरती जाएगी। 
उन्होंने कहा कि प्रदेश सरकार 
लगातार विकास कार्यों को गति देने 
में लगी हुई है ताकि आमजन को 
किसी प्रकार की परेशानी का सामना 
न करना पड़े। 

सोमनाथ स्वाभिमान पर्व में गंगवा बोले: विकास 
और मूलभूत सुविधाएं सरकार की प्राथमिकता

सोनीपत में सफाई कर्मचारियों 
का आंदोलन अब और उग्र होता 
दिखाई दे रहा है। अपनी विभिन्न 
मांगों को लेकर नगर निगम के 
सफाई कर्मचारियों ने नगर निगम 
कार्यालय और कमिश्नर कार्यालय 
के बाहर विरोध प्रदर्शन किया। 
प्रदर्शन के दौरान कर्मचारियों ने कूड़े 
के ढेर लगाकर प्रशासन के खिलाफ 
नाराजगी जताई। 
इस विरोध का असर अब शहर की 
सफाई व्यवस्था पर साफ दिखाई देने 
लगा है। रेलवे स्टेशन रोड समेत कई 
इलाकों में कूड़ा जमा होने से लोगों 
को भारी परेशानी का सामना करना 
पड़ रहा है। कर्मचारियों ने चेतावनी 
दी है कि मांगें पूरी नहीं होने तक 
आंदोलन जारी रहेगा।
सोनीपत के रेलवे स्टेशन रोड पर 
उस समय हालात बिगड़ते नजर 

आए जब नगर निगम के सफाई 
कर्मचारियों ने विरोध स्वरूप 
सड़क किनारे और निगम कार्यालय 
के बाहर कूड़े के ढेर लगा दिए। 
कर्मचारियों का कहना है कि लंबे 
समय से उनकी मांगों को अनदेखा 
किया जा रहा है, जिसके चलते उन्हें 
मजबूर होकर आंदोलन का रास्ता 

अपनाना पड़ा। सड़क पर फैले 
कूड़े की वजह से इलाके में बदबू 
फैल गई और राहगीरों, यात्रियों तथा 
स्थानीय लोगों को काफी दिक्कतों 
का सामना करना पड़ा। प्रदर्शनकारी 
कर्मचारियों ने सरकार और प्रशासन 
पर वादाखिलाफी का आरोप 
लगाया।प्रदर्शन कर रहे कर्मचारियों 

की मुख्य मांगों में कच्चे कर्मचारियों 
को पक्का करना, ठेका प्रथा समाप्त 
करना और फरीदाबाद आगजनी 
हादसे में जान गंवाने वाले फायर 
कर्मचारियों को शहीद का दर्जा देकर 
उनके परिजनों को सरकारी नौकरी 
देना शामिल है। 
कर्मचारियों का कहना है कि जब 
तक उनकी मांगों पर सकारात्मक 
फैसला नहीं लिया जाता, तब तक 
आंदोलन जारी रहेगा। 
वहीं इस विरोध प्रदर्शन का असर 
अब शहर की सफाई व्यवस्था पर 
भी पड़ने लगा है। कई इलाकों से 
कूड़ा नहीं उठाया जा रहा, जिससे 
लोगों में नाराजगी बढ़ रही है। खास 
बात यह रही कि प्रदर्शन के दौरान 
नगर निगम का कोई अधिकारी 
कर्मचारियों से बातचीत करने मौके 
पर नहीं पहुंचा, जबकि जानकारी के 
अनुसार नगर निगम कमिश्नर हर्षित 
कुमार कार्यालय में मौजूद थे।

सोनीपत में सफाई व्यवस्था ठप

समर न्यूज | कुरुक्षेत्र 

नायब सिंह सैनी ने सोमवार को 
पिहोवा के अरुणाय स्थित श्री 
संगमेश्वर महादेव मंदिर में आयोजित 
राज्यस्तरीय “सोमनाथ स्वाभिमान 
पर्व” कार्यक्रम में मुख्य अतिथि के 
रूप में शिरकत की। कार्यक्रम के 
दौरान मुख्यमंत्री ने मंदिर के गर्भगृह 
में विधिपूर्वक पूजा-अर्चना कर 
प्रदेशवासियों की सुख-समृद्धि और 
खुशहाली की कामना की। धार्मिक 
वातावरण के बीच आयोजित इस 
कार्यक्रम में बड़ी संख्या में श्रद्धालु 
और संत-महात्मा उपस्थित रहे।
मुख्यमंत्री ने कार्यक्रम के दौरान 101 
महिलाओं की भव्य कलश यात्रा को 
रवाना किया। पारंपरिक व धार्मिक 
आस्था से जुड़ी इस यात्रा में बड़ी 
संख्या में श्रद्धालुओं ने भाग लिया। इस 

अवसर पर 48 कोस क्षेत्र के विभिन्न 
तीर्थ स्थलों से पहुंचे संत-महात्माओं 
का मुख्यमंत्री ने स्वागत किया और 
उनका आशीर्वाद प्राप्त किया। उन्होंने 
कहा कि इस प्रकार के धार्मिक 
और सांस्कृतिक आयोजन समाज 
में एकता, भाईचारे और भारतीय 
संस्कृति के संरक्षण को मजबूत 
करने का कार्य करते हैं।कार्यक्रम में 
अरुणाय लंगर हॉल का उद्घाटन भी 
किया गया। इसके साथ ही सूचना, 
जनसंपर्क एवं भाषा विभाग हरियाणा 
द्वारा “सोमनाथ स्वाभिमान पर्व” 
विषय पर लगाई गई विशेष प्रदर्शनी 
का उद्घाटन और अवलोकन भी 

मुख्यमंत्री द्वारा किया गया। प्रदर्शनी 
में सोमनाथ मंदिर के इतिहास, 
सांस्कृतिक विरासत और देश की 
आस्था से जुड़े विभिन्न पहलुओं को 
चित्रों और जानकारियों के माध्यम से 
प्रस्तुत किया गया। मुख्यमंत्री ने कहा 
कि ऐसी प्रदर्शनियां नई पीढ़ी को देश 
के गौरवशाली इतिहास और संस्कृति 
से जोड़ने का माध्यम बनती हैं। इससे 
पूर्व मुख्यमंत्री ज्योतिसर पहुंचे, जहां 
उन्होंने पूजा-अर्चना कर प्रदेश की 
सुख-समृद्धि और जनकल्याण की 
कामना की। उन्होंने ज्योतिसर में 
चल रहे विकास कार्यों का निरीक्षण 
भी किया और कहा कि धार्मिक एवं 
ऐतिहासिक स्थलों का विकास राज्य 
सरकार की प्राथमिकताओं में शामिल 
है, ताकि देश-विदेश से आने वाले 
श्रद्धालुओं और पर्यटकों को बेहतर 
सुविधाएं उपलब्ध करवाई जा सकें।

सोमनाथ स्वाभिमान पर्व में शामिल 
हुए मुख्यमंत्री नायब सिंह सैनी

यमुनानगर के बाल छप्पर में किसान की गोलियों से हत्या

पिहोवा के श्री संगमेश्वर महादेव मंदिर में पूजा-अर्चना की 

प्रधानमंत्री मोदी लाइव जुड़े, “जय सोमनाथ” के जयघोषों से शिवमय हुआ वातावरण

लोकतंत्र की मजबूती केवल चुनाव 
कराने से नहीं, बल्कि नागरिकों की 
सक्रिय भागीदारी और सामाजिक 
जिम्मेदारी से तय होती है।अंबाला 
में रविवार को ऐसा ही प्रेरणादायक 
दृश्य देखने को मिला, जब एक 
महिला प्रोफेसर अपनी बुजुर्ग सास 
को व्हीलचेयर पर बैठाकर मतदान 
केंद्र तक लेकर पहुंचीं और उन्हें 
मतदान करवाया। इस संवेदनशील 
तस्वीर ने वहां मौजूद लोगों का ध्यान 
आकर्षित किया और सभी ने इसे 
लोकतांत्रिक जागरूकता की सशक्त 
मिसाल बताया।
असिस्टेंट प्रोफेसर डॉ. संगीता अपनी 
वृद्ध सास के साथ सुबह ही मतदान 
केंद्र पहुंचीं। बुजुर्ग महिला की उम्र 
और स्वास्थ्य को देखते हुए उन्होंने 
व्हीलचेयर का सहारा लिया और पूरी 
जिम्मेदारी के साथ उन्हें बूथ तक 
पहुंचाया। मतदान केंद्र पर मौजूद 

कर्मचारियों और अन्य मतदाताओं 
ने उनके इस प्रयास की सराहना 
की।मतदान करने के बाद डॉ. संगीता 
ने कहा कि लोकतंत्र में हर वोट का 

महत्व होता है और प्रत्येक नागरिक 
को अपने मताधिकार का प्रयोग जरूर 
करना चाहिए। उन्होंने कहा कि वोट 
केवल अधिकार नहीं, बल्कि देश 

और समाज के प्रति हमारी जिम्मेदारी 
भी है। यदि शिक्षित और जागरूक 
लोग मतदान से दूरी बनाएंगे तो 
लोकतंत्र कमजोर होगा।उन्होंने 

निर्वाचन आयोग और प्रशासन की 
व्यवस्थाओं की भी प्रशंसा की। 
डॉ. संगीता ने बताया कि बूथ पर 
बुजुर्गों और दिव्यांग मतदाताओं के 
लिए बेहतर सुविधाएं उपलब्ध थीं, 
जिससे मतदान प्रक्रिया काफी सहज 
रही। उन्होंने कहा कि ऐसी व्यवस्थाएं 
लोकतंत्र को अधिक समावेशी और 
संवेदनशील बनाती हैं।
डॉ. संगीता ने युवाओं से भी अपील 
की कि वे मतदान को लेकर उदासीन 
न रहें और लोकतांत्रिक प्रक्रिया में 
बढ़-चढ़कर हिस्सा लें। उन्होंने कहा 
कि जिम्मेदार नागरिक वही होता है 
जो अपने अधिकारों के साथ कर्तव्यों 
को भी गंभीरता से निभाए।अंबाला 
में सामने आई यह तस्वीर केवल 
एक परिवार की कहानी नहीं, बल्कि 
समाज के लिए प्रेरणा है। इस तरह के 
उदाहरण लोकतंत्र के प्रति विश्वास 
को मजबूत करने के साथ-साथ 
लोगों को जागरूक नागरिक बनने 
का संदेश भी देते हैं।

व्हीलचेयर पर सास को मतदान केंद्र तक ले पहुंचीं प्रोफेसर
अंबाला में दिखी जागरूक नागरिकता की मिसालमिसाल

कर्मचारियों का नगर निगम के खिलाफ प्रदर्शन तेज

हरियाणा के यमुनानगर जिले के गांव 
बाल छप्पर में सोमवार सुबह उस 
समय सनसनी फैल गई जब सैर पर 
निकले 50 वर्षीय किसान की अज्ञात 
हमलावरों ने गोलियां मारकर हत्या कर 
दी। वारदात के बाद पूरे गांव में दहशत 
का माहौल है। सूचना मिलते ही पुलिस 
के वरिष्ठ अधिकारी भारी पुलिस बल 
के साथ मौके पर पहुंचे और जांच 
शुरू कर दी गई है। शुरुआती जांच 
में पुरानी रंजिश और चुनावी विवाद 
को घटना से जोड़कर देखा जा रहा 
है। मृतक की पहचान सतनाम सिंह के 
रूप में हुई है।
बताया जा रहा है कि वह बोल नहीं 
सकता था और गांव में अकेले रहकर 
खेती-बाड़ी का काम संभालता था। 
उसका बेटा और पत्नी विदेश में रहते 
हैं। सोमवार सुबह वह रोजाना की 
तरह घर से टहलने के लिए निकला 

था। इसी दौरान पहले से घात लगाए 
बैठे हमलावरों ने उस पर ताबड़तोड़ 
फायरिंग कर दी। गोलियों की आवाज 
सुनकर आसपास के लोग मौके की 
ओर दौड़े, लेकिन तब तक हमलावर 
फरार हो चुके थे। गंभीर रूप से 
घायल सतनाम सिंह ने मौके पर 
ही दम तोड़ दिया।घटना की सूचना 
मिलते ही पुलिस विभाग में हड़कंप 
मच गया। एसपी कमलदीप गोयल, 
डीएसपी रजत गुलिया, थाना छप्पर 

पुलिस, CIA टीमें और फॉरेंसिक 
विशेषज्ञ मौके पर पहुंचे। पुलिस ने 
घटनास्थल से साक्ष्य जुटाए और 
आसपास लगे सीसीटीवी कैमरों की 
जांच भी शुरू कर दी है। शव को 
कब्जे में लेकर पोस्टमार्टम के लिए 
भेज दिया गया है। गांव बाल छप्पर 
पहले भी कई बार खूनी संघर्ष और 
फायरिंग की घटनाओं को लेकर चर्चा 
में रह चुका है। ग्रामीणों के अनुसार 
गांव में चुनावी रंजिश और गुटबाजी 

लंबे समय से चली आ रही है। पिछले 
कुछ वर्षों में यहां आधा दर्जन से 
ज्यादा फायरिंग की घटनाएं हो चुकी 
हैं और कई लोगों की जान जा चुकी 
है। बढ़ती हिंसा को देखते हुए प्रशासन 
ने गांव में अस्थाई पुलिस चौकी भी 
बनाई थी, लेकिन इसके बावजूद 
अपराधियों के हौसले कम नहीं हुए। 
स्थानीय लोगों का कहना है कि गांव में 
लंबे समय से तनाव का माहौल बना 
हुआ है। कई बार छोटी-छोटी बातों 

पर भी विवाद हिंसक रूप ले लेते हैं। 
ग्रामीणों ने प्रशासन से गांव में स्थायी 
पुलिस चौकी और सुरक्षा बढ़ाने की 
मांग की है ताकि भविष्य में इस तरह 
की घटनाओं को रोका जा सके।
थाना छप्पर के प्रभारी अजय कुमार 
ने बताया कि पुलिस सभी पहलुओं 
को ध्यान में रखकर जांच कर रही 
है। उन्होंने कहा कि हमलावरों की 
पहचान के प्रयास किए जा रहे हैं और 
जल्द ही आरोपियों को गिरफ्तार कर 

लिया जाएगा। पुलिस आसपास के 
लोगों से पूछताछ करने के साथ-साथ 
तकनीकी साक्ष्यों को भी खंगाल रही 
है। इस हत्याकांड के बाद एक बार 
फिर यमुनानगर की कानून व्यवस्था 
पर सवाल खड़े हो गए हैं। लगातार हो 
रही फायरिंग और हत्या की घटनाओं 
से लोगों में भय का माहौल है। अब 
सभी की नजर पुलिस जांच पर टिकी 
है कि आखिर इस सनसनीखेज हत्या 
के पीछे कौन लोग हैं और क्या पुलिस 
गांव में बढ़ते अपराध पर लगाम लगा 
पाएगी।

अंबाला में असिस्टेंट प्रोफेसर डॉ. संगीता अपनी वृद्ध सास को व्हीलचेयर पर मतदान केंद्र ले जाती हुईं।� - समर न्यूज

चुनावी रंजिश के एंगल पर जांच तेज,  घात लगाए बैठे हमलावरों ने उस पर ताबड़तोड़ फायरिंग कर दी
युवक को टोकने पर 
व्यक्ति की हत्या



मंजूर पठान | चंबा
समर न्यूज 

हिमाचल प्रदेश के चंबा जिले में 
सोमवार सुबह एक भीषण सड़क 
हादसे ने पूरे इलाके को झकझोर कर 
रख दिया। डलहौजी की ओर जा रही 
एक इनोवा कार ककारिया के पास 
अचानक अनियंत्रित होकर गहरी खाई 
में जा गिरी। हादसे में छह लोगों की 
मौके पर ही मौत हो गई, जबकि चार 
अन्य गंभीर रूप से घायल हो गए। 
मृतकों में पांच पर्यटक गुजरात के 
निवासी बताए जा रहे हैं, जबकि एक 
व्यक्ति हिमाचल प्रदेश के मंडी जिले 
का रहने वाला था। प्राप्त जानकारी के 
अनुसार, इनोवा वाहन मंडी नंबर का 
था और उसमें सवार पर्यटक गुजरात 
से हिमाचल घूमने आए थे। बताया 

जा रहा है कि सभी लोग डलहौजी 
की ओर जा रहे थे। प्रारंभिक जांच 
में हादसे का कारण चालक को नींद 
की झपकी आना माना जा रहा है। 
इसी दौरान वाहन का संतुलन बिगड़ 
गया और कार सीधे गहरी खाई में 
जा गिरी। हादसा इतना भयावह था 
कि वाहन के परखच्चे उड़ गए।घटना 
की सूचना मिलते ही स्थानीय लोग, 
पुलिस और प्रशासन की टीम मौके पर 
पहुंची। ग्रामीणों ने अपनी जान जोखिम 

में डालकर खाई में उतरकर राहत 
एवं बचाव कार्य शुरू किया। काफी 
मशक्कत के बाद घायलों और मृतकों 
को बाहर निकाला गया। पुलिस ने सभी 
शवों को कब्जे में लेकर पोस्टमार्टम 
की प्रक्रिया शुरू कर दी है।इस हादसे 
में घायल हुए चार लोगों को पहले 
नजदीकी स्वास्थ्य केंद्र में प्राथमिक 
उपचार दिया गया। हालत गंभीर होने 
के कारण बाद में उन्हें डॉक्टर राजेंद्र 
प्रसाद राजकीय मेडिकल कॉलेज टांडा 

रेफर किया गया, जहां उनका इलाज 
जारी है। चिकित्सकों के अनुसार 
घायलों को गंभीर चोटें आई हैं और 
उनकी स्थिति पर लगातार नजर रखी 
जा रही है। एसपी चंबा विजय कुमार 
सकलानी ने हादसे की पुष्टि करते 
हुए बताया कि पुलिस पूरे मामले की 
गहनता से जांच कर रही है। उन्होंने 
कहा कि दुर्घटना के वास्तविक कारणों 
का पता लगाया जा रहा है और सभी 
पहलुओं को ध्यान में रखकर जांच 

की जाएगी।हादसे के बाद ककारिया 
और आसपास के क्षेत्रों में शोक की 
लहर फैल गई है। स्थानीय लोगों का 
कहना है कि पर्यटन सीजन शुरू होते 
ही पहाड़ी क्षेत्रों में सड़क हादसों की 
घटनाएं बढ़ जाती हैं। बाहरी राज्यों से 
आने वाले कई पर्यटक पहाड़ी सड़कों 
और खतरनाक मोड़ों से परिचित नहीं 
होते, जिसके चलते दुर्घटनाओं का 
खतरा बढ़ जाता है। गौरतलब है कि 
हिमाचल प्रदेश में पर्यटन सीजन की 
शुरुआत के साथ सड़क यातायात बढ़ 
जाता है। ऐसे में प्रशासन और पुलिस 
लगातार पर्यटकों से सावधानी बरतने 
और सुरक्षित ड्राइविंग की अपील 
कर रहे हैं। यह हादसा न केवल कई 
परिवारों के लिए दुखद साबित हुआ 
है, बल्कि पर्यटन सुरक्षा को लेकर भी 
गंभीर सवाल खड़े कर गया है।

गुजरात के पर्यटक हादसे का शिकार हुए, चालक को झपकी आने की आशंका, जांच में जुटी पुलिस

चंबा में सड़क हादसा : डलहौजी जा रही इनोवा 
गहरी खाई में गिरी, 6 की मौत और 4 घायल

राहुल | पालमपुर
समर न्यूज 

पालमपुर के बिंद्राबन वार्ड नंबर 7 
में बिजली विभाग के एक कर्मचारी 
की करंट लगने से दर्दनाक मौत हो 
गई। जानकारी के अनुसार कर्मचारी 
बिजली आपूर्ति में आई खराबी को 
ठीक करने के लिए बिजली के खंभे 
पर चढ़ा था। इसी दौरान अचानक 
करंट लगने से वह गंभीर रूप से 
घायल हो गया और मौके पर ही 
उसकी मौत हो गई।
घटना के बाद स्थानीय लोगों ने तुरंत 
पुलिस और एंबुलेंस को सूचना दी। 
सूचना मिलते ही पुलिस टीम और 
एंबुलेंस मौके पर पहुंची तथा शव 
को कब्जे में लेकर जांच शुरू कर 
दी। विभागीय अधिकारियों ने भी 
घटनास्थल का निरीक्षण किया 
और हादसे के कारणों की पड़ताल 

शुरू कर दी है।पुलिस ने शव को 
पोस्टमार्टम के लिए भेज दिया है। 
इस हादसे के बाद क्षेत्र में शोक 

की लहर है और स्थानीय लोगों ने 
बिजली कर्मियों की सुरक्षा व्यवस्था 
मजबूत करने की मांग उठाई है।

राहुल चावला | धर्मशाला 
समर न्यूज  

जिला मुख्यालय धर्मशाला स्थित 
कांगड़ा संग्रहालय में जल्द ही 
पर्यटकों को नई ऐतिहासिक वस्तुएं 
देखने को उपलब्ध होंगी। संग्रहालय 
में नई गैलरी बन रही है, वहीं ग्राउंड 
फ्लोर का भी कार्य युद्ध स्तर पर जारी 
है, जिसमें जल्द ही नई ऐतिहासिक 
कृतियां प्रदर्शित की जाएंगी, जिसकी 
तैयारी हो चुकी है। आंकड़ों पर नजर 
दौड़ाएं तो संग्रहालय में ऐतिहासिक 
कृतियों के दीदार को आने वाले 
पर्यटकों की तादाद साल-दर-साल 
बढ़ती जा रही है। संग्रहालय के बाहर 
पर्यटकों की सुविधा के लिए जहां 
कैफेटेरिया का निर्माण पूरा हो चुका 
है, जिसे जल्द शुरू किया जाएगा। 
वहीं संग्रहालय के ग्राउंड फ्लोर का 

कार्य भी पूरा हो चुका है, जिसमें 
पर्यटकों को नई ऐतिहासिक वस्तुएं 
देखने को मिलेंगी।
अब तक आठ हजार ने किया दीदार
इस वर्ष जनवरी से लेकर अब 
तक 8 हजार से अधिक पर्यटक 
संग्रहालय को निहार चुके हैं, जिनमें 
242 विदेशी, जबकि भारतीय 
पर्यटकों की संख्या साढ़े सात हजार 

से अधिक रही है।  पिछले वर्ष 21 
हजार 565 पर्यटक आए, 1014 
बच्चे और 19414 भारतीय व 1137 
विदेशी पर्यटक शामिल रहे। वहीं 
संग्रहालय के बाहर कैफेटेरिया का 
कार्य पूरा हो चुका है।कांगड़ा कला 
संग्रहालय में पर्यटकों की संख्या में 
लगातार इजाफा हो रहा है। संग्रहालय 
में नई गैलरी भी बन रही है। 

कांगड़ा संग्रहालय में कई ऐतिहासिक 
चीजें निहार पाएंगे पर्यटक

संजू | शिमला
समर न्यूज  

शिमला जिले के कसुम्पटी 
विधानसभा क्षेत्र के अंतर्गत आने 
वाले चमियाना जिला परिषद वार्ड 
में पंचायती राज चुनावों को लेकर 
राजनीतिक गतिविधियां तेज हो गई 
हैं। सोमवार को नामांकन के अंतिम 
दिन कांग्रेस समर्थित उम्मीदवार 
भूपेंद्र कंवर ने अपने समर्थकों 
के साथ शक्ति प्रदर्शन करते हुए 
नामांकन दाखिल किया। इस दौरान 
रिज मैदान से डीसी कार्यालय तक 
एक रैली निकाली गई, जिसमें बड़ी 
संख्या में कार्यकर्ता और स्थानीय 
लोग शामिल हुए। रैली में पंचायती 
राज मंत्री अनिरुद्ध सिंह भी विशेष 
रूप से मौजूद रहे।
मंत्री अनिरुद्ध सिंह ने मीडिया से 
बातचीत करते हुए दावा किया कि 
इस बार जिला परिषद चुनावों में 

कांग्रेस समर्थित उम्मीदवार बेहतर 
प्रदर्शन करेंगे। 
उन्होंने कहा कि पंचायत चुनाव 
पार्टी चिन्ह पर नहीं लड़े जाते, 
लेकिन भाजपा ने पूरे प्रदेश में अपने 
उम्मीदवार घोषित कर चुनाव को 
राजनीतिक रंग देने का प्रयास किया 
है। उन्होंने कहा कि कांग्रेस स्थानीय 
स्तर पर योग्य और जनता से जुड़े 
चेहरों को मैदान में उतार रही है। 
कसुम्पटी विधानसभा क्षेत्र से 

चमियाना वार्ड में भूपेंद्र कंवर और 
बलदेया वार्ड से ओम प्रकाश को 
समर्थन दिया गया है।
अनिरुद्ध सिंह ने भाजपा पर निशाना 
साधते हुए कहा कि भाजपा केवल 
लोगों को गुमराह करने का काम 
करती है, जबकि कांग्रेस विकास 
कार्यों के आधार पर जनता के बीच 
जाती है। उन्होंने आरोप लगाया 
कि भाजपा हर चुनाव में केवल 
प्रधानमंत्री नरेंद्र मोदी के नाम पर वोट 

मांगती है, जबकि कांग्रेस जमीनी 
स्तर पर विकास और जनहित के 
मुद्दों को प्राथमिकता देती है। उन्होंने 
विश्वास जताया कि इस बार प्रदेश 
के अधिकतर जिला परिषद क्षेत्रों में 
कांग्रेस समर्थित उम्मीदवार जीत दर्ज 
करेंगे।
वहीं उम्मीदवार भूपेंद्र कंवर ने पार्टी 
नेतृत्व और मंत्री अनिरुद्ध सिंह का 
आभार व्यक्त किया। उन्होंने कहा कि 
क्षेत्र का समग्र विकास उनकी पहली 
प्राथमिकता होगी। उन्होंने बताया कि 
चमियाना क्षेत्र का अधिकांश हिस्सा 
कृषि पर निर्भर है, इसलिए किसानों 
को मजबूत करने और कृषि को 
बढ़ावा देने के लिए विशेष प्रयास 
किए जाएंगे। साथ ही प्रदेश सरकार 
की जनकल्याणकारी योजनाओं को 
गांव-गांव तक पहुंचाने और लोगों 
की समस्याओं को सरकार तक 
पहुंचाने का कार्य भी प्राथमिकता से 
किया जाएगा।

चमियाना जिप वार्ड में कांग्रेस समर्थित भूपेंद्र ने भरा पर्चा

समर न्यूज | हमीरपुर

हमीरपुर जिला परिषद के दरोगण पट्टी 
कोट वार्ड से भाजपा समर्थित प्रत्याशी 
मंजीत सिंह धीमान ने सोमवार को 
समर्थकों और पार्टी पदाधिकारियों के 
साथ एसडीएम कार्यालय पहुंचकर 
अपना नामांकन पत्र दाखिल किया। 
इस दौरान भाजपा बमसन मंडल 
अध्यक्ष विक्रम राणा समेत बड़ी संख्या 
में कार्यकर्ता मौजूद रहे। नामांकन के 
दौरान समर्थकों में उत्साह देखने को 
मिला और पार्टी कार्यकर्ताओं ने एकजुट 
होकर प्रत्याशी के समर्थन में नारेबाजी 
भी की। नामांकन भरने के बाद मंजीत 
सिंह धीमान ने कहा कि पार्टी नेतृत्व 
ने उन पर जो भरोसा जताया है, उसे 
वह पूरी मेहनत और ईमानदारी से 
निभाने का प्रयास करेंगे। उन्होंने कहा 
कि क्षेत्र की समस्याओं का समाधान 
उनकी पहली प्राथमिकता होगी और 

जनता के विश्वास पर खरा उतरने के 
लिए वह लगातार काम करेंगे। धीमान 
ने विशेष रूप से युवाओं के भविष्य 
को लेकर चिंता जाहिर करते हुए कहा 
कि नशे की बढ़ती प्रवृत्ति समाज के 
लिए गंभीर चुनौती बनती जा रही है। 
ऐसे में युवाओं को नशे से दूर रखने 
के लिए जागरूकता अभियान चलाए 
जाएंगे और उन्हें खेलों की ओर प्रेरित 
किया जाएगा।उन्होंने कहा कि क्षेत्र में 
खेल मैदानों के विकास और युवाओं 
के लिए बेहतर खेल सुविधाएं उपलब्ध 
करवाने पर विशेष बल दिया जाएगा 

ताकि युवा अपनी ऊर्जा सकारात्मक 
दिशा में लगा सकें। इसके अलावा 
सड़क, पेयजल और अन्य मूलभूत 
सुविधाओं को मजबूत करने की दिशा 
में भी काम किया जाएगा। वहीं भाजपा 
बमसन मंडल अध्यक्ष विक्रम राणा ने 
कहा कि पार्टी अनुशासन और संगठन 
की भावना के साथ चुनाव मैदान में 
उतरी है। उन्होंने कहा कि भाजपा 
समर्थित प्रत्याशी के नामांकन के दौरान 
कार्यकर्ताओं का उत्साह यह दर्शाता है 
कि पार्टी पूरी मजबूती के साथ चुनाव 
लड़ रही है।

दरोगण पट्टी कोट वार्ड से मंजीत 
सिंह धीमान ने भरा नामांकन

राहुल | धर्मशाला
समर न्यूज 

प्रदेश में रिटायर्ड कर्मचारियों के 
लंबित भुगतान को लेकर सियासत 
तेज हो गई है। भाजपा नेता एवं 
पूर्व कर्मचारी कल्याण बोर्ड के पूर्व 
उपाध्यक्ष घनश्याम शर्मा ने सोमवार 
को धर्मशाला में आयोजित प्रेसवार्ता 
में कांग्रेस सरकार पर पूर्व कर्मचारियों 
की अनदेखी करने का आरोप 
लगाया। उन्होंने कहा कि करीब चार 
लाख पूर्व कर्मचारियों के डीए एरियर, 
लीव इनकैशमेंट, ग्रेच्युटी और 
अन्य भत्तों का भुगतान लंबे समय 
से लंबित पड़ा है, जिससे रिटायर्ड 
कर्मियों को आर्थिक परेशानियों का 
सामना करना पड़ रहा है।
घनश्याम शर्मा ने कहा कि वर्ष 
2016 से 2021 के बीच सेवानिवृत्त 
हुए कर्मचारियों को कई वित्तीय 
लाभ अब तक नहीं मिल पाए हैं। 
उन्होंने आरोप लगाया कि सरकार 
की वित्तीय स्थिति कमजोर हो चुकी 

है और कर्मचारियों से जुड़े मामलों 
को लगातार टाला जा रहा है। उनका 
कहना था कि महंगाई भत्ते की 15 
प्रतिशत किस्तें अभी भी लंबित हैं, 
जबकि कांग्रेस ने चुनावी घोषणा 
पत्र में कर्मचारियों और पेंशनरों की 
समस्याओं के समाधान का वादा 
किया था।उन्होंने विशेष रूप से 
एचआरटीसी पेंशनरों का मुद्दा उठाते 
हुए कहा कि उन्हें समय पर पेंशन 
नहीं मिल रही है और कई बार माह 
के अंतिम दिनों में भुगतान किया 

जाता है। 
वहीं बिजली बोर्ड कर्मचारियों 
को ओपीएस में शामिल न किए 
जाने पर भी उन्होंने सरकार को 
घेरा।घनश्याम शर्मा ने दावा किया 
कि सरकार पर पूर्व कर्मचारियों की 
करीब 17 से 18 हजार करोड़ रुपये 
की देनदारियां बकाया हैं। उन्होंने 
कहा कि यदि जल्द समस्याओं 
का समाधान नहीं हुआ तो आने 
वाले चुनावों में सरकार को इसका 
खामियाजा भुगतना पड़ सकता है।

रिटायर्ड कर्मचारियों के लंबित भुगतान पर भाजपा का 
हमला, सरकार पर वित्तीय बदइंतजामी के आरोप

समर न्यूज | चम्बा

चम्बा जिला के प्रसिद्ध पर्यटन स्थल 
पधरी जोत का रुख अब पर्यटक 
आसानी से कर सकेंगे। हिमाचल 
प्रदेश और जम्मू-कश्मीर प्रशासन 
की ओर से पधरी जोत की तरफ 
जाने वाला मार्ग पूरी तरह बहाल कर 
दिया गया है। जम्मू-कश्मीर प्रशासन 
ने इस संबंध में चम्बा प्रशासन 
को आधिकारिक जानकारी भेजी, 
जिसके बाद सलूणी प्रशासन ने भी 
पर्यटकों और आम लोगों को पधरी 
जोत जाने की अनुमति प्रदान कर दी 
है। हिमाचल और जम्मू-कश्मीर की 
सीमा पर स्थित पधरी जोत अपनी 
प्राकृतिक सुंदरता और मनमोहक 
वादियों के लिए प्रसिद्ध है। गर्मियों के 
मौसम में बड़ी संख्या में पर्यटक यहां 
पहुंचते हैं और बर्फ से ढकी चोटियों 
व हरियाली का आनंद लेते हैं। मार्ग 
खुलने के बाद पर्यटन गतिविधियों को 
भी बढ़ावा मिलने की उम्मीद है।

पधरी जोत का रास्ता 
बहाल, अब पर्यटक ले 
सकेंगे आनंद

राकेश | ऊना
समर न्यूज 

ऊना सदर विधानसभा क्षेत्र में जिला 
परिषद चुनावों को लेकर राजनीतिक 
गतिविधियां तेज हो गई हैं। कांग्रेस 
समर्थित तीनों प्रत्याशियों ने सोमवार 
को अपने नामांकन पत्र दाखिल 
किए। 
रायपुर जिला परिषद वार्ड से प्रियंका 
शर्मा, बहडाला जिला परिषद वार्ड 
से सोनिया राणा तथा चताढ़ा जिला 
परिषद वार्ड से पूजा सैनी ने समर्थकों 
के साथ निर्वाचन कार्यालय पहुंचकर 
नामांकन प्रक्रिया पूरी की।
नामांकन के दौरान पूर्व कांग्रेस 
विधायक सतपाल रायजादा भी 
प्रत्याशियों के साथ मौजूद रहे। इस 
मौके पर कांग्रेस कार्यकर्ताओं और 
समर्थकों का भारी हुजूम देखने 
को मिला। समर्थकों ने नारेबाजी 
कर प्रत्याशियों के पक्ष में माहौल 
बनाया।मीडिया से बातचीत करते 
हुए पूर्व विधायक सतपाल रायजादा 

ने कहा कि कांग्रेस समर्थित प्रत्याशी 
चुनाव में भाजपा की कथित द्वेषपूर्ण 
राजनीति और हिमाचल प्रदेश के 
साथ केंद्र सरकार द्वारा किए जा 
रहे भेदभाव के मुद्दों को प्रमुखता से 
जनता के बीच लेकर जाएंगे। उन्होंने 
कहा कि प्रदेश की जनता अब हर 
मुद्दे को समझ चुकी है और स्थानीय 
चुनावों में इसका असर देखने को 
मिलेगा।रायजादा ने मनरेगा नीति 
में किए गए बदलावों को भी बड़ा 
मुद्दा बताया। उन्होंने कहा कि नई 
नीतियों से ग्रामीण क्षेत्रों में कामगारों 
और जरूरतमंद परिवारों पर असर 
पड़ा है। कांग्रेस समर्थित उम्मीदवार 
गांव-गांव जाकर लोगों को इन मुद्दों 
से अवगत कराएंगे और जनसमर्थन 
हासिल करेंगे।

ऊना सदर में कांग्रेस समर्थित 
प्रत्याशियों ने भरा नामांकन

समर न्यूज | हमीरपुर

हमीरपुर में जिला परिषद चुनाव को 
लेकर राजनीतिक गतिविधियां तेज 
हो गई हैं। इसी क्रम में युवा मोर्चा 
के पूर्व जिलाध्यक्ष अनिल धीमान ने 
जंगल रोपा वार्ड से बतौर निर्दलीय 
उम्मीदवार अपना नामांकन पत्र 
दाखिल किया। नामांकन भरने के 
बाद उन्होंने मीडिया से बातचीत 
करते हुए कहा कि वह लंबे समय 
से भारतीय जनता पार्टी से जुड़े रहे 
हैं, लेकिन टिकट न मिलने के बाद 
उन्होंने जनता की मांग पर चुनाव 
लड़ने का फैसला लिया है।
अनिल धीमान ने कहा कि वह वर्ष 
1989 से भाजपा के साथ सक्रिय 
रूप से कार्य कर रहे हैं। पार्टी द्वारा 
टिकट न दिए जाने पर उन्हें दुख 
जरूर है, लेकिन उन्होंने इसे पार्टी 

की मजबूरी बताया। उन्होंने कहा 
कि क्षेत्र के लोगों और समर्थकों के 
आग्रह पर ही उन्होंने चुनावी मैदान में 
उतरने का निर्णय लिया है और अब 
वह किसी भी परिस्थिति में अपना 
नामांकन वापस नहीं लेंगे।उन्होंने 
कहा कि यदि जनता उन्हें आशीर्वाद 
देती है तो क्षेत्र के विकास को 
प्राथमिकता दी जाएगी। युवाओं 
को नशे से दूर रखने के लिए खेल 
मैदानों का निर्माण करवाया जाएगा 
और जिला परिषद के अधिकार क्षेत्र 
से जुड़े विकास कार्यों को तेजी से 
पूरा करने का प्रयास किया जाएगा।

निर्दलीय प्रत्याशी के तौर पर 
दाखिल किया नामांकनअरविंद | हमीरपुर

समर न्यूज 

हमीरपुर जिला परिषद के दरोगण पट्टी 
कोट वार्ड से कांग्रेस समर्थित प्रत्याशी 
रतन चंद ने सोमवार को एसडीएम 
कार्यालय हमीरपुर पहुंचकर अपना 
नामांकन पत्र दाखिल किया।इस 
दौरान उनके साथ सुजानपुर ब्लॉक 
कांग्रेस अध्यक्ष राजेंद्र वर्मा,पार्टी 
पदाधिकारी और बड़ी संख्या में 
समर्थक मौजूद रहे। नामांकन के बाद 
समर्थकों में उत्साह का माहौल देखने 
को मिला और पार्टी कार्यकर्ताओं ने 
जीत का दावा किया। नामांकन भरने 
के बाद रतन चंद ने कहा कि कांग्रेस 
पार्टी ने उन पर जो भरोसा जताया है, 
उसे वह पूरी ईमानदारी और निष्ठा 
के साथ निभाने का प्रयास करेंगे। 
उन्होंने कहा कि सुजानपुर विधायक 
रणजीत राणा के नेतृत्व में क्षेत्र के 

विकास को नई दिशा देने के लिए 
काम किया जाएगा। उन्होंने स्पष्ट 
किया कि ग्रामीण क्षेत्रों में पेयजल 
व्यवस्था और सड़कों की स्थिति को 
मजबूत करना उनकी प्राथमिकताओं 
में शामिल रहेगा। रतन चंद ने कहा 
कि युवाओं को नशे जैसी सामाजिक 
बुराइयों से दूर रखना समय की 
सबसे बड़ी जरूरत है। इसके लिए 
खेल गतिविधियों को बढ़ावा दिया 
जाएगा और क्षेत्र में खेल मैदान 
विकसित करने के प्रयास किए 
जाएंगे। उन्होंने कहा कि युवाओं को 
खेलों और सकारात्मक गतिविधियों 
से जोड़कर समाज को बेहतर दिशा 
दी जा सकती है। वहीं, सुजानपुर 
ब्लॉक कांग्रेस अध्यक्ष राजेंद्र वर्मा ने 
भाजपा पर निशाना साधते हुए कहा 
कि भारतीय जनता पार्टी जिला और 
प्रदेश स्तर पर गुटबाजी का शिकार 
हो चुकी है।

भाजपा जिला-प्रदेश स्तर पर 
गुटबाजी की शिकार: वर्मा

मोदी काम भी खुद रोकते हैं और आलोचना भी खुद करते हैे: अनिरुद सिंह आलोचना

संजू | शिमला
समर न्यूज 

बीते दिन तेलंगाना में देश के 
प्रधानमंत्री नरेंद्र मोदी ने हिमाचल  
की कांग्रेस सरकार पर निशाना 
साधते  हुए कहा था कि हिमाचल 
की कांग्रेस सरकार  कर्मचारियों को 
वेतन तक नहीं दे पा रही है वही 
उनके बयान पर सूक्खु सरकार में  
पंचायती राज मंत्री अनिरुद्ध सिंह 
पलटवार किया है और कहा कि यदि 
पीएम मोदी को  हिमाचल की इतनी 
ही पीड़ा है तो जो जीएसटी का पैसा 
है उसे क्यों नहीं रिलीज कर रही। 
मोदी पहले काम खुद रोकते हैं और 
उसके बाद उसकी आलोचना भी 
खुद ही करते हैं। टीवी पर बैठकर 
गप्पे मारने से कुछ नहीं होगा अब 
प्रधानमंत्री देश की जनता को 
सलाह दे रहे हैं कि सोना न  खरीदे। 
प्रधानमंत्री मोदी सुबह उठते ही यह 

सोचने लगते हैं कि गरीबों को कैसे 
और गरीब बनाया जाए और कैसे 
उनका लुटा जाए। अब प्रधानमंत्री ने 
लोगों से सोना ना खरीदने की अपील 
की है जबकि लोगों को शादियां 
करनी है। लोग इन्वेस्टमेंट के तौर पर 
सोना लेते है।करंसी को लेकर पीएम 
मोदी तो बात करते 55 रुपए से 95 
रुपए पहुच गई है।
डॉलर की कीमत आसमान छू रही 
है और पैसा गिर रहा है इसको लेकर 

प्रधानमंत्री कोई बात नहीं कर रहे। 
क्रूड ऑयल के दम तो बड़े नहीं 
लेकिन यहां पर दाम बढ़ने जा रहे 
हैं कमर्शियल सेंटर सिलेंडर के दाम 
बढ़ा दिए हैं केवल लोगों का ध्यान 
भटकने के लिए प्रधानमंत्री बयान 
देते हैं कोरोना में देशभर में लोगों 
से थालियां बजवाई लेकिन उसे लोग 
बच्चे नहीं लाखों लोगों की मौत हुई 
और जो इंजेक्शन करोड़ों के लगवाए 
गए पूछे अब हार्ट अटैक से लोगों की 

मौत हो रही है लोग बीमार हो रहे है 
उसके बारे में कोई बात नही कर रहे 
है। केवल लोगो का ध्यान भटकाने 
का काम कर रहे है। 
कमला नेहरू अस्पताल के 
आईएमसी शिफ्ट करने पर कहा ये 
वही कमला नेहरू अस्पताल के 
आईएमसी शिफ्ट करने को लेकर 
लोगों के विरोध पर मंत्री अनुज सिंह 
ने कहा कि कमला नेहरू अस्पताल 
को डेंटल कॉलेज में शिफ्ट करने 
पर सरकार विचार कर रही है इसे 
शिफ्ट करने को लेकर डॉक्टर के 
साथ भी मुख्यमंत्री ने बैठक की थी 
और डॉक्टरों के साथ बैठक कर  
फैसला लिया गया था। और इसका 
चंद डॉक्टर विरोध कर रहे हैं और 
वह लोग हैं जो थोड़ा दूर तक नहीं 
जा सकते हैं मुख्यमंत्री इसको लेकर 
गंभीर हैं और सभी संगठनों और 
लोगों से बातचीत करने के बाद ही 
इस पर फैसला लिया जाएगा।

प्रदेश की ज्यादा पीड़ा तो जीएसटी का पैसा दें: सिंह

युवाओं को नशे से दूर रखने का किया वादा

बन रही नई गैलरी, ग्राउंड फ्लोर का कार्य युद्ध स्तर पर जारी
शक्ति प्रदर्शन करते हुए रिज मैदान से डीसी कार्यालय तक एक रैली निकाली

जंगल रोपा वार्ड से अनिल धीमान मैदान में

पालमपुर में बिजली कर्मी की 
करंट लगने से मौत, जांच शुरू

वॉर्ड वासियों की समस्याओं का करवा रही समाधानचुनाव

तंग गली के कारण घटना वाली जगह नहीं पहुंच सकी फायर ब्रिगेड की गाड़ी

विद्यार्थियों को नवाचार और एआई की दी जानकारी

कमानीदार चाकू बरामद

500 गज प्लॉट थर्ड पार्टी को देने पर विवाद बढ़ा, पीएसआईईसी को कोर्ट ने दिया नोटिस

गुरमीत सिंह | डेराबस्सी
समर न्यूज 

आगामी नगर कौंसिल चुनावों को 
लेकर डेराबस्सी की सियासत 
रंग में रंगती जा रही है। एक ओर 
जहां राजनीतिक पार्टियों ने चुनावी 
तैयारियां तेज कर दी हैं, वहीं 
संभावित उम्मीदवार भी लोगों के 
बीच अपनी पहुंच मजबूत करने 
में जुटे हुए हैं। इसी कड़ी के तहत 
वॉर्ड नंबर 3 से विशु शर्मा की मां 
सुनीता रानी आम आदमी पार्टी की 
उम्मीदवार के रूप में मैदान में उतर 
आई हैं।
सुनीता रानी अपने पुत्र विशु शर्मा 
के साथ वॉर्ड वासियों से लगातार 
मुलाकातें करके उनकी समस्याओं 
को समझकर उनका समाधान 
करवाने के लिए यत्न कर रही हैं। 
वॉर्ड के लोगों ने सड़कों की खस्ता 
हालत, सफाई प्रबंध, स्ट्रीट लाइटों 

की कमी और पीने वाले साफ पानी 
की समस्या जैसे मसले उनके सामने 
रखे।
विशु शर्मा ने कहा कि यदि लोगों 
ने उन्हें सहयोग दिया तो वॉर्ड की 
सभी समस्याओं को प्राथमिकता के 
आधार पर हल करवाया जाएगा। 
उन्होंने दावा किया कि आम आदमी 
पार्टी लोक भलाई और विकास को 
लेकर चुनावी मैदान में उतरी है और 

वॉर्ड नंबर 3 के विकास के लिए हर 
संभव कोशिश की जाएगी।
पार्टी वर्करों का कहना है कि आम 
आदमी पार्टी साफ-सुथरी और 
लोक-हितैषी राजनीति के आधार पर 
लोगों में अपनी पहुंच बना रही है।
सुनीता रानी ने दावा किया कि आम 
आदमी पार्टी लोगों की उम्मीदों पर 
खरा उतरने के लिए वचनबद्ध है। 
विकास, पारदर्शिता और लोक-

भलाई को मुख्य एजेंडा बनाया 
जाएगा। वॉर्ड वासियों के हर मसले 
को हल करवाना ही उनकी पहली 
तरजीह होगी। उन्होंने कहा कि 
हमारे नारे में “तुम्हारा वॉर्ड, हमारी 
जिम्मेदारी” साफ नीयत, पक्का 
काम, पूरा विश्वास, वॉर्ड के विकास 
को नई दिशा देगा।
उन्होंने कहा कि पिछली सरकार 
के राज में पीछे रह गया डेराबस्सी 
हलका विधायक कुलजीत सिंह 
रंधावा की अगुवाई में विकास की 
बुलंदियों को छू रहा है।
हालांकि अकाली दल, भाजपा, 
कांग्रेस के उम्मीदवारों को लेकर उक्त 
वॉर्ड में अभी भी भ्रम की स्थिति बनी 
हुई है। इस वॉर्ड में मुबारिकपुर और 
मीरपुर की ज्यादा वोटें हैं। करीब 11 
साल पहले मुबारिकपुर और मीरपुर 
को डेराबस्सी शहर में शामिल किया 
था लेकिन आज भी यहां रहते लोग 
मूलभूत सुविधाओं को तरस रहे है।

वार्ड-3 से आप की पार्षद उम्मीदवार बनीं सुनीता रानी

गुरमीत सिंह | जीरकपुर
समर न्यूज 

मदर डे को समर्पित  रॉयल स्टेट 
ग्रुप ने समाजसेवी सोनू सेठी (सेठी 
ढाबा) को एक ब्रांड न्यू एम्बुलेंस 
दान में दी। पिछले 19 वर्षों से 
सेठी ढाबा जीरकपुर-डेराबस्सी 
क्षेत्र में चार फ्री एम्बुलेंस सेवाएं 
चला रहा है। हाल ही में डेराबस्सी 
में सेठी ढाबा की एक एम्बुलेंस 
हरियाणा रोडवेज बस से बुरी तरह 
टकराई, जिसमें ड्राइवर गंभीर रूप 
से घायल हो गया और वाहन पूरी 
तरह क्षतिग्रस्त हो गया। सोनू सेठी ने 
सोशल मीडिया पर नई एम्बुलेंस के 
लिए अपील की, जो लाखों व्यूज के 
साथ वायरल हो गई। इसके जवाब 
में रॉयल स्टेट ग्रुप ने मदर डे पर 
यह एम्बुलेंस दान की। यह एम्बुलेंस 
अब जीरकपुर-डेराबस्सी में 24x7 

मुफ्त सेवा देगी, जिसमें एक्सीडेंट 
केस, डिलीवरी, मंदबुद्धि लोगों को 
अनाथालय छोड़ना और लावारिस 
शवों का अंतिम संस्कार शामिल है।
समाजसेवी सोनू सेठी पिछले 19 
सालों से 1000 से अधिक लावारिस 
शवों का संस्कार, 10,000 से 
ज्यादा एक्सीडेंट पीड़ितों को 
अस्पताल पहुंचाना, सैकड़ों लाचार 

मंदबुद्धियों को अनाथालय में छोड़ना 
कर चुके हैं। इसके अलावा उन्होंने 
वोटर जागरूकता, वृक्षारोपण, बेटी 
बचाओ, नशा विरोधी और कोरोना 
महामारी में भी योगदान दिया।
इस मौके पर रॉयल स्टेट ग्रुप के 
केवल कंसल, प्रवीण कंसल 
(रॉकी), नीरज कंसल, पीयूष 
कंसल सहित परिवारजन मौजूद रहे।

मदर डे पर अनोखी मिसाल

गुरमीत सिंह | डेराबस्सी
समर न्यूज

नगर परिषद चुनावों की सरगर्मी तेज 
हो चुकी है। उम्मीदवार अपने-अपने 
वार्डों में प्रचार अभियान चला रहे 
हैं। डेराबस्सी के वार्ड नंबर 14 से 
कांग्रेस प्रत्याशी अंकित जैन ने मैदान 
में कूदने की पूरी तैयारी कर ली 
है। सोशल मीडिया पर जारी अपने 
प्रचार पोस्टर पर उन्होंने नारा दिया 
है- ‘मुस्कुराहट के साथ हर समस्या 
का समाधान संभव है।’ यह नारा 
न केवल उनकी सकारात्मक छवि 
को मजबूत कर रहा है, बल्कि 
मतदाताओं के बीच उत्साह भी 
पैदा कर रहा है। कांग्रेस के वरिष्ठ 
नेता दीपिंदर ढिल्लो के करीबी माने 
जाने वाले अंकित जैन को पार्टी का 
‘पक्का सिपाही’ कहा जा रहा है। 
पार्टी में हाल ही कुछ नेताओं के 
अन्य दलों में चले जाने के बावजूद 
अंकित पार्टी के साथ डटे रहे।

मुस्कुराहट के साथ हर 
समस्या का समाधान 
संभव: अंकित जैन

समर न्यूज | मोहाली

पंजाब सरकार के निर्देशों के तहत 
प्राथमिक स्वास्थ्य केंद्र घड़ूंआ में 
सम्मान समारोह आयोजित किया गया। 
कार्यक्रम की अध्यक्षता वरिष्ठ चिकित्सा 
अधिकारी डॉ. प्रीत मोहन सिंह खुराना ने 
की, जबकि सिविल सर्जन डॉ. संगीता 
जैन मुख्य अतिथि के रूप में शामिल हुईं। 
समारोह का उद्देश्य ब्लॉक घड़ूंआ 
के उन स्वास्थ्य केंद्रों के स्टाफ को 
सम्मानित करना था, जिन्होंने राष्ट्रीय 
गुणवत्ता आश्वासन मानक प्रमाणन 
हासिल कर बेहतर स्वास्थ्य सेवाओं 
में मिसाल बनाई है। सम्मानित केंद्रों 
में आयुष्मान आरोग्य केंद्र बत्ता, 
देवीनगर, चंदों, नया शहर बडाली, 
कुरड़ी और गढ़ांगा शामिल रहे। 
जिला नोडल अधिकारी डॉ. रितु, रुपिंदर 
कौर और डॉ. हरदीप कौर को भी उनके 
योगदान के लिए सम्मानित किया गया।

घड़ूंआ पीएचसी में गुणवत्ता 
प्रमाणित स्वास्थ्य केंद्रों और 
अधिकारियों का सम्मान 

समर न्यूज | मनीमाजरा

चंडीगढ़ के मनीमाजरा क्षेत्र से एक 
दुखद घटना सामने आई है, जहां 
नगर निगम में कार्यरत एक ट्यूबवेल 
ऑपरेटर ने कथित तौर पर फंदा 
लगाकर आत्महत्या कर ली। घटना 
के बाद इलाके में हड़कंप मच गया। 
सूचना मिलते ही पुलिस मौके पर 
पहुंची और जांच शुरू कर दी।
मृतक की पहचान 28 वर्षीय पंकज 
के रूप में हुई है। जानकारी के 
अनुसार सोमवार सुबह पंकज रोज 
की तरह घर पर था। करीब साढ़े 
आठ बजे वह अपने कमरे में गया 
और अंदर से दरवाजा बंद कर लिया। 
काफी देर तक बाहर नहीं आने पर 
परिजनों को चिंता हुई। उन्होंने कई 
बार आवाज लगाई, लेकिन अंदर से 
कोई जवाब नहीं मिला। इसके बाद 
परिजनों ने पड़ोसियों की मदद से 
कमरे का दरवाजा तोड़ा।
दरवाजा खुलते ही परिवार के लोग 

हैरान रह गए। पंकज कमरे में चुन्नी 
के सहारे पंखे से लटका मिला। 
परिजनों ने तुरंत पुलिस को सूचना 
दी। पुलिस कंट्रोल रूम की टीम 
मौके पर पहुंची और शव को कब्जे 
में लेकर सेक्टर-16 अस्पताल 
पहुंचाया, जहां डॉक्टरों ने उसे मृत 
घोषित कर दिया।
मामले की जांच के लिए डीएसपी 
राम गोपाल, थाना प्रभारी इंस्पेक्टर 
मनिंदर सिंह और अन्य अधिकारी 
मौके पर पहुंचे। शुरुआती जांच में 
कोई सुसाइड नोट बरामद नहीं हुआ 
है। पुलिस सभी पहलुओं को ध्यान 
में रखकर मामल

मनीमाजरा में नगर निगम 
कर्मचारी ने फंदा लगाया

गुरमीत सिंह | डेराबस्सी
समर न्यूज 

मुबारिकपुर सड़क पर बने डेराबस्सी 
इंडस्ट्रीयल फोकल प्वाइंट एरिया की 
एंट्री पर 500 गज के प्लॉट की पंजाब 
स्टेट इंडस्ट्रियल एक्सपोर्ट कॉर्पोरेशन 
(पीएसआईईसी) द्वारा अलॉटमेंट 
के विरोध में फोकल प्वाइंट 
एसोसिएशन ने हाईकोर्ट का दरवाजा 
खटखटाया है। उसका कहना है 
कि उक्त रिजर्व प्लॉट की पहली 
हकदार वह है और दूसरी स्पेशल 
पर्पज व्हीकल (एसपीवी) का परंतु 
पीएसआईईसी नियमों को ताक पर 
रखकर थर्ड पार्टी को अलॉटमेंट की 
है। हाईकोर्ट ने पीएसआईईसी को 
नोटिस जारी कर उससे 22 मई को 
जबाव मांगा है जबकि डेराबस्सी 
इंडस्ट्रीज एसोसिएशन को भी नोटिस 
ऑफ मोशन जारी हुआ है।

एसोसिएशन ने याचिका में दावा 
किया है कि फोकल पॉइंट के मेन 
गेट पर मौजूद यह प्लॉट नियमों के 
मुताबिक फोकल पॉइंट एसोसिएशन 
को प्रायोरिटी पर अलॉट किया जाना 
था। पहली प्रायोरिटी फोकल पॉइंट 
एसोसिएशन को और दूसरी प्रायोरिटी 
एसपीवी को मिलनी चाहिए लेकिन 

पीएसआईईसी ने दोनों को दरकिनार 
प्लॉट की अलॉटमेंट गैर हकदार 
डेराबस्सी इंडस्ट्रीज एसोसिएशन 
(डीआईए) को कर रही है। फोकल 
पॉइंट एसोसिएशन प्रेसिडेंट निर्दोष 
बाली बाली व महासचिव आशीष 
कौड़ा के मुताबिक प्लॉट डीआईए 
को भी जरूर दिया जाए परंतु 

फोकल प्वाइंट का हक मारकर देना 
अस्वीकार्य है। वे कई सालों से अपने 
लिए प्लॉट की मांग करते आ रहे हैं। 
हालांकि हाईकोर्ट ने पीएसआईईसी 
से 22 मई को जबाव मांगा है 
परंतु पीएसआईईसी ने उससे पहले 
प्लॉट की निशानदेही भी नियमों के 
खिलाफ कराई है।

डेराबस्सी फोकल पॉइंट के 500 गज के प्लॉट को लेकर 
विभाग और फोकल पॉइंट एसोसियेशन में जंग शुरू

गुरमीत सिंह | जीरकपुर
समर न्यूज 

स्थानक शिवालिक विहार कॉलोनी 
के एक बंद घर में अचानक आग 
लग गई।
आग के कारण घर में पड़ा लाखों 
रुपये का सामान, नकदी और सोने के 
गहने जलकर राख हो गए। जानकारी 
देते जतिन मल्होत्रा ने बताया कि वह 
रियल एस्टेट का कारोबार करता है। 
शनिवार को वह और उसकी पत्नी 
सुबह घर को ताला लगा कर अपने-
अपने काम पर चले गए थे और 
दोपहर करीब 12 बजे पड़ोसियों ने 
घर की खिड़कियों से धुआं निकलते 
देखा इस की सूचना दी। 
कुछ ही समय में आग की ऊंची 

लपटें नज़र आने लगीं, जिसके बाद 
इसकी सूचना फायर ब्रिगेड को दी। 
सूचना मिलते ही फायर ब्रिगेड की 
गाड़ी मौके पर पहुंची और करीब डेढ़ 
घंटे की मशक्कत के बाद आग पर 
काबू पाया। फायर अधिकारियों के 
अनुसार घर में लगी पी.वी.सी. शीटों 

और पैनलिंग के कारण आग ने बहुत 
तेज़ी से पूरे घर को अपनी चपेट में 
ले लिया था, लेकिन गली तंग होने 
के बावजूद फायर कर्मचारियों ने 
आग को पड़ोसी घरों तक फैलने से 
रोक लिया। पीड़ित जतिन मल्होत्रा 
ने बताया कि आग के कारण घर 
में रखी लगभग 3.5 लाख रुपये 
की नकद राशि और 3 से 4 तोले 
सोने के गहने जलकर राख हो गए। 
इसके अलावा फ्रिज, ए.सी., वाशिंग 
मशीन, फर्नीचर और कपड़े भी 
जलकर स्वाह हो गए। उन्होंने भरे 
मन से कहा कि सालों की मेहनत की 
कमाई कुछ ही मिनटों में खत्म हो 
गई। फायर ब्रिगेड के अधिकारियों ने 
शुरुआती जांच के दौरान आग लगने 
का कारण शॉर्ट सर्किट बताया है।

जीरकपुर में बंद घर में आग लगने 
से लाखों का सामान हुआ खाक 

शगुन कश्यप | चंडीगढ़
समर न्यूज 

युवा कार्यक्रम एवं खेल मंत्रालय, 
भारत सरकार के अंतर्गत एमवाई 
भारत चंडीगढ़ द्वारा गवर्नमेंट मॉडल 
सीनियर सेकेंडरी स्कूल, सेक्टर-32 
में राष्ट्रीय प्रौद्योगिकी दिवस 2026 
का आयोजन किया गया। कार्यक्रम में 
करीब 60 विद्यार्थियों ने उत्साहपूर्वक 
भाग लिया। यह आयोजन एमवाई 

भारत से संबद्ध संस्थाओं करुणा 
इको कम्पेनियन फाउंडेशन और 
ग्लोबल यूथ फेडरेशन के सहयोग 
से “विकसित भारत के लिए युवा 
नवाचार” विषय पर आयोजित 
किया गया। स्कूल की प्राचार्या 
संगीता छाबड़ा ने मुख्य अतिथि 
के रूप में कार्यक्रम में शिरकत 
की। उन्होंने विद्यार्थियों को उभरती 
तकनीकों और नवाचार आधारित 
शिक्षा को अपनाने के लिए प्रेरित 

किया। कार्यक्रम के दौरान संसाधन 
व्यक्तियों शिखा, रोहित और नवीन 
ने विद्यार्थियों के लिए व्यावहारिक 
और रोचक सत्र आयोजित किए। इन 
सत्रों में आधुनिक तकनीकों, विशेष 
रूप से दैनिक जीवन में कृत्रिम 
बुद्धिमत्ता (एआई) के उपयोग पर 
विस्तार से जानकारी दी गई। इसके 
अलावा डिजिटल नवाचार, साइबर 
जागरूकता और जिम्मेदार तकनीकी 
उपयोग को लेकर भी विद्यार्थियों को 
जागरूक किया गया। मुख्य अतिथि 
ने कहा कि विकसित भारत का 
सपना तभी साकार होगा, जब देश 
का युवा आधुनिक तकनीकों और 
डिजिटल कौशल से लैस होगा। 
उन्होंने विद्यार्थियों को स्मार्ट वर्क 
के साथ तकनीक का सही उपयोग 
करने की सलाह दी। कार्यक्रम के 
अंत में सभी विद्यार्थियों, शिक्षकों 
और सहयोगी संस्थाओं का आभार 
जताया गया।

चंडीगढ़ में राष्ट्रीय प्रौद्योगिकी दिवस मनाया गया

समर न्यूज  | चंडीगढ़

चंडीगढ़ पुलिस ने गैंगस्टर लक्की 
पटियाल गिरोह से जुड़े दो युवकों को 
गिरफ्तार किया है। आरोपियों के कब्जे 
से कमानीदार चाकू बरामद किए गए 
हैं। गिरफ्तार युवकों की पहचान गोलू 
और जिमी बंसल के रूप में हुई है। 
थाना सेक्टर-34 पुलिस ने दोनों के 
खिलाफ आर्म्स एक्ट की धारा 25, 
54 और 59 के तहत मामला दर्ज 
किया है। जानकारी के अनुसार, 
कांग्रेस नेता और वकील उज्जवल 
भसीन ने पुलिस कंट्रोल रूम नंबर 
112 पर कॉल कर सूचना दी थी 
कि उनके घर के पास सेक्टर-44बी 
स्थित कम्युनिटी सेंटर की दीवार के 
पास एक काले रंग की हुंडई वेन्यू 
कार में दो संदिग्ध युवक बैठे हुए हैं। 

भसीन ने बताया कि उन्हें पहले भी 
धमकियां मिल चुकी हैं, इसलिए उन्हें 
शक हुआ और उन्होंने तुरंत पुलिस 
को सूचना दी। सूचना मिलते ही 
एएसआई नरेंद्र अपनी टीम के साथ 
मौके पर पहुंचे और कार की तलाशी 
ली। जांच के दौरान दोनों युवकों की 
जेब से एक-एक कमानीदार चाकू 
बरामद हुआ। पूछताछ में ड्राइवर सीट 
पर बैठे युवक ने अपनी पहचान गोलू 
निवासी बुरैल सेक्टर-45 के रूप में 
बताई, जबकि पीछे बैठे युवक की 
पहचान जिमी बंसल निवासी बुरैल 
के तौर पर हुई। पुलिस रिकॉर्ड के 
अनुसार, जिमी बंसल का नाम पहले 
भी लक्की पटियाल गैंग के रंगदारी 
नेटवर्क में सामने आ चुका है। पुलिस 
अब दोनों आरोपियों से पूछताछ कर 
मामले की गहन जांच कर रही है।

गैंगस्टर लक्की पटियाल गैंग 
से जुड़े दो युवक गिरफ्तार

समर न्यूज | मोहाली

साल 2027 में होने वाले विधानसभा 
चुनावों को देखते हुए हलका मोहाली 
में राजनीतिक गतिविधियां तेज होने 
लगी हैं। इसी कड़ी में हलका मोहाली 
के प्रमुख समाजसेवी और राजीव 
गांधी पंचायती राज संगठन कांग्रेस 
के जिला मोहाली अध्यक्ष पहलवान 
अमरजीत सिंह गिल ने गांवों में 
लगातार बैठकें शुरू कर दी हैं।
इसी क्रम में सोमवार को उन्होंने 
गांव सफीपुर में बैठक कर ग्रामीणों 
की समस्याएं सुनीं और कांग्रेस की 
सरकार बनने पर प्राथमिकता के 
आधार पर उनका समाधान करवाने 
का भरोसा दिलाया। बैठक के दौरान 
ग्रामीणों ने बताया कि गांव में पीने 
के पानी की भारी समस्या है। पर्याप्त 
जल सप्लाई नहीं होने के कारण 
लोगों को परेशानी का सामना करना 

पड़ रहा है। इसके अलावा पानी की 
निकासी के उचित प्रबंध न होने से 
भी गांववासी परेशान हैं। ग्रामीणों की 
शिकायतें सुनने के बाद पहलवान 
अमरजीत सिंह गिल ने मौके पर ही 
वाटर सप्लाई विभाग के अधिकारियों 
से बातचीत की। उन्होंने ग्रामीणों को 
आश्वासन दिया कि जल्द ही गांव 
में पीने के पानी की समस्या को दूर 
करने के लिए नया ट्यूबवेल लगाया 
जाएगा, ताकि लोगों को राहत मिल 
सके। इस दौरान गिल ने आम आदमी 
पार्टी सरकार पर भी निशाना साधा। 
उन्होंने कहा कि बदलाव के नाम पर 

सत्ता में आई आम आदमी पार्टी की 
सरकार हर मोर्चे पर विफल साबित 
हुई है। राज्य में लगातार हत्या, लूट, 
चोरी और डकैती की घटनाएं बढ़ रही 
हैं, जिससे लोगों में डर का माहौल 
है। उन्होंने दावा किया कि पंजाब के 
मतदाता आगामी विधानसभा चुनाव 
में कांग्रेस पार्टी की सरकार बनाने के 
लिए तैयार हैं। उन्होंने कहा कि कांग्रेस 
सरकार बनने पर क्षेत्र की सभी 
समस्याओं का प्राथमिकता के आधार 
पर समाधान किया जाएगा। बैठक 
के दौरान गांववासियों और कांग्रेस 
कार्यकर्ताओं ने पार्टी हाईकमान से मांग 
की कि इस बार विधानसभा चुनाव 
में हलके के स्थानीय उम्मीदवार 
को टिकट दी जाए, ताकि क्षेत्र की 
समस्याओं का बेहतर समाधान हो 
सके। लोगों का कहना था कि पहले 
चुने गए प्रतिनिधि जनता की उम्मीदों 
पर खरे नहीं उतर पाए। 

विधानसभा चुनाव से पहले पहलवान अमरजीत 
सिंह गिल ने गांवों में तेज किया जनसंपर्क

करोड़ों रुपये खर्च कर बन रही सड़क, जनता 
की सुविधा या ठेकेदार को पहुंचा रहे लाभ......

बैठक के बाद ग्रामीणों से बातचीत 
करते पहलवान अमरजीत सिंह गिल।

सुनीता रानी और विशु शर्मा की तस्वीर।� - समर न्यूज

गुरमीत सिंह | डेराबस्सी
समर न्यूज 

डेराबस्सी-मुबारिकपुर होते हुए 
रामगढ़ तक सड़क निर्माण कार्य 
कई महीनों से चल रहा है, लेकिन 
इससे जुड़े दर्जनों गांवों के लोगों की 
परेशानी कम होने के बजाय बढ़ती 
जा रही है। ग्रामीणों का आरोप है 
कि ठेकेदार एक दिन काम करवाकर 
मजदूरों को गायब कर देता है, 
जिससे सड़क निर्माण नियमित रूप 
से नहीं चल पा रहा।
{ग्रामीणों की शिकायतें बढ़ीं - 
गांव दफरपुर और मोरठीकरी के 
निवासियों ने बताया कि सड़क के 
किनारे इंटरलॉक टाइलें लगाने का 
काम चल रहा था, लेकिन मजदूर 
एक दिन काम करके गायब हो गए। 
इसी तरह अन्य गांवों में भी निर्माण 

कार्य ठप पड़ा है। बारिश के बाद 
सड़क का बनाया गया हिस्सा पानी 
में डूब गया, जो गुणवत्ता पर सवाल 
खड़े करता है।
{मुख्यमंत्री भगवंत मान को 
लगाई गुहार - 
लोगों ने रोष जताया कि मुख्यमंत्री 
भगवंत सिंह मान ने सरकारी कामों 
में लापरवाही बर्दाश्त न करने का 
ऐलान किया था, लेकिन इस सड़क 
निर्माण में लापरवाही चरम पर है। 
पंजाब सरकार की जीरो टॉलरेंस 
नीति का यहां कोई असर नहीं दिख 
रहा। अखबारों में कई महीनों से 
समस्या छप रही है, लेकिन संबंधित 
विभाग और डेराबस्सी प्रशासन कोई 
ठोस कदम नहीं उठा रहा।
}सरकारी पैसों की बर्बादी - 
ग्रामीणों का कहना है कि करोड़ों का 
यह ठेका जनता की सुविधा के लिए 

दिया गया था ताकि टूटी सड़क से 
राहत मिले, लेकिन लगता है ठेकेदार 
को फायदा पहुंचाने के लिए काम 
चलाया जा रहा। इस सड़क पर 
पंजाब (डेराबस्सी) से हरियाणा 

(रामगढ़) जोड़ने वाली हजारों 
वाहनों की आवाजाही रहती है, फिर 
भी पानी लीक की समस्या ठीक किए 
बिना बर्म लगा दिया गया। इससे 
काम की गुणवत्ता पर शक होता है।

पीने के पानी और निकासी की समस्या को लेकर अधिकारियों से की बात

जांच में जुटी पुलिस

आग में जले हुए नोट दिखाते घर का 
मालिक।� - समर न्यूज

(1) 5 मई को किए काम की तस्वीर: पानी लीक समस्या ठीक किए बिना बर्म 
लगा दिए गए। (2) आज की तस्वीर: किया काम पानी में डूब गया। � - समर न्यूज

मुबारिकपुर - रामगढ़ सड़क के निर्माण में सरकारी नियमों की उड़ाई जा रही धज्जियां 

पीएसआईईसी के किसी अफसर ने कोर्ट का हवाला देकर इस बारे टिप्पणी 
करने से इंकार किया। बस यही कहा कि सबकुछ नियमानुसार है और 22 
मई को जबावनामा दायर कर दिया जाएगा। उधर, नोटिस बारे डीआईए के 
प्रधान विजय मित्तल व महासचिव राकेश रतन ने बताया कि फोकल प्वाइंट 
एसोसिएशन के लिए 250 गज का प्लॉट अलग से रिजर्व है। वे लोग गलत दावा 
कर रहे हैं। पीएसआईईसी ने डीआईए के लिए 500 गज प्लॉट की अलॉटमेंट 
उससे अलग की है।
अब देखना होगा कि पी एस आई ई सी कोर्ट के फैसले पर क्या कदम  
उठाती है। 

जांच की मांग
लोगों ने मांग की कि यदि कोई ईमानदार अधिकारी इस प्रोजेक्ट की जांच 
करे तो ठेकेदार के साथ-साथ संबंधित विभाग के दर्जनों अधिकारियों की 
लापरवाही भी सामने आ सकती है। प्रशासन जांच करने और जवाब तलब 
करने से क्यों कतरा रहा। समय ही सच्चाई का गवाह बनेगा कि यह करोड़ों 
की सड़क कितने दिन चलेगी।

कार्रवाई की जरूरत 
लोगों का मानना है कि ऐसी सड़क कई बार टूट सकती है। सड़क की खस्ता 
हालत, ठेकेदार की लापरवाही और जनता की परेशानी को देखते हुए सरकार 
व संबंधित विभाग को सख्त कार्रवाई करनी चाहिए। हाल ही में मुबारिकपुर-
रामगढ़ सड़क पर भी बारिश से हालत बिगड़ी हैं, सड़क किनारे लीक होते पानी 
को ठीक किए बिना काम किया जा रहा है ,जो अपने आप में बड़ी लापरवाही को 
दर्शाता है। कैमरे में कैद दोनों फ़ोटो इस बात की गवाही भरती है।

सोनू सेठी को एंबुलेंस देता कंसल परिवार। � -समर न्यूज प्लाट की निशानियां लगाते कर्मी, 
जिस पर विवाद हुआ है। � -समर न्यूज

रिजर्व प्लॉट विवाद को लेकर इंडस्ट्रियल 
एसोसिएशंस आमने-सामने

रॉयल स्टेट ग्रुप ने समाज सेवी सोनू 
सेठी को भेंट की नई एम्बुलेंस

भाजपा अध्यक्ष धीमान ने एडीसीपी को सौंपे ताले और सांकल

लक्की मेहता | लुधियाना
समर न्यूज 

डीएमसी एंड एच के बाल रोग 
विभाग द्वारा राष्ट्रीय नवजात 
पुनर्जीवन कार्यक्रम (एनआरपी) 
दिवस के अवसर पर 10 मई 2026 
को नवजात पुनर्जीवन पर विशेष 
व्यावहारिक प्रशिक्षण कार्यशाला 
आयोजित की गई। इस कार्यशाला 
में करीब 90 स्टाफ नर्सों ने भाग 
लिया और नवजात शिशुओं की 
आपातकालीन देखभाल से जुड़े 
महत्वपूर्ण जीवन रक्षक कौशल 
सीखे। कार्यक्रम का आयोजन बाल 
रोग विभाग के प्रोफेसर डॉ. कमल 
अरोड़ा द्वारा नेशनल नियोनेटोलॉजी 
फोरम ऑफ इंडिया और पंजाब 
एनएनएफ चैप्टर के सहयोग से 
किया गया। यह देशव्यापी अभियान 
एनएनएफ इंडिया के अध्यक्ष डॉ. 
लालन कुमार भारती और सचिव 
डॉ. अमित उपाध्याय के मार्गदर्शन में 

आयोजित हुआ। डीएमसी एंड एच 
मैनेजिंग सोसायटी के सचिव श्री 
बिपिन गुप्ता ने कार्यक्रम की सराहना 
करते हुए कहा कि इस तरह के 
नियमित प्रशिक्षण सुरक्षित प्रसव और 
नवजात शिशुओं के बेहतर जीवन 
रक्षक परिणाम सुनिश्चित करने में 
अहम भूमिका निभाते हैं। उन्होंने बाल 
रोग विभाग, फैकल्टी और नर्सिंग 
स्टाफ के प्रयासों की प्रशंसा की। 
डीएमसी एंड एच के प्रिंसिपल डॉ. 
जी एस वांडर ने कहा कि व्यावहारिक 
और कौशल आधारित प्रशिक्षण 
कार्यक्रम नवजात स्वास्थ्य सेवाओं 
को मजबूत बनाने में सहायक हैं। 

उन्होंने कहा कि स्वास्थ्य कर्मियों को 
समय-समय पर आधुनिक पुनर्जीवन 
प्रशिक्षण देना बेहद आवश्यक है। 
बाल रोग विभाग के प्रमुख डॉ. पुनीत 
पूनी ने बताया कि नियमित नवजात 
पुनर्जीवन प्रशिक्षण से जन्म के समय 
सांस न आने के कारण होने वाली 
नवजात मृत्यु दर को काफी हद तक 
कम किया जा सकता है। उन्होंने कहा 
कि डीएमसी एंड एच की नवजात 
इकाई एक अत्याधुनिक लेवल-III 
मान्यता प्राप्त यूनिट है, जो क्षेत्र में 
उन्नत नवजात देखभाल सेवाएं प्रदान 
कर रही है। प्रोफेसर डॉ. दीपक भट्ट 
ने नर्सिंग स्टाफ को नवजात शिशुओं 

की देखभाल में लगातार सतर्क और 
समर्पित रहने के लिए प्रेरित किया, 
जबकि प्रोफेसर डॉ. गुरदीप धूरिया 
ने गोल्डन मिनट में सही समय पर 
नवजात पुनर्जीवन की अहमियत 
पर जोर दिया। कार्यशाला के दौरान 
विशेषज्ञ टीम में डॉ. करमबीर गिल, 
डॉ. सुमति वर्मा, डॉ. अनु तिवाना, 
डॉ. अमनित कौर, डॉ. अक्षय बंगा, 
डॉ. रवि और अनीत जोसेफ शामिल 
रहे। प्रशिक्षण सत्रों में नर्सिंग स्टाफ 
ने उत्साहपूर्वक भाग लिया और 
नवजात शिशुओं की आपातकालीन 
देखभाल से संबंधित व्यावहारिक 
प्रशिक्षण प्राप्त किया।

डीएमसी एंड एच में नवजात पुनर्जीवन कार्यशाला

लक्की मेहता | लुधियाना
समर न्यूज 

लुधियाना में 24 घंटे नहरी पानी 
सप्लाई योजना के तहत करीब 
1600 करोड़ रुपए खर्च किए जा रहे 
हैं, लेकिन इस महत्वाकांक्षी प्रोजेक्ट 
की धीमी रफ्तार ने शहरवासियों 
की मुश्किलें कई गुना बढ़ा दी हैं। 
विकास के दावों के बीच शहर 
की आधे से ज्यादा सड़कें बदहाल 
हो चुकी हैं और लोगों को रोजाना 
धूल, जाम और हादसों के खतरे का 
सामना करना पड़ रहा है।
पक्खोवाल रोड, बाड़ेवाल रोड, 
बीआरएस नगर, जस्सियां रोड, 
गिल चौक, एसबीएस नगर, आत्म 
नगर से दुगरी रोड तक कई प्रमुख 

इलाकों में पाइपलाइन डालने के लिए 
सड़कें खोदी गई थी, लेकिन करीब 
चार महीने बीत जाने के बावजूद 
अधिकांश जगहों पर दोबारा सड़क 
निर्माण शुरू तक नहीं हो पाया। कहीं 
मिट्टी के ढेर पड़े हैं तो कहीं बड़े-बड़े 
गड्ढे लोगों की परेशानी का कारण बने 
हुए हैं।
स्थानीय लोगों का कहना है कि 
सुबह ऑफिस और बच्चों को स्कूल 
छोड़ने के समय सबसे ज्यादा 
परेशानी झेलनी पड़ती है। कई 
इलाकों में धूल इतनी ज्यादा उड़ रही 
है कि घरों, दुकानों और वाहनों तक 
में मिट्टी जम रही है। दुकानदारों का 
कारोबार प्रभावित हो रहा है, जबकि 
राहगीरों और दोपहिया चालकों के 
लिए सड़कें जानलेवा बन चुकी हैं।

गिल रोड को छोड़ दिया जाए तो 
बाकी अधिकतर जगहों पर खुदाई 
के बाद काम लगभग ठप पड़ा 
दिखाई देता है। कई स्थानों पर सुरक्षा 
इंतजाम तक नहीं किए गए, जिससे 
रात के समय हादसों का खतरा और 
बढ़ गया है। लोगों का आरोप है कि 
एक साथ कई सड़कें खोद दी गईं, 
लेकिन उन्हें समय पर पूरा करने की 
कोई ठोस योजना नजर नहीं आई।
करीब 133 दिन पहले मेयर इंद्रजीत 
कौर ने संबंधित कंपनी को फटकार 
लगाते हुए दावा किया था कि 20 
दिनों के भीतर सभी खुदी हुई सड़कें 
ठीक कर दी जाएंगी। मगर तय समय 
तो दूर, चार महीने बाद भी हालात 
जस के तस बने हुए हैं। शहरवासियों 
का कहना है कि प्रशासन के दावे 

सिर्फ कागजों तक सीमित रह गए हैं।
ट्रैफिक व्यवस्था भी इस परियोजना 
की वजह से बुरी तरह प्रभावित हुई 
है। कई प्रमुख मार्गों पर रोज लंबे 
जाम लग रहे हैं। एंबुलेंस और स्कूल 
बसों तक को रास्ता बदलना पड़ रहा 
है। वहीं बड़े गड्ढों और टूटी सड़कों 
के कारण छोटे-बड़े हादसे लगातार 
सामने आ रहे हैं।
चर्चा यह भी है कि जिन अधिकारियों 
और कर्मचारियों के जिम्मे प्रोजेक्ट 
की निगरानी है, उनके पास पर्याप्त 
अनुभव और जवाबदेही की कमी 
दिखाई दे रही है। यही कारण है कि 
करोड़ों रुपए खर्च होने के बावजूद 
लोगों को राहत मिलने की बजाय 
परेशानियां बढ़ती जा रही हैं।
शहरवासियों का सवाल है कि क्या 

चुनावों से पहले विकास दिखाने की 
जल्दबाजी में बिना योजना के काम 
शुरू कर दिया गया? अगर काम 
चरणबद्ध तरीके से किया जाता और 
एक सड़क पूरी होने के बाद दूसरी 
खोदी जाती, तो शायद लोगों को 
इतनी दिक्कत न झेलनी पड़ती।
फिलहाल स्थिति यह है कि लोगों 
को विकास कम और धूल, जाम, 
टूटी सड़कें और रोजाना की परेशानी 
ज्यादा दिखाई दे रही है।

शुभम शर्मा | फिल्लौर
समर न्यूज 

भारतीय जनता पार्टी जालंधर ग्रामीण 
के जिला अध्यक्ष रणजीत सिंह पवार 
ने कहा कि भाजपा आने वाले नगर 
परिषद चुनावों के लिए पूरी तरह 
तैयार है। पार्टी आदमपुर, करतारपुर 

और फिल्लौर 
में मजबूत 
और ईमानदार 
उ म ्मीदव    ा र 
उतारेगी।
उन्होंने कहा 
कि भाजपा 

विकास, पारदर्शिता और जनसेवा 
के मुद्दों पर चुनाव लड़ेगी। पार्टी 
कार्यकर्ता घर-घर जाकर लोगों से 
संपर्क कर रहे हैं और केंद्र सरकार 
की जनकल्याणकारी योजनाओं की 
जानकारी दे रहे हैं।
रणजीत सिंह पवार ने कहा कि 
पंजाब के लोग अब बदलाव चाहते 
हैं और भाजपा को नगर परिषदों में 
भी मजबूत समर्थन मिलेगा। उन्होंने 
कहा कि पार्टी ने हर वार्ड के लिए 
मजबूत चुनावी रणनीति तैयार की है 
और उम्मीदवारों के नामों की घोषणा 
जल्द की जाएगी।
उन्होंने कहा कि भाजपा हमेशा 
विकास की राजनीति करती रही है 
और आने वाले चुनावों में जनता 
पार्टी के पक्ष में फैसला करेगी।

बीजेपी नगर काउंसिल 
की सभी सीटों पर 
लड़ेगी चुनाव

समर न्यूज  | लुधियाना

लुधियाना में खाद्य तेल कारोबारी विनय 
माहेश्वरी से 1 करोड़ रुपये की रंगदारी 
मांगने और जान से मारने की धमकी 
देने का मामला सामने आया है। थाना 
डिवीजन नंबर-3 पुलिस ने राजस्थान 
के हनुमानगढ़ टाउन निवासी महावीर 
प्रसाद स्कीची, उसके बेटे संजय 
स्कीची और एक अज्ञात व्यक्ति 
के खिलाफ मामला दर्ज किया है। 
पुलिस ने आरोपियों के खिलाफ 
भारतीय न्याय संहिता की धारा 
308(2), 351(3) और 61(2) 
के तहत एफआईआर दर्ज की है। 
आरोपियों की गिरफ्तारी के लिए 
लगातार छापेमारी की जा रही है। 
विनय माहेश्वरी ने पुलिस को बताया 
कि वह लुधियाना के इकबाल गंज 
चौक क्षेत्र में रहते हैं और खाद्य तेल 
का कारोबार करते हैं। उनका कारोबार 
पूरे पंजाब में फैला हुआ है और 
विभिन्न जिलों में तेल की सप्लाई की 
जाती है।

लुधियाना के तेल 
कारोबारी से 1 करोड़ की 
रंगदारी मांगने का मामला

समर न्यूज  | लुधियाना

लुधियाना के ढोलेवाल इलाके में 
निहंग बाणा उतारकर पायजामा-टीशर्ट 
पहनने पर एक युवक की कथित 
तौर पर निहंग जत्थे के कुछ लोगों 
ने पिटाई कर दी। घटना का वीडियो 
सोशल मीडिया पर वायरल हो रहा है। 
जानकारी के अनुसार युवक कई वर्षों 
से एक निहंग डेरे से जुड़ा हुआ था और 
उसने अमृतपान भी किया हुआ था। 
बताया जा रहा है कि युवक ने बाणा 
उतार दिया, जिसकी सूचना मिलने 
पर जत्थे के सदस्य डेरे में पहुंच गए। 
युवक को डेरे के बाहर पकड़कर पहले 
मारपीट की गई और फिर अंदर ले जाकर 
उसकी पिटाई की गई। इस दौरान उस पर 
मर्यादा भंग करने के आरोप लगाए गए। 
बाद में युवक ने माफी मांगते हुए दोबारा 
ऐसी गलती न करने की बात कही।

लुधियाना में बाणा उतारने 
पर युवक की पिटाई

शुभम शर्मा | फिल्लौर
समर न्यूज 

नजदीकी गांव नागर में हुए सड़क 
हादसे में एक युवक की मौत हो गई। 
मिली जानकारी के अनुसार युवक 
शादी समारोह में हलवाई का काम 
करके अपने गांव नंगल लौट रहा 
था। इसी दौरान रास्ते में तेज रफ्तार 
टिपर ने उसे टक्कर मार दी। हादसे 
में युवक गंभीर रूप से घायल हो 
गया, जबकि टिपर चालक मौके से 
फरार हो गया।
राहगीरों की मदद से घायल युवक 
को सिविल अस्पताल फिल्लौर ले 
जाया गया, जहां डॉक्टरों ने उसकी 
गंभीर हालत को देखते हुए उसे 
जालंधर रेफर कर दिया। जालंधर के 
एक निजी अस्पताल में इलाज के 

दौरान युवक की मौत हो गई।
घटना की जानकारी मिलते ही कांग्रेस 
विधायक बिक्रमजीत सिंह चौधरी 
रात करीब 12 बजे अस्पताल पहुंचे 
और परिवार के साथ दुख साझा 
किया। उन्होंने परिजनों को हर संभव 
मदद का भरोसा भी दिया।
मृतक के पिता ने बताया कि उनका 
बेटा काम खत्म कर घर लौट रहा 
था, तभी एक तेज रफ्तार टिपर ने 
उसे टक्कर मार दी, जिससे उसकी 
मौत हो गई। परिवार ने प्रशासन से 
इंसाफ की मांग की है।
फिल्लौर थाने के एएसआई जय 
गोपाल ने बताया कि परिवार के 
बयान के आधार पर मामला दर्ज कर 
लिया गया है। पोस्टमार्टम के बाद 
शव परिजनों को सौंप दिया गया है 
और आगे की कार्रवाई जारी है।

फिल्लौर में सड़क हादसे 
में युवक की मौत

शुभम शर्मा | फिल्लौर
समर न्यूज 

श्री दशमेश कॉन्वेंट हाई स्कूल, अट्टी 
के छात्र सुखमन सिंह ने 10वीं कक्षा 
में 650 में से 634 अंक हासिल कर 
पंजाब में 11वां, जालंधर जिले में 
छठा और फिल्लौर तहसील में दूसरा 
स्थान प्राप्त किया है। गौरतलब है कि 
सुखमन सिंह ने पंजाब स्कूल शिक्षा 
बोर्ड की स्पोर्ट्स कोटा सूची में भी 
पंजाब में चौथा स्थान हासिल किया 
था। स्कूल में आयोजित सम्मान 
समारोह के दौरान उनके पिता लेक्चरर 
अवतार लाल, माता लेक्चरर सीता 
रानी और स्कूल प्रिंसिपल बलजिंदर 
कुमार ने कहा कि इस सफलता का 
श्रेय छात्र की मेहनत, स्कूल स्टाफ 

और अभिभावकों के सहयोग को 
जाता है। उन्होंने बताया कि सुखमन 
सिंह स्कूल की कराटे टीम का 
खिलाड़ी है और उसने पंजाब स्तर पर 
दूसरा स्थान हासिल किया था। इसके 
अलावा वह स्कूल की टग ऑफ वॉर 
टीम का भी हिस्सा है, जिसने जिले में 
पहला स्थान हासिल किया।

सुखमन सिंह ने बताया कि उसने 
नॉन-मेडिकल स्ट्रीम चुनी है और 
आगे जेईई परीक्षा देकर इंजीनियर 
बनना चाहता है। उसने कहा कि वह 
विदेश जाने की बजाय देश में रहकर 
सेवा करना चाहता है। इस मौके पर 
स्कूल के एमडी सुखदीप सिंह सहित 
पूरा स्टाफ मौजूद रहा।

श्री दशमेश कॉन्वेंट हाई स्कूल अट्टी के विद्यार्थी 
ने 10वीं में पंजाब में 11वां स्थान हासिल किया

समर न्यूज  | लुधियाना

लुधियाना के जनक पुरी इलाके में 
सोमवार सुबह उस समय हड़कंप 
मच गया, जब गली नंबर-11 में एक 
व्यक्ति का खून से लथपथ शव मिला। 
शव देखकर स्थानीय लोगों ने तुरंत 
पुलिस को सूचना दी। सूचना मिलते 
ही थाना डिवीजन नंबर-2 के अधीन 
पुलिस चौकी जनकपुरी की टीम मौके 
पर पहुंची और जांच शुरू कर दी। 
मृतक की पहचान 48 वर्षीय हरिंदर 
के रूप में हुई है, जो पेशे से प्लंबर 
था। स्थानीय निवासी मदन ने बताया 
कि उनके घर की पानी की मोटर 
खराब थी, जिसे ठीक करने के लिए 
हरिंदर आया था। बताया जा रहा है कि 

उसने शराब पी रखी थी और देर रात 
बिना किसी को बताए वहीं रुक गया। 
स्थानीय लोगों के अनुसार देर रात वह 
कब छत से नीचे गिरा, इसका किसी 
को पता नहीं चला। सुबह जब लोग 
घरों से बाहर निकले तो हरिंदर का शव 
खून से लथपथ हालत में पड़ा मिला। 
बताया जा रहा है कि वह दूसरी मंजिल 
से करीब 60 फीट नीचे गिरा था। 
घटना के बाद इलाके में दहशत का 
माहौल है। पुलिस ने शव को कब्जे 
में लेकर पोस्टमार्टम के लिए सिविल 
अस्पताल की मोर्चरी में रखवा 
दिया है। थाना डिवीजन नंबर-2 के 
एसएचओ जसबीर सिंह ने बताया कि 
पुलिस हर पहलू से मामले की जांच 
कर रही है।

जनक पुरी में खून से लथपथ 
शव मिलने से सनसनी

लुधियाना के कस्बा समराला में युवक 
की हत्या के मामले में पुलिस ने तीन 
आरोपियों को गिरफ्तार किया है। मृतक 
की पहचान फिरोज अली के रूप में 
हुई है, जिसकी 10 मई की रात कथित 
तौर पर पीट-पीटकर हत्या कर दी गई। 
एसपी-डी पवनजीत ने बताया 
कि मृतक के भाई हैदर अली की 
शिकायत पर थाना समराला में 
भारतीय न्याय संहिता की धारा 
103(1) और 3(5) के तहत 
मामला दर्ज किया गया। शिकायत 
में बताया गया कि कुछ अज्ञात लोगों 
ने फिरोज अली की हत्या कर दी। 
जांच के दौरान सामने आया कि 

फिरोज अली का एक युवती के 
साथ प्रेम संबंध था, जो उसके 
साथ पढ़ती थी। वह अक्सर रात 
के समय उससे मिलने जाता था। 
युवती के परिजनों को इस संबंध की 
जानकारी मिल गई थी और उन्होंने 

उस पर नजर रखनी शुरू कर दी थी। 
पुलिस के अनुसार, जिस रात 
युवती घर से बाहर निकली, उसके 
परिजनों ने उसका पीछा किया और 
फिरोज अली तक पहुंच गए। वहां 
पहले से मौजूद अन्य आरोपियों 
के साथ मिलकर उन्होंने फिरोज 
अली की बेरहमी से पिटाई की। 
धारदार हथियारों और गंभीर चोटों 
के कारण उसकी मौत हो गई। 
गिरफ्तार आरोपियों की पहचान 
सरबजीत सिंह, जतिंदर सिंह और 
अर्शदीप सिंह के रूप में हुई है। 
पुलिस ने आरोपियों की निशानदेही 
पर वारदात में इस्तेमाल हथियार भी 
बरामद कर लिए हैं, जबकि अन्य 
आरोपियों की तलाश जारी है।

गर्लफ्रेंड से मिलने गए युवक की हत्या

लक्की मेहता | लुधियाना
समर न्यूज 

डिजिटल जनगणना-2027 के 
पहले चरण ‘हाउस लिस्टिंग एवं 
हाउसिंग सेंसस’ के तहत नगर निगम 
प्रशासन ने शहरवासियों से 14 मई 
तक स्वयं ऑनलाइन पंजीकरण 
करने की अपील की है। पहली बार 
देश में डिजिटल तरीके से कराई जा 
रही जनगणना के तहत लोग अब घर 
बैठे अपनी आवास संबंधी जानकारी 
ऑनलाइन भर सकते हैं।
नगर निगम कमिश्नर-कम-प्रधान 
जनगणना अधिकारी डॉ. नीरू 
कत्याल गुप्ता ने सोमवार को एमसी 
जोन-डी कार्यालय में जनगणना 
चार्ज अधिकारियों के साथ बैठक 
कर जरूरी निर्देश जारी किए। उन्होंने 

अधिकारियों को लोगों को सेल्फ 
एन्यूमरेशन के लिए प्रेरित करने को 
कहा। बैठक में ज्वाइंट कमिश्नर-
कम-सिटी सेंसस ऑफिसर विनीत 
कुमार, असिस्टेंट कमिश्नर जसदेव 
सेखों, सुपरिटेंडिंग इंजीनियर शाम 
लाल गुप्ता, प्रवीण सिंगला और 
सुपरिटेंडेंट (जनगणना) तरुण 
गोयल समेत अन्य अधिकारी 
मौजूद रहे। डॉ. गुप्ता ने बताया कि 
निवासी se.census.gov.in पोर्टल 
पर जाकर 33 सवालों से जुड़ी 
आवासीय जानकारी ऑनलाइन भर 

सकते हैं। प्रक्रिया में रजिस्ट्रेशन, 
ओटीपी वेरिफिकेशन, घर की 
जानकारी और अंतिम सबमिशन 
शामिल है। प्रक्रिया पूरी होने पर एक 
यूनिक सेल्फ एन्यूमरेशन आईडी 
(SE-ID) जारी होगी, जिसे 15 
मई से घर-घर आने वाले एन्यूमरेटर 
को दिखाना होगा। उन्होंने कहा 
कि जो लोग ऑनलाइन प्रक्रिया 
पूरी नहीं कर पाएंगे, उनके घरों 
पर 15 मई से सरकारी एन्यूमरेटर 
पहुंचकर जानकारी एकत्र करेंगे। 
प्रशासन ने भरोसा दिलाया है कि 

सभी जानकारियां पूरी तरह गोपनीय 
रखी जाएंगी और केवल सरकारी 
जनगणना कार्य के लिए ही इस्तेमाल 
होंगी। नगर निगम कमिश्नर ने 
जोनल कार्यालयों में सेंसस हेल्प 
डेस्क स्थापित करने के निर्देश भी 
दिए हैं, ताकि लोग आसानी से सेल्फ 
एन्यूमरेशन कर सकें। उन्होंने निगम 
कर्मचारियों को भी अपनी जानकारी 
ऑनलाइन दर्ज कराने के लिए कहा।
डॉ. नीरू कत्याल गुप्ता ने 
शहरवासियों से 14 मई तक 
ऑनलाइन सेल्फ एन्यूमरेशन कर 
राष्ट्र निर्माण में भागीदारी निभाने 
की अपील की। उन्होंने कहा 
कि जनगणना से मिलने वाले 
आंकड़े सरकार को योजनाएं और 
जनकल्याणकारी नीतियां बनाने में 
मदद करते हैं।

घर बैठे भरें डिजिटल जनगणना फॉर्म, 15 से घर-घर पहुंचेगी टीम

133 दिन बाद भी नहीं बनीं सड़कें, नहरी 
पानी प्रोजेक्ट ने शहर की रफ्तार रोकी

नवजात शिशुओं की आपातकालीन देखभाल के जीवन रक्षक कौशल सीखेकौशल

भारतीय जनता पार्टी के कार्यकर्ताओं ने 
पुलिस कमिश्नर कार्यालय का किया घेराव

मेयर ने 20 दिन में मरम्मत का किया था दावा, लोग अब भी धूल, गड्ढों और जाम से परेशान

दलजीत  विक्की | लुधियाना
समर न्यूज 

भारतीय जनता पार्टी के जिला अध्यक्ष 
रजनीश धीमान के नेतृत्व में आज 
भाजपा कार्यकर्ताओं ने लुधियाना 
पुलिस कमिश्नर कार्यालय के बाहर 
जोरदार धरना प्रदर्शन किया और 
पुलिस प्रशासन के खिलाफ जमकर 
नारेबाजी की।इस प्रदर्शन में पंजाब 
भाजपा के पूर्व सांसद अमरीक सिंह 
अलीवाल,महामंत्री अनिल सरीन, 
उपाध्यक्ष जतिंदर मित्तल,सचिव रेणु 
थापर,कोषाध्यक्ष गुरदेव शर्मा देबी 
विशेष रूप से धरना प्रदर्शन में शामिल 
हुए।इस दौरान भाजपा कार्यकर्ताओं ने 
पुलिस कमिश्नर कार्यालय का घेराव 
करते हुए एडीसीपी को प्रतीकात्मक 
रूप से ताले और सांकल भी सौंपे।
धरने को संबोधित करते हुए भाजपा 
जिला अध्यक्ष रजनीश धीमान ने 
कहा कि पंजाब में कानून व्यवस्था 
पूरी तरह चरमरा चुकी है और पुलिस 
प्रशासन आम आदमी पार्टी के दबाव 
में काम कर रहा है। उन्होंने आरोप 
लगाया कि कल आम आदमी पार्टी 
के कार्यकर्ताओं ने भाजपा के जिला 
दफ्तर का घेराव किया था और भाजपा 
कार्यकर्ताओं के साथ धक्का मुक्की 
की ओर भाजपा कार्यकर्ताओं पर 
हमला किया, यह सब पंजाब पुलिस 
कि मौजुदगी में हुआ ओर पुलिस आम 
आदमी पार्टी के साथ आई थी। भाजपा 
अध्यक्ष धीमान ने कहा आम आदमी 

पार्टी के नेताओं और कार्यकर्ताओं 
द्वारा किए जा रहे हमलों और गुंडागर्दी 
पर पुलिस ने कोई कार्रवाई नहीं की।
धीमान ने कहा कि भाजपा 
लोकतांत्रिक तरीके से अपने हक 
लिए भी लड़ना जानती है और उन्होंने 
कहा कि पंजाब पुलिस प्रशासन की 
पक्षपातपूर्ण कार्यशैली को बर्दाश्त नहीं 
किया जाएगा।
इस मौके पर भाजपा नेताओं ने कहा 
कि पंजाब की जनता आम आदमी 
पार्टी की नीतियों और सरकार की 
कार्यप्रणाली से पूरी तरह निराश 
हो चुकी है। इस मौके पर भाजपा 
के भाजपा के जीवन गुप्ता, परवीन 
बंसल, पुष्पेंद्र सिंगल, दिनेश 
सरपाल, सुभाष डाबर, सीनियर 
नेता डाक्टर डी.पी खोसला, विपन 
सूद काका, जिला महामंत्री सरदार 
नरेंद्र सिंह मल्ली, डाक्टर कनिका 
जिंदल,यशपाल जनोत्रा, जिला 
उपाध्यक्ष महेश शर्मा, मनीष चोपड़ा, 
डा. निर्मल नय्यर,सुमन वर्मा, हर्ष 
शर्मा, नवल जैन, लक्की शर्मा, 
पार्षद दल की नेता पूनम रतड़ा, 
रोहित सिक्का,पार्षद सुनील मोदगिल, 
पल्लवी विपन विनायक,विशाल रुचि 
गुलाटी,गौरव जीत गोरा, सिमरन 
जीत सिमी, हैपी शेरपुरिया, अनिल 
भारद्वाज, पिंकू शर्मा, कुलवंत सिंह, 
राजेश मिश्रा,जतिंदर गोरियान, सरदार 
गुरदीप सिंह नीटू, यशपाल चौधरी, 
महिला मोर्चा की अध्यक्ष शीनू चुग, 
रीना जैन, लीना टपारिया, सीमा 

शर्मा, राजेश्वरी गोसाई, डोली गोसाई, 
अंजली शर्मा, जया तायल,कमल 
शर्मा, निधिका डंडोना, सुरेखा, 
युवा मोर्चा के अध्यक्ष रवि बत्रा, 
जिला सचिव सतनाम सिंह सेठी, 
सुमित टंडन, अंकित बत्रा,सुरजीत 
बेदी,परवीन शर्मा, अमित डोगरा, 
प्रेस सचिव डा. सतीश कुमार,सोशल 
मीडिया सचिव राजन पांधे, कोषाध्यक्ष 
बॉबी जिंदल, अतुल जैन, प्रवक्ता 
नीरज वर्मा, संजीव चौधरी, सुरेंद्र 
कौशल, वरिंदर सहगल, साबिर 
हुसैन, हाजिब मोहम्मद सुलेमानी, 
सौरव कपूर, मंडलों के प्रधानों 
में नवीन वडेरा, केशव गुप्ता, 
अमित शर्मा,अशोक राणा, चिराग 
अरोड़ा,राजीव वर्मा, बलविंदर सयाल, 
रितेश जायसवाल, योगेश शर्मा, राजन 
शर्मा, राजेश दुग्गल, आशीष गुप्ता, 
दीपक डडवाल,गुरविंदर भामरा, 
एडवोकेट कुलदीप, अमित राय, 
प्रमोद कुमार,रवि चौरसिया, अंकुर 
वर्मा, परवीन चोपड़ा, विनोद राणा, 
राकेश पराशर, पीयूष चोपड़ा, रोमी 
मल्होत्र, राजीव शर्मा, विनोद राणा, 
प्रदीप पंछी, विपन विनायक, जसदेव 
तिवारी, मुकेश साहनी, नीरज जैन, 
नवीन शर्मा, अश्वनी,मनोज चौहान, 
के.पी राणा,राघव अरोड़ा,मुकेश 
गौतम,अशोक गर्ग, धरना प्रदर्शन में 
महिला मोर्चा, युवा मोर्चा व भाजपा 
के कई वरिष्ठ नेता, पदाधिकारी और 
हजारों की संख्या में भाजपा कार्यकर्ता 
उपस्थित रहे।

निगम कमिश्नर डॉ. नीरू कत्याल गुप्ता ने अधिकारियों संग की बैठक, जोनल दफ्तरों में बनेंगे हेल्प डेस्क

सीनियर डिप्टी मेयर ने कहा 
सीनियर 
डिप्टी मेयर 
राकेश पराशर 
ने कहा कि 
मंगलवार को 
नगर निगम 
कमिश्नर के 
साथ इस मुद्दे 
को लेकर 
बैठक की 
जाएगी। उन्होंने कहा कि परियोजना 
में लापरवाही बरतने वालों की 
जवाबदेही तय करने की मांग की 
जाएगी और जल्द ही इस संबंध में 
फैसला लिया जाएगा।

भाजपा नेता पुलिस कमिश्नर दफ़्तर के बाहर प्रदर्शन करते हुए। � - समर न्यूज

समराला पुलिस ने 3 आरोपी किए गिरफ्तार



करुणा मित्तल | पंचकुला 
समर न्यूज

पंचकूला नगर निगम चुनाव में 
मात्र 52 फीसदी मतदान होने 
पर सामाजिक चिंतक ओ.पी. 
सिहाग ने लोकतांत्रिक व्यवस्था 
और शहरी मतदाताओं की सोच 
पर गंभीर सवाल खड़े किए हैं। 
उन्होंने कहा कि स्थानीय सरकार 
चुनने जैसे महत्वपूर्ण चुनाव में 
आधी आबादी का मतदान से दूर 
रहना लोकतंत्र के लिए चिंताजनक 
संकेत है।
ओ.पी. सिहाग ने कहा कि 
चुनाव आयोग, जिला प्रशासन, 
सामाजिक संगठनों और विभिन्न 
राजनीतिक दलों द्वारा लगातार 
लोगों से मतदान करने की 

अपील की जाती है। हर चुनाव में 
जागरूकता अभियान चलाए जाते 
हैं, लेकिन इसके बावजूद शहरों 
और पॉश सेक्टरों में रहने वाले 
बड़ी संख्या में लोग मतदान केंद्र 
तक पहुंचना जरूरी नहीं समझते।
उन्होंने कहा कि गांवों और गरीब 
बस्तियों में लोग उत्साह के साथ 

अपने मताधिकार का प्रयोग करते 
हैं, जहां मतदान प्रतिशत कई बार 
80 से 90 फीसदी तक पहुंच 
जाता है। वहीं दूसरी ओर शहरों के 
पढ़े-लिखे और संपन्न वर्ग का एक 
बड़ा हिस्सा मतदान को महत्वहीन 
मानकर घरों में बैठा रहता है। यह 
मानसिकता लोकतांत्रिक मूल्यों को 
कमजोर करती है।
सिहाग ने कहा कि जब जागरूक 
और सक्षम वर्ग चुनाव प्रक्रिया से 
दूरी बना लेता है तो उसका सीधा 
असर चुनाव परिणामों पर पड़ता 
है। कई बार योग्य और सक्षम 
नेतृत्व के बजाय ऐसे लोग चुनकर 
सामने आ जाते हैं जो जनता की 
अपेक्षाओं पर खरे नहीं उतर पाते। 
बाद में यही लोग सरकारी 
व्यवस्था और नागरिक सुविधाओं 

को लेकर शिकायत करते नजर 
आते हैं, जबकि उन्होंने खुद 
लोकतांत्रिक प्रक्रिया में भागीदारी 
नहीं निभाई होती।
उन्होंने सरकार से मांग की कि 
मतदान को लेकर सख्त नीति 
बनाई जानी चाहिए। उनका 
सुझाव है कि जो लोग जानबूझकर 
मतदान से दूर रहते हैं, उनके लिए 
कानून बनाया जाए ताकि चुनाव 
के समय मताधिकार का प्रयोग 
कानूनी रूप से अनिवार्य किया 
जा सके।
सिहाग ने कहा कि लोकतंत्र 
केवल अधिकारों से नहीं बल्कि 
जिम्मेदारियों से भी मजबूत होता 
है और मतदान हर नागरिक की 
सबसे बड़ी लोकतांत्रिक  
जिम्मेदारी है।

ग्रुप एडिटर: अर्शदीप सिंह, एग्जीक्यूटिव एडिटर : चंदन स्वप्निल*, मुद्रक, प्रकाशक, इंप्रेशन प्रिंटिंग एंड पैकेजिंग लिमिटेड, प्लॉट- 22, औद्योगिक क्षेत्र, फेज-2, पंचकूला। आरएनआई पंजीकरण संख्या: CHMUL/25/A1155 
*इस अंक में प्रकाशित सभी समाचार पीआरबी के चयन एवं संपादन हेतु हैं। अधिनियम के अंतर्गत सभी उत्तरदायित्व और उससे उत्पन्न सभी विवाद लुधियाना न्यायालय के अधीन होंगे। वर्ष 1 अंक 246

 नगर निगम चुनाव 2026 : शहर के सेक्टरों में फीका रहा मतदान
गांवों और कॉलोनियों ने संभाली लोकतंत्र की कमान, रविवार और छुट्टी के बावजूद घरों से नहीं निकले सेक्टरवासी, कई वार्डों में मतदान 45 प्रतिशत से भी नीचे रहा

सोमनाथ स्वाभिमान पर्व भारतीय संस्कृति 
और आत्मगौरव का प्रतीक: शक्ति रानी 

चंडीगढ़ में राष्ट्रीय प्रौद्योगिकी 
दिवस मनाया गया

ट्रैफिक पुलिस ने लौटाया दस्तावेजों 
और नकदी से भरा लावारिस बैग

टीबी मुक्त भारत अभियान को मजबूत करने के 
लिए चंडीगढ़ में मुफ्त पोषण किट वितरित

वेस्टर्न कमांड कर्मचारी ने जताया आभार

एस्टीम कार चोरी मामलों में पंचकूला पुलिस 
ने दूसरे फरार आरोपी को किया गिरफ्तार
आरोपी के खिलाफ पहले भी पिंजौर व मोहाली में 3 चोरी के मामलें दर्ज 

क्या वोट डालना कानूनी रूप से 
अनिवार्य होना चाहिए? : ओ.पी. सिहाग

स्ट्रॉन्ग रूम के CCTV बंद होने पर 
इनेलो मेयर प्रत्याशी ने उठाए सवाल

भाजपा नेता के दफ्तर में नकाबपोशों ने तस्वीर पर फेंकी स्याही

करुणा मित्तल | पंचकूला 
समर न्यूज

पंचकूला नगर निगम चुनाव के 
बीच इनेलो के मेयर पद प्रत्याशी 
मनोज अग्रवाल ने चुनाव प्रक्रिया 
की पारदर्शिता पर गंभीर सवाल 
खड़े करते हुए हरियाणा राज्य चुनाव 
आयोग को औपचारिक शिकायत 
भेजी है। शिकायत में आरोप लगाया 
गया है कि स्ट्रॉन्ग रूम में लगे 
सीसीटीवी कैमरे जानबूझकर खराब 
रखे गए, जिससे चुनाव प्रक्रिया की 
निष्पक्षता और सुरक्षा को लेकर संदेह 
पैदा हो गया है।
मनोज अग्रवाल ने अपनी शिकायत 
में कहा कि जिस स्ट्रॉन्ग रूम में 
ईवीएम और चुनाव सामग्री सुरक्षित 
रखी गई है, वहां सीसीटीवी कैमरों 

का बंद रहना बेहद गंभीर मामला 
है। उन्होंने आरोप लगाया कि यह 
स्थिति किसी विशेष प्रत्याशी, 
खासकर भाजपा उम्मीदवार को 
फायदा पहुंचाने के उद्देश्य से बनाई 
गई हो सकती है। उन्होंने कहा कि 
इस तरह की घटनाएं लोकतांत्रिक 
प्रक्रिया में जनता के विश्वास को 
कमजोर करती हैं। इनेलो प्रत्याशी ने 
राज्य चुनाव आयोग से मांग की है 

कि पूरे मामले की उच्च स्तरीय जांच 
करवाई जाए और यह पता लगाया 
जाए कि सीसीटीवी कैमरे किन 
परिस्थितियों में बंद पड़े रहे। साथ 
ही उन्होंने संबंधित अधिकारियों और 
कर्मचारियों की जिम्मेदारी तय करने, 
तकनीकी रिकॉर्ड और कंट्रोल रूम 
लॉग सुरक्षित रखने तथा उपलब्ध 
फुटेज की जांच करवाने की भी मांग 
उठाई है। शिकायत में यह भी कहा 

गया है कि स्ट्रॉन्ग रूम की निगरानी 
उम्मीदवारों या उनके अधिकृत 
प्रतिनिधियों की मौजूदगी में लगातार 
और पारदर्शी तरीके से करवाई जाए 
ताकि किसी भी प्रकार की आशंका 
को दूर किया जा सके। यदि जांच 
में किसी प्रकार की गड़बड़ी सामने 
आती है तो दोषियों के खिलाफ सख्त 
कानूनी और विभागीय कार्रवाई की 
जाए। मनोज अग्रवाल ने कहा कि 
चुनाव आयोग की जिम्मेदारी स्वतंत्र, 
निष्पक्ष और पारदर्शी चुनाव करवाने 
की है। ऐसे में स्ट्रॉन्ग रूम की 
निगरानी व्यवस्था में लापरवाही या 
जानबूझकर की गई चूक लोकतंत्र 
की गरिमा पर सवाल खड़े करती है। 
उन्होंने आयोग से मामले को अत्यंत 
गंभीरता से लेते हुए तुरंत कार्रवाई 
करने की मांग की है।

गुरमीत सिंह | जीरकपुर 
समर न्यूज

पंजाब राज्य चुनाव आयोग द्वारा 
नगर काउंसिल चुनावों की तारीखों 
के ऐलान वाले ही दिन जीरकपुर में 
कानून-व्यवस्था को लेकर एक नया 
विवाद खड़ा हो गया। भाजपा नेता 

गुरदर्शन सिंह सैनी के दफ्तर में पांच 
नकाबपोश व्यक्ति घुस आए और 
उनकी तस्वीर पर स्याही फेंककर 
फरार हो गए। 
घटना के वक्त सैनी दफ्तर में मौजूद 
नहीं थे और किसी भी तरह का 
जानमाल का नुकसान नहीं हुआ। 
घटना के बाद भाजपा वर्करों में 

रोष फैल गया। गुरदर्शन सिंह सैनी, 
हरजीत सिंह मिंटा समेत दर्जनों 
कार्यकर्ताओं ने दफ्तर के बाहर इकट्ठा 
होकर पंजाब सरकार और पुलिस 
प्रशासन के खिलाफ नारेबाजी की। 
गुरदर्शन सिंह सैनी ने बताया कि 
वे डेराबस्सी में चुनाव प्रचार के 
लिए गए हुए थे। इस दौरान कुछ 

नकाबपोश व्यक्ति दफ्तर में दाखिल 
हुए और तस्वीर पर स्याही फेंककर 
भाग गए। 
उन्होंने इस घटना के लिए अपने 
राजनीतिक विरोधियों को जिम्मेदार 
ठहराया। सैनी ने कहा कि भाजपा 
की बढ़ती लोकप्रियता से विपक्षी 
दल घबरा गए हैं। उन्होंने कहा कि 

जीरकपुर जैसे संवेदनशील शहर 
में ऐसी घटना कानून-व्यवस्था पर 
सवाल खड़े करती है। यह घटना 
दफ्तर के बाहर और अंदर लगे 
कैमरों में कैद हो है। सूचना मिलते 
ही थाना प्रभारी सतिंदर सिंह ने टीम 
सहित मौके का दौरा कर जांच शुरू 
कर दी है।

करुणा मित्तल | पंचकूला 
समर न्यूज

नगर निगम चुनाव 2026 के लिए 
10 मई को हुए मतदान ने शहर 
की लोकतांत्रिक सोच पर कई बड़े 
सवाल खड़े कर दिए हैं। एक ओर 
गांवों, आशियाना कॉलोनियों और 
बाहरी इलाकों में मतदाताओं ने 
उत्साह दिखाते हुए लंबी लाइनों में 
लगकर अपने मताधिकार का प्रयोग 
किया, वहीं शहर के कई सेक्टरों में 
मतदान प्रतिशत बेहद निराशाजनक 
रहा। छुट्टी का दिन होने और रविवार 
होने के बावजूद सेक्टरों के लोग 
मतदान केंद्रों तक नहीं पहुंचे।
वार्ड वाइज मतदान आंकड़ों पर 
नजर डालें तो कई वार्डों में वोटिंग 
45 प्रतिशत के आसपास या उससे 

भी कम रही। वार्ड नंबर 2 में केवल 
42.80 प्रतिशत, वार्ड 3 में 41.67 
प्रतिशत और वार्ड 14 में 42.76 
प्रतिशत मतदान दर्ज किया गया। 
यह आंकड़े साफ संकेत दे रहे हैं कि 
शहर का पढ़ा-लिखा और जागरूक 
कहलाने वाला वर्ग इस बार चुनाव 
प्रक्रिया से लगभग दूर दिखाई दिया।
वहीं दूसरी तरफ गांवों और 
कॉलोनियों में लोकतंत्र को लेकर 

अलग ही तस्वीर नजर आई। वार्ड 
नंबर 20 में सबसे अधिक 81.96 
प्रतिशत मतदान हुआ, जबकि वार्ड 
19 में 67.53 प्रतिशत और वार्ड 
16 में 63.18 प्रतिशत मतदान दर्ज 

किया गया। इन इलाकों में सुबह से 
ही मतदान केंद्रों पर लंबी कतारें लगी 
रहीं और लोगों में अपने प्रतिनिधि को 
चुनने का उत्साह साफ दिखाई दिया।
सबसे बड़ा सवाल यही है कि 

आखिर ऐसा क्या कारण रहा कि 
शहर के सेक्टरों के लोग मतदान 
केंद्रों तक नहीं पहुंचे? क्या लोगों का 
नगर निगम व्यवस्था से भरोसा उठ 
रहा है? क्या पूर्व पार्षदों और मेयर 
के कार्यों से जनता संतुष्ट नहीं थी? 
या फिर लोगों को लगने लगा है कि 
नगर निगम चुनाव उनके जीवन में 
कोई बड़ा बदलाव नहीं ला पाएंगे?
राजनीतिक जानकारों का मानना 
है कि शहर के सेक्टरों में लगातार 
बढ़ रही समस्याएं - टूटी सड़कें, 
पार्कों की बदहाल स्थिति, सफाई 
व्यवस्था पर सवाल, अवैध कब्जे 
और ट्रैफिक अव्यवस्था - लोगों में 
नाराजगी पैदा कर रही हैं। कई लोग 
मतदान केंद्र तक जाने के बजाय 
घरों में ही बैठे रहे, जो कहीं न कहीं 
लोकतंत्र के प्रति उदासीनता को भी 

दर्शाता है।
चुनाव के दौरान यह भी देखने को 
मिला कि जहां गांवों और कॉलोनियों 
के लोग अपने उम्मीदवारों को लेकर 
सक्रिय रहे, वहीं सेक्टरों में चुनावी 
माहौल अपेक्षाकृत ठंडा नजर आया। 
कई बूथों पर दिनभर सन्नाटा पसरा 
रहा।
लोकतंत्र की मजबूती केवल चुनाव 
करवाने से नहीं होती, बल्कि जनता 
की भागीदारी से होती है। अगर शहर 
का शिक्षित और जागरूक वर्ग ही 
मतदान से दूरी बनाने लगे, तो यह 
आने वाले समय के लिए चिंता का 
विषय बन सकता है। अब देखने 
वाली बात यह होगी कि इतने कम 
मतदान प्रतिशत के बाद चुने जाने 
वाले प्रतिनिधि शहरवासियों की 
उम्मीदों पर कितना खरा उतरते हैं।

मुकुल शर्मा  | पंचकूला 
समर न्यूज

कालका विधायक शक्ति रानी शर्मा 
ने कहा कि सोमनाथ स्वाभिमान 
पर्व भारतीय संस्कृति, सभ्यता और 
राष्ट्रीय आत्मगौरव का प्रतीक है। 
जिस समाज को अपने इतिहास पर 
गर्व नहीं होता, वह भविष्य का नेतृत्व 
नहीं कर सकता। 
वह सोमवार को पंचकूला के 
महादेव मंदिर सकेतड़ी में आयोजित 
जिलास्तरीय सोमनाथ स्वाभिमान 
पर्व कार्यक्रम में मुख्य अतिथि के रूप 
में संबोधित कर रही थीं। इस दौरान 
उपायुक्त सतपाल शर्मा भी मौजूद 
रहे। कार्यक्रम से पहले उपस्थित 
लोगों ने गुजरात के सोमनाथ मंदिर 
में आयोजित ‘सोमनाथ अमृत पर्व-

2026’ के दौरान प्रधानमंत्री नरेंद्र 
मोदी के संबोधन का सीधा प्रसारण 
देखा।
कार्यक्रम की शुरुआत दिव्य कलश 
यात्रा से हुई। विधायक शक्ति रानी 
शर्मा ने यात्रा को रवाना किया। 
सैकड़ों महिलाओं ने सिर पर जल 
कलश रखकर मंदिर परिसर की 
परिक्रमा की और भगवान शिव 
को जल अर्पित किया। इसके बाद 
विधायक ने सूचना, जनसंपर्क एवं 
भाषा विभाग द्वारा लगाई गई सोमनाथ 
मंदिर के इतिहास पर आधारित 
प्रदर्शनी का अवलोकन किया। 
उन्होंने कहा कि इस तरह की प्रदर्शनी 
स्कूलों और कॉलेजों में भी लगाई 
जानी चाहिए ताकि बच्चों को भारत 
की समृद्ध संस्कृति और इतिहास की 
जानकारी मिल सके।

शगुन कश्यप | चंडीगढ़ 
समर न्यूज

युवा कार्यक्रम एवं खेल मंत्रालय, 
भारत सरकार के अंतर्गत एमवाई 
भारत चंडीगढ़ द्वारा गवर्नमेंट मॉडल 
सीनियर सेकेंडरी स्कूल, सेक्टर-32 
में राष्ट्रीय प्रौद्योगिकी दिवस 2026 
का आयोजन किया गया। कार्यक्रम में 
करीब 60 विद्यार्थियों ने उत्साहपूर्वक 
भाग लिया। यह आयोजन एमवाई 
भारत से संबद्ध संस्थाओं करुणा 
इको कम्पेनियन फाउंडेशन और 
ग्लोबल यूथ फेडरेशन के सहयोग 
से “विकसित भारत के लिए युवा 
नवाचार” विषय पर आयोजित 
किया गया। स्कूल की प्राचार्या 
संगीता छाबड़ा ने मुख्य अतिथि 
के रूप में कार्यक्रम में शिरकत 
की। उन्होंने विद्यार्थियों को उभरती 

तकनीकों और नवाचार आधारित 
शिक्षा को अपनाने के लिए प्रेरित 
किया। कार्यक्रम के दौरान संसाधन 
व्यक्तियों शिखा, रोहित और नवीन 
ने विद्यार्थियों के लिए व्यावहारिक 
और रोचक सत्र आयोजित किए। इन 
सत्रों में आधुनिक तकनीकों, विशेष 
रूप से दैनिक जीवन में कृत्रिम 
बुद्धिमत्ता (एआई) के उपयोग पर 
विस्तार से जानकारी दी गई। इसके 
अलावा डिजिटल नवाचार, साइबर 
जागरूकता और जिम्मेदार तकनीकी 
उपयोग को लेकर भी विद्यार्थियों को 
जागरूक किया गया।

मुकुल शर्मा | पंचकूला 
समर न्यूज

पंचकूला पुलिस लगातार कानून 
व्यवस्था बनाए रखने के साथ-साथ 
अपनी ईमानदारी, सतर्कता और 
जनसेवा की भावना से भी लोगों 
का विश्वास जीत रही है। इसी कड़ी 
में सूरजपुर ट्रैफिक थाना में तैनात 
पुलिस कर्मियों ने अपनी जिम्मेदारी 
का उत्कृष्ट परिचय देते हुए एक 
लावारिस बैग उसके वास्तविक 
मालिक तक सुरक्षित पहुंचाकर 
कर्तव्यनिष्ठा की मिसाल पेश की है।
पुलिस प्रवक्ता के अनुसार सूरजपुर 
ट्रैफिक थाना में तैनात एसपीओ 
संजय को मॉर्निंग ड्यूटी के दौरान 
एक लावारिस बैग मिला। ड्यूटी के 
प्रति सतर्कता एवं जिम्मेदारी दिखाते 
हुए उन्होंने बिना किसी देरी के उक्त 
बैग को थाना में जमा करवाया, जिसे 
आगे की कार्रवाई हेतु कांस्टेबल 
पवन के सुपुर्द किया गया।

सुरजपुर ट्रैफिक एसएचओ 
पीएसआई अभिषेक की टीम द्वारा 
बैग में मौजूद दस्तावेजों एवं संपर्क 
विवरण के आधार पर बैग मालिक 
का पता लगाने के लिए तत्परता से 

प्रयास किए गए। जांच के दौरान बैग 
में चेक बुक, पास बुक, एटीएम 
कार्ड, पैन कार्ड, अन्य महत्वपूर्ण 
दस्तावेजों के साथ कुछ नकदी राशि 
भी बरामद हुई। जांच उपरांत बैग 
मालिक की पहचान विकास चांदले 
निवासी चंडी मंदिर के रूप में हुई, 
जो हेडक्वार्टर वेस्टर्न कमांड में 
क्लर्क के पद पर कार्यरत हैं।
एसीपी ट्रैफिक सुरेन्द्र सिंह ने बताया 
कि पुलिस द्वारा पूरी सत्यापन प्रक्रिया 
पूरी करने के पश्चात बैग एवं उसमें 
रखा समस्त सामान सही सलामत 
एवं सुरक्षित अवस्था में उसके 
वास्तविक मालिक को सौंप दिया 
गया।
अपना खोया हुआ बैग एवं जरूरी 
दस्तावेज सुरक्षित वापस मिलने पर 
विकास चांदले ने पंचकूला पुलिस, 
विशेष रूप से एसपीओ संजय एवं 
कांस्टेबल पवन का धन्यवाद व्यक्त 
करते हुए उनकी ईमानदारी और 
कर्तव्यनिष्ठा की सराहना की।

शगुन कश्यप | चंडीगढ़ 
समर न्यूज

भारतीय जनता पार्टी चंडीगढ़ प्रदेश के 
मेडिकल प्रकोष्ठ की ओर से प्रधानमंत्री 
नरेंद्र मोदी के टीबी मुक्त भारत अभियान 
को मजबूत करने के उद्देश्य से सोमवार 
को आरएचटीसी पलसोरा और 
सीएचसी डिस्पेंसरी दादू माजरा में मुफ्त 
पोषण किट वितरण कार्यक्रम आयोजित 
किया गया। कार्यक्रम में भाजपा चंडीगढ़ 
प्रदेश अध्यक्ष जतिंदर पाल मल्होत्रा 

मुख्य अतिथि के रूप में पहुंचे। इस 
दौरान जतिंदर पाल मल्होत्रा ने कहा 
कि टीबी मुक्त भारत केवल सरकारी 
अभियान नहीं बल्कि देश के स्वस्थ 
भविष्य का संकल्प है। उन्होंने कहा कि 
समाज के अंतिम व्यक्ति तक पौष्टिक 
और प्रोटीन युक्त आहार पहुंचाना सभी 
की जिम्मेदारी है। उन्होंने बताया कि 
भाजपा मेडिकल प्रकोष्ठ पिछले पांच 
महीनों से लगातार टीबी मरीजों को मुफ्त 
पोषण किट उपलब्ध करवा रहा है। 
उन्होंने कहा कि स्वस्थ भारत के निर्माण 

में सामाजिक संस्थाओं और सेवा भाव 
रखने वाले लोगों की अहम भूमिका 
है। इसी कड़ी में राजस्थान परिवार के 
अध्यक्ष राज किशोर और उनकी टीम ने 
भी टीबी मरीजों को पोषण किट वितरित 
कर सहयोग दिया। कार्यक्रम में स्टेट 
टीबी ऑफिसर डॉ. नवनीत कंवर, डॉ. 
माला, डॉ. अनीता चौहान, मेडिकल 
सेल के संयोजक ललित तकियार, 
जिला अध्यक्ष रेखा सूद, दीपक पाठक, 
अनु सिंगला, डॉ. मीना चड्ढा और संजय 
अरोड़ा सहित कई लोग मौजूद रहे।

समर न्यूज | पंचकूला/कालका 

पंचकूला पुलिस द्वारा वाहन चोरी की 
घटनाओं पर लगातार सख्त कार्रवाई 
करते हुए कालका थाना टीम ने 
एस्टीम कार चोरी मामले में बड़ी 
सफलता हासिल की है। पुलिस ने 
मामले में फरार चल रहे दूसरे आरोपी 
बलविंदर उर्फ छोटा निवासी मोहाली, 
पंजाब को गिरफ्तार कर लिया है।  
पुलिस प्रवक्ता के अनुसार 23 
अप्रैल को कालका थाना में एक 
महिला शिकायतकर्ता ने शिकायत 
दर्ज करवाई थी कि उनके पति ने 
अपनी मारुति एस्टीम कार को 22 
अप्रैल की रात करीब 9:30 बजे 
घर के बाहर खड़ा किया था। अगली 
सुबह करीब 7:30 बजे जब परिवार 
ने बाहर आकर देखा तो कार मौके 
से गायब मिली। परिवार द्वारा अपने 
स्तर पर काफी तलाश की गई लेकिन 
वाहन का कोई सुराग नहीं लगा, 
जिसके बाद पुलिस को शिकायत दी 

गई। शिकायत के आधार पर थाना 
कालका में वाहन चोरी की धाराओं 
के तहत मामला दर्ज कर जांच शुरू 
की गई। मामले की जांच एएसआई 
प्रदीप द्वारा अमल में लाई गई। 
जांच के दौरान थाना प्रभारी इंस्पेक्टर 
मनसा राम के नेतृत्व में पुलिस टीम 
ने तकनीकी जांच और गुप्त सूचना 
के आधार पर पहले आरोपी जसविंद्र 
सिंह निवासी गांव महरौली सियाल, 

जिला मोहाली (पंजाब) को चोरी 
की गई मारुति एस्टीम कार सहित 
मोहाली क्षेत्र से गिरफ्तार किया 
था। आरोपी से पूछताछ के दौरान 
पुलिस को मामले में शामिल दूसरे 
आरोपी बलविंदर उर्फ छोटा के बारे 
में महत्वपूर्ण जानकारी प्राप्त हुई। 
लगातार कार्रवाई करते हुए पुलिस टीम 
ने अब दूसरे आरोपी को भी गिरफ्तार 
करने में सफलता हासिल कर ली है। 
एसीपी विक्रम नेहरा ने बताया कि 
गिरफ्तार आरोपी बलविंदर उर्फ 
छोटा के खिलाफ पहले से चोरी के 
तीन मामले दर्ज हैं, जिनमें दो मामले 
पिंजौर क्षेत्र तथा एक मामला पंजाब 
के मोहाली में दर्ज है। आरोपी को 
आज माननीय अदालत में पेश कर 
न्यायिक हिरासत में भेज दिया गया। 
उन्होंने बताया कि पंचकूला पुलिस 
वाहन चोरी जैसी घटनाओं पर 
प्रभावी रोक लगाने के लिए पुलिस 
लगातार सक्रियता से कार्रवाई कर 
रही है।

52 फीसदी मतदान ने खड़े किए बड़े सवाल

चुनाव आयोग को दी शिकायत

(1) भाजपा दफ्तर में भाजपा नेता गुरदर्शन सिंह सैनी की  फोटो पर फेंकी स्याही। (2) घटना के बाद मौके पर मौजूद थाना प्रभारी सतिंदर सिंह टीम के साथ। (3) सीसी टीवी कैमरे में कैद नकाबपोश की तस्वीर। 
(4) घटना की जानकारी देते  भाजपा नेता गुरदर्शन सिंह सैनी व अन्य।� - समर न्यूज

चुनावों से पहले जीरकपुर में 


